Y RHAGAIR

Mae'r Eglwys Lân Gatholig oddi ar ei dyddiau cynharaf wedi darparu'n ofalus ar gyfer trefn ei haddoliad. Ceir cyfraith addoliad yr Eglwys yng Nghymru yn y Llyfr Gweddi Gyffredin. Yn yr ail ganrif ar bymtheg caed adolygu a diwygio ar ffurfiau Gweddi Gyffredin o'r ganrif flaenorol, ac y mae'r angen am ddiwygio pellach, a ddaeth i'r amlwg gyntaf yn y bedwaredd ganrif ar bymtheg, wedi dod yn fwy eglur yn y ganrif hon. Ond wrth adolygu felly ni bu erioed unrhyw fwriad i gefnu ar nac athrawiaeth na disgyblaeth nac addoliad yr Eglwys. Erys yn fwriad yr Eglwys yng Nghymru y bydd yn y Dalaith hon un Arfer, a hefyd y bydd iaith yr addoliad cyhoeddus yn eglur ddealladwy i'r bobl.

Nid oes yn y Llyfr Gweddi Gyffredin ddim sy'n anghyson â'r Ysgrythur Lan nac ag athrawiaeth iach. Mae'r darlleniadau a bennir i Wasanaethau'r Eglwys wedi eu cymryd o'r Ysgrythur Lân. Mae'n egwyddor bwysig a chyson y dylid darllen holl amrediad dysgeidiaeth feiblaidd o bob rhan o'r ysgrythurau yng Ngwasanaethau'r Eglwys. O ddarllen yr Ysgrythur Lân yn gyson a threfnus fel hyn, a myfyrio arni, anogir yr offeiriaid a'r bobl i dyfu yng ngwybodaeth a chariad Duw.

Mae'r Llyfr Gweddi Gyffredin yn darparu ar gyfer ordeinio esgobion, offeiriaid a diaconiaid. Oddi ar amserau'r Testament Newydd a thrwy'r ddwy ganrif gyntaf datblygodd yn yr Eglwys Gristionogol batrwm clir o dair urdd o weinidogion. Mae'n fwriad ac yn ddiben gan yr Eglwys yng Nghymru gadw a pharhau'r tair urdd hyn. Ni cheir awdurdodi neb i ymarfer swydd esgob, offeiriad na diacon yn yr Eglwys hon oni cheir tystiolaeth iddo gael ei ordeinio gydag arddodiad dwylo gan esgobion a fo eu hunain yn rhinwedd eu swydd yn gymwys ac wedi eu hawdurdodi i gyflwyno Urddau Sanctaidd.

Os bydd unrhyw amheuaeth neu anghydfod ynglŷn ag unrhyw ddarpariaeth yn y llyfr hwn, rhaid ym mhob achos geisio dyfarniad Esgob yr Esgobaeth. Ni chaiff yr Esgob ganiatáu unrhyw arfer a fo'n anghyson â darpariaethau'r llyfr hwn. Lle bo amheuaeth, gall yr Esgob gyflwyno unrhyw gwestiwn o ddehongliad i'r Archesgob.

TREFN GWASANAETH Y CYMUN BENDIGAID 

A ELWIR HEFYD YR OFFEREN
TREFN GWASANAETH Y CYMUN BENDIGAID

A ELWIR HEFYD YR OFFEREN
RHUDDELLAU CYFFREDINOL

1. Y Cymun Bendigaid, neu'r Offeren, yw’r brif weithred o addoliad Cristionogol. Dylai pawb sydd wedi eu conffyrmio gymuno'n gyson ac yn fynych ar ôl ymbaratoad, a hynny'n cynnwys hunan‑ymholi yn arwain i edifeirwch a chymod. Cyfrifoldeb yr Offeiriad yw dysgu a chynorthwyo ei bobl yn y pethau hyn. Dylai eu hyfforddi sut i arfer cyffes breifat, sydd yn agored i bawb na allant gael sicrhad mewn unrhyw fodd arall fod Duw yn maddau iddynt. (Gweler Atodiad IV).

2. Dyletswydd y Cristion yw cyfrannu’n llawen ac yn hael at gynnal addoliad Duw a lledaenu'r Efengyl.

3. Sacrament ein cymdeithas yng Nghorff Crist yw'r Offeren; gan hynny, rhybuddied yr Offeiriad unrhyw gymunwyr, sydd trwy eu hymddygiad cyhoeddus yn dwyn sarhad ar yr Eglwys, na ddylent dderbyn y Dirgeleddau Sanctaidd nes iddynt wella eu ffordd o fyw. Os anwybyddant y rhybudd, rhodded yr Offeiriad yr holl fater gerbron yr Esgob, a gweithredu yn ôl ei gy farwyddyd ef.

Y CYMUN BENDIGAID

Y PARATOAD

Gellir canu emyn, salm neu anthem.

PENLINIO

Yn Enw'r Tad, a'r Mab, a'r Ysbryd Glân. Amen.
Hollalluog Dduw, i ti y mae pob calon yn agored, pob dymuniad yn hysbys, a phob dirgel yn amlwg; glanha feddyliau ein calonnau trwy ysbrydoliaeth dy Lân Ysbryd, fel y carom di yn berffaith, a mawrhau'n deilwng dy Enw sanctaidd; trwy Grist ein Harglwydd. Amen.

Arglwydd, trugarha. 

NEU

Kyrie, eleison.

Arglwydd, trugarha.




Kyrie, eleison.

Arglwydd, trugarha.




Kyrie, eleison.

Crist, trugarha.






Christe, eleison.

Crist, trugarha.






Christe, eleison.

Crist, trugarha.






Christe, eleison.

Arglwydd, trugarha.




Kyrie, eleison.

Arglwydd, trugarha.




Kyrie, eleison.

Arglwydd, trugarha.




Kyrie, eleison.

NEU

Arglwydd, trugarha wrthym.

Crist, trugarha wrthym.

Arglwydd, trugarha wrthym.

 






 NEU'R DEG GORCHYMYN

Ar ôl pob un or naw gorchymyn cyntaf dywedir neu cenir.

Arglwydd, trugarha wrthym, a gostwng ein calonnau i gadw'r gyfraith hon. 

Ar ôl y degfed gorchymyn dywedir neu cenir

Arglwydd, trugarha wrthym, ac ysgrifenna'r holl ddeddfau hyn yn ein calonnau, atolygwn iti.

Duw a ddywedodd:

1. Myfi yw'r Arglwydd dy Dduw: na fydded iti dduwiau eraill ond myfi.

2. Na wna i ti dy hun ddelw gerfiedig, na Ilun dim sydd yn y nefoedd uchod, nac ar y ddaear isod, nac yn y dŵr o dan y ddaear; na ostwng iddynt, ac na addola hwynt.

3. Na chymer enw'r Arglwydd dy Dduw yn ofer.

4. Cofia gadw'n sanctaidd y dydd Sabath.

5. Anrhydedda dy dad a'th farn.

6. Na ladd.

7. Na wna odineb.

8. Na ladrata.

9. Na ddwg gam dystiolaeth yn erbyn dy gymydog. 

10. Na chwennych ddim sy'n eiddo dy gymydog.

Cyffeswn yn ostyngedig ein pechodau gerbron yr Hollalluog Dduw. 

Hollalluog Dduw, ein Tad nefol, yr ydym wedi pechu yn dy erbyn ar feddwl, gair a gweithred, ac yn yr hyn na wnaethom. Yr ydym yn ddifrifol yn edifarhau ac mae'n ddrwg gennym am ein holl bechodau.

Y CYMUN BENDIGAID

Trugarha wrthym, drugarocaf Dad; 

maddau inni'r hyn oll a aeth heibio; 

a chaniatâ inni allu byth o hyn allan 

dy wasanaethu a'th fodloni mewn newydd‑deb buchedd, 

er anrhydedd a gogoniant dy Enw; 

trwy Iesu Grist ein Harglwydd. Amen.

Dywed yr Offeiriad:

Yr Hollalluog Dduw a drugarbao wrthych: maddau i chwi, a'ch gwared oddi wrth eich holl bechodau; eich cadarnhau a'ch nerthu ym mhob daioni; a'ch dwyn i fywyd tragwyddol; trwy Iesu Grist ein Harglwydd. 
Amen.

SEFYLL

Gloria in Excelsis (ar y Sul a dyddiau gŵyl).

Gogoniant yn y goruchaf i Dduw, 

ac ar y ddaear tangnefedd, ewyllys da i ddynion. 

Moliannwn di, bendithiwn di, addolwn di, gogoneddwn di, 

diolchwn iti am dy fawr ogoniant, 

Arglwydd Dduw, Frenin nefol, Dduw Dad Hollalluog.

O Arglwydd, yr unig‑genedledig Fab, Iesu Grist; 

O Arglwydd Dduw, Oen Duw, Fab y Tad, 

sy'n dwyn ymaith bechodau'r byd, 

trugarha wrthym. 

Tydi sy'n dwyn ymaith bechodau'r byd, 

derbyn ein gweddi.

Tydi sy'n eistedd ar ddeheulaw Duw Dad, trugarha wrthym.

Oblegid ti yn unig sy'n Sanctaidd; 

ti yn unig yw'r Arglwydd; 

ti yn unig, O Grist, gyda'r Ysbryd Glân, 

sydd Oruchaf yng ngogoniant Duw Dad. 
Amen.

GWEINIDOGAETH Y GAIR

Yr Arglwydd a fo gyda chwi; 

A chyda'th ysbryd dithau.

Colect neu Golectau'r dydd.

EISTEDD

Llith or Hen Destament. Dywed y darllenydd

Y darlleniad o ...

Yr Epistol Dywed y darllenydd

Y darlleniad o ...

Y Salm.

SEFYLL

Yr Efengyl Dywed y darllenydd

Gwrandewch yr Efengyl Sanctaidd yn ôl Sant ... 

Gogoniant i ti, O Arglwydd.

Ar ôl yr Efengyl

Moliant i ti, O Grist.

EISTEDD

Bydd y Bregeth yn dilyn darlleniad yr Efengyl

SEFYLL

Credo Nicea (ar y Sul a dyddiau gŵyl).

Credaf yn un Duw, y Tad Hollalluog, 

gwneuthurwr nef a daear, 

a phob peth gweledig ac anweledig.

Ac yn un Arglwydd Iesu Grist,

unig‑genedledig Fab Duw,

cenedledig gan y Tad cyn yr holl oesoedd,

Duw o Dduw, Llewyrch o Lewyrch, Gwir Dduw o Wir Dduw,

wedi ei genhedlu, nid wedi ei wneuthur,

yn un hanfod â'r Tad,

a thrwyddo ef y gwnaed pob peth:

yr hwn er ein mwyn ni ddynion, ac er ein hiachawdwriaeth

a ddisgynnodd o'r nefoedd,

ac a gnawdiwyd trwy'r Ysbryd Glân o Fair Forwyn,

ac a wnaethpwyd yn ddyn,

ac a groeshoeliwyd hefyd drosom dan Pontius Pilat.

Dioddefodd ac fe'i claddwyd,

ac atgyfododd y trydydd dydd yn ôl yr Ysgrythurau,

ac esgynnodd i'r nef,

ac y mae'n eistedd ar ddeheulaw'r Tad.

A daw drachefn mewn gogoniant i farnu'r byw a'r meirw:

ac ar ei deyrnas ni bydd diwedd.

A chredaf yn yr Ysbryd Glân, 

yr Arglwydd, y Bywiawdwr, 

sy'n deillio o'r Tad a'r Mab, 

yr hwn gyda'r Tad a'r Mab a gyd‑addolir 

ac a gydogoneddir, 

ac a lefarodd trwy'r proffwydi.

A chredaf yn Un Eglwys Lân Gatholig ac Apostolig. 

Addefaf un Bedydd er maddeuant pechodau. 

A disgwyliaf am Atgyfodiad y meirw, 

a bywyd y byd sydd i ddyfod. 
Amen.

Gostegion Priodas a chyhoeddiadau eraill.

PENLINIO

YR YMBILIAD

NAILL AI

Gall y gweinidog ofyn i’r bobl weddïo dros yr Eglwys gyffredinol a'r byd, yr Eglwys leol a’r gymuned, a thros anghenion arbennig. Ar ôl pob anogiad cadwer distawrwydd. Yna dywedir

Arglwydd, yn dy drugaredd, 

Gwrando ein gweddi.

Ar ôl yr anogiad olaf dywedir

Bendithiwn dy Enw sanctaidd am y gras a'r rhinweddau a amlygwyd [yn ... ac] yn dy holl Saint: caniatâ i ni, gan ymlawenhau yn eu cymdeithas a chan ddilyn eu hesiamplau da, gael ein gosod gyda hwy ar ddeheulaw dy Fab ar ei ymddangosiad ef a bod yn gyfrannog o'th deyrnas nefol.

Gwrando ni, O Dad nefol, er mwyn Iesu Grist, ein hunig Gyfryngwr ac Eiriolwr, y bo iddo gyda thi a'r Ysbryd Glân bob anrhydedd a gogoniant, byth heb ddiwedd. 
Amen.
NEU

Gellir yn gyntaf gyhoeddi testunau arbennig i weddi a diolch.

Gweddïwn dros holl Eglwys Crist a thros bawb yn ôl eu hangen.

Hollalluog a byth‑fywiol Dduw, deisyfwn yn ostyngedig arnat ysbrydoli'n barhaus yr Eglwys gyffredinol ag ysbryd y gwirionedd, undod, a chytgord, fel y gall pawb sy'n cyffesu dy Enw sanctaidd gytuno yng ngwirionedd dy Air sanctaidd, a byw mewn undod a chariad duwiol.

Arglwydd, yn dy drugaredd, 

Gwrando ein gweddi.

Dyro ras, O Dad nefol, i'r holl Esgobion, Offeiriaid a Diaconiaid, ac yn enwedig i'th was E. ein Hesgob, fel y gallant trwy eu buchedd a'u hathrawiaeth gyhoeddi dy wir a'th fywiol air, a gweinyddu dy Sacramentau Sanctaidd yn iawn ac yn ddyladwy.

Arglwydd, yn dy drugaredd, Gwrando ein gweddi.

Dyro i'th holl bobl dy nefol ras, ac yn enwedig i'r gynulleidfa sydd wedi ymgynnull yma; er mwyn iddynt dy wasanaethu'n gywir mewn sancteiddrwydd a chyfiawnder holl ddyddiau eu bywyd.

Arglwydd, yn dy drugaredd, 

Gwrando ein gweddi.

Erfyniwn arnat, O Arglwydd, gyfarwyddo â'th ddoethineb nefol y rhai hynny sy'n llywodraethu cenhedloedd y byd, fel y llywodraethir dy bobl yn ffyddlon ac yn uniawn; bendithia dy wasanaethyddes Elizabeth ein Brenhines, a phob un sy'n dwyn awdurdod dani.

Arglwydd, yn dy drugaredd, 

Gwrando ein gweddi.

O'th ddaioni, Arglwydd, cynorthwya a chysura bawb sydd mewn trallod, tristwch, angen, afiechyd, neu ryw adfyd arall,* gan roddi iddynt ymwared dedwydd o’u holl gystuddiau.

Arglwydd, yn dy drugaredd, 

Gwrando ein gweddi.

Cyflwynwn i'th ofal grasol, O Arglwydd, dy holl weision a ymadawodd â’r fuchedd hon yn dy ffydd di a'th ofn,* gan erfyn arnat ganiatáu i ni gyda hwy fythol oleuni a thangnefedd.

Arglwydd, yn dy drugaredd, 

Gwrando ein gweddi.

Yn olaf, bendithiwn dy Enw sanctaidd am y gras a'r rhinweddau a arnlygwyd [yn ... ac] yn dy holl Saint. Caniatâ i ni, gan yrnlawenhau yn eu cymdeithas a chan ddilyn eu hesiamplau da, gael ein gosod gyda hwynt ar ddeheulaw dy Fab ar ei ymddangosiad ef a bod yn gyfrannog o'th deyrnas nefol.

Gwrando ni, O Dad nefol, er mwyn Iesu Grist, ein hunig Gyfryngwr ac Eiriolwr, y bo iddo gyda thi a'r Ysbryd Glân bob anrhydedd a gogoniant, byth heb ddiwedd. 
Amen.
*Yma gellir cyfeirio at gleifion neu'r ymadawedig wrth eu henwau.

GWEINIDOGAETH Y SACRAMENT

SEFYLL

Tangnefedd yr Arglwydd a fo bob amser gyda chwi; 

A chyda'th ysbryd dithau.

YR OFFRYMIAD

Gellir adrodd un o'r brawddegau.

Gellir canu emyn, salm neu anthem.

Dygir offrymau'r bobl at yr Offeiriad a'u cyflwyno wrth yr allor.

Gosodir y bara a’r gwin ar yr allor gan yr Offeiriad.

Rhof i ti aberth diolch a galw ar enw'r Arglwydd. Talaf fy addunedau i'r Arglwydd ym mhresenoldeb ei holl bobl.









     
Salm 116. 17, 18

Offrymaf finnau yn ei deml aberthau llawn gorfoledd : canaf,

canmolaf yr Arglwydd.















Salm 27. 6

Rhowch i'r Arglwydd anrhydedd ei enw : dygwch offrwm a

dewch i'w gynteddoedd.














Salm 96. 8

Yr wyf yn ymbil arnoch, frodyr, ar sail tosturiaethau Duw, i'ch

offrymu eich hunain yn aberth byw, sanctaidd a derbyniol gan

Dduw. Felly y rhowch iddo addoliad ysbrydol. 




 
 Rhufeiniaid 12.1

Gan fod gennym, felly, archoffeiriad mawr sydd wedi mynd

drwy'r nefoedd, sef Iesu, Mab Duw, gadewch inni nesáu mewn

hyder at orsedd gras, er mwyn derbyn trugaredd a chael gras yn

gymorth yn ei bryd.













   Hebreaid 4. 14, 16

Felly boed i'ch goleuni chwithau lewyrchu gerbron dynion, nes

iddynt weld eich gweithredoedd da chwi a gogoneddu eich Tad,

yr hwn sydd yn y nefoedd.












 Mathew 5. 16

Yna gellir dweud.​


Oddi wrthyt ti y daw pob peth;


Ac o'th law dy hun y rhoddwn i ti.

Y CYMUN BENDIGAID

Y WEDDI EWCARISTAIDD

Yr Arglwydd a fo gyda chwi; 

A chyda'th ysbryd dithau.

Dyrchefwch eich calonnau; 

Yr ydym yn eu dyrchafu at yr Arglwydd.

Diolchwn i'n Harglwydd Dduw; 

Addas a chyfiawn yw gwneuthur hynny.

Yna dywed yr Offeriiad

CwbI addas a chyfiawn a'n rhwymedig ddyled, yw bob amser ac ym mhob lle ddiolch i ti, Arglwydd, Sanctaidd Dad, Hollalluog, Dragwyddol Dduw.

Ar y Sul, ac eithrio pan geir Rhagymadrodd Priod o Atodiad I:

Trwy Iesu Grist ein Harglwydd, sydd trwy ei angau ei hun wedi dinistrio angau, a thrwy ei atgyfodiad i fywyd wedi adfer inni fywyd tragwyddol.

Gan hynny gydag Angylion ac Archangylion, a chyda holl gwmpeini nef, y moliannwn ac y mawrhawn dy Enw gogoneddus, gan dy foliannu'n wastad a dywedyd:

Sanct, Sanct, Sanct, Arglwydd Dduw'r Lluoedd, nef a daear sy'n llawn o'th ogoniant. Gogoniant a fo i ti, O Arglwydd goruchaf.

Bendigedig yw'r hwn sy'n dyfod yn Enw'r Arglwydd. Hosanna yn y goruchafion.
Y CYMUN BENDIGAID

PENLINIO

Y gogoniant, y mawl a'r diolch a fo i ti, Hollalluog Dduw, ein Tad nefol, creawdwr a chynhaliwr pob peth a gwneuthurwr dyn ar dy ddelw dy hun. Rhoddaist dy unig Fab Iesu Grist i gymryd ein natur ni ac i ddioddef angau ar y Groes er ein prynedigaeth. Gwnaeth yno yr unig aberth perffaith a chyflawn dros bechodau'r holl fyd; ordeiniodd hefyd, a gorchymyn yn ei Efengyl Sanctaidd gadw ohonom, goffa gwastadol am ei angau gwerthfawr hwnnw, nes ei ddyfod drachefn.

Gan hynny, O Dad trugarog, erfyniwn arnat sancteiddio â'th Ysbryd Glân dy roddion hyn o Fara a Gwin, fel y gallwn ni, o'u derbyn yn ôl ordinhad sanctaidd dy Fab a'n Gwaredwr Iesu Grist, fod yn gyfrannog o'i werthfawrocaf Gorff a'i Waed:

Yr hwn y nos y bradychwyd ef, a gymerodd Fara

(Yma cymer yr Offeiriad y Bara i'w ddwylo)

ac wedi iddo ddiolch, fe'i torrodd a'i roddi i'w ddisgyblion, gan ddywedyd: Cyrnerwch, bwytewch; hwn yw fy Nghorff a roddir drosoch: Gwnewch hyn er cof amdanaf.

Yr un modd wedi swper fe gymerodd y Cwpan

(Yma cymer yr Offeiriad y Cwpan i'w ddwylo)

ac wedi iddo ddiolch, fe'i rhoddodd iddynt, gan ddywedyd: Yfwch o hwn bawb, oblegid hwn yw fy Ngwaed o'r Cyfamod Newydd a dywelltir drosoch a thros lawer er maddeuant pechodau : Gwnewch hyn, gynifer gwaith yr yfwch ef, er cof amdanaf.

Am hynny, O Arglwydd a nefol Dad, gan goffáu dioddefaint bendigedig, atgyfodiad nerthol, a dyrchafael gogoneddus dy anwylaf Fab, megis y gorchmynnodd ef i ni, a chan lawenhau yn rhodd yr Ysbryd Glân drwyddo ef, a hefyd gan ddisgwyl ei

ddyfodiad drachefn mewn gallu a gogoniant mawr, yr ydym ni dy weision, gyda'th holl bobl sanctaidd, yn gosod gerbron dy Ddwyfol Fawredd y Bara hwn, bara'r bywyd tragwyddol, a'r Cwpan hwn, cwpan iachawdwriaeth dragwyddol.

Ac erfyniwn arnat dderbyn ein haberth hwn o foliant a diolch a rhoddi i ni ac i'th holl Eglwys faddeuant o'n pechodau a phob doniau eraill o’i ddioddefaint ef. A gweddïwn am i bawb ohonom sy'n gyfrannog o'r Cymun bendigaid hwn gael ein diwallu a'th ras a'th fendith nefol, a'n cyfrif yng nghwmni gogoneddus dy saint.

Trwy Iesu Grist ein Harglwydd, y bo trwyddo ef, ynddo ef, a chydag ef, yn undod yr Ysbryd Glân, bob anrhydedd a gogoniant i ti, O Dad Hollalluog, dros yr holl oesoedd byth heb ddiwedd.

Dywed pawb: Amen.
Mae'r Offeiriad yn torri'r Bara, gan ddweud

Y Bara yr ydym yn ei dorri;

Onid cymun Corff Crist ydyw?

Yr ydym ni sy'n llawer yn un Bara, un Corff;

Oblegid yr ydym oll yn gyfrannog o'r un Bara.

Yna gellir dweud:

Nid ydym yn rhyfygu dyfod at dy fwrdd di yma,

Arglwydd trugarog,

gan ymddiried yn ein cyfiawnder ein hunain, 

eithr yn dy aml a'th ddirfawr drugareddau di. 

Nid ydym ni'n deilwng gymaint ag i gasglu'r briwsion 

dan dy fwrdd di,

Eithr yr un Arglwydd wyt ti,

a pherthyn i ti drugarhau'n wastad.

Caniatâ i ni, gan hynny, Arglwydd grasol,

felly fwyta cnawd dy annwyl Fab Iesu Grist,

ac yfed ei waed ef,

fel y trigom byth ynddo ef, ac yntau ynom ninnau. 
Amen.

Yna gellir dweud yma neu yn ystod y Cymun

Oen Duw, sy'n dwyn ymaith bechodau'r byd, 

trugarha wrthym. 

Oen Duw, sy'n dwyn ymaith bechodau'r byd, 

trugarha wrthym. 

Oen Duw, sy'n dwyn ymaith bechodau'r byd, 

dyro inni dy dangnefedd.

Y CYMUN

Megis y dysgodd ein Hiachawdwr Iesu Grist ni, yr ydym yn eofn yn dywedyd:

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Dewch yn nes a derbyniwch Gorff a Gwaed ein Harglwydd Iesu Grist a roddwyd drosoch, ac ymborthwch arno yn eich calonnau trwy ffydd gan roddi diolch.

Derbyn yr Offeiriad y Cymun Bendigaid a gweinyddir y Sacrament â’r geiriau hyn:

Corff Crist a'th gadwo yn y bywyd tragwyddol. 
Amen. 

Gwaed Crist a'th gadwo yn y bywyd tragwyddol. 
Amen.

Os oes angen am gysegriad ychwanegol, defnyddir y ffurf yn Atodiad II.

Mae'r Offeiriad, a’r sawl o’r cymunwyr a alwo ato, yn bwyta ac yn yfed yr hyn sy’n weddill o’r elfennau cysegredig nad oes mo'u heisiau at gymuno, a glanheir y llestri.

Gellir canu emyn tra gwneir hyn.

YR OL‑GYMUN

PENLINIO

Gall yr Offeiriad ddarllen adnod neu adnodau o’r salm briod a

nodir â'r arwydd ‡.

Diolchwch i'r Arglwydd, oblegid graslon yw ef;

Oherwydd ei drugaredd sy'n dragywydd.

NAILL AI

Hollalluog a thragwyddol Dduw, yr ydym yn diolch i ti am ymborth ysbrydol Corff a Gwaed dy Fab, ein Hiachawdwr Iesu Grist, a roddaist i ni yn y dirgeleddau sanctaidd hyn, gan ein sicrhau o'th raslonrwydd a'th ddaioni i ni sy'n aelodau o gorff dirgel dy Fab, a thrwy obaith yn etifeddion dy deyrnas dragwyddol.

Gan hynny, yr ydym yn offrymu ac yn cyflwyno i ti, 

O Arglwydd, 

ein hunain, ein heneidiau a'n cyrff, 

i fod yn aberth rhesymol, sanctaidd a bywiol i ti; 

gan ddeisyf arnat ein cadw trwy dy ras 

yn y gymdeithas sanctaidd hon, 

a'n galluogi i gyflawni'r holl weithredoedd da hynny 

y darperaist i ni rodio ynddynt; 

trwy Iesu Grist ein Harglwydd, 

y bo iddo gyda thi a'r Ysbryd Glân 

bob anrhydedd a gogoniant, 

yn oes oesoedd. Amen.

NEU

Hollalluog Dduw, diolchwn i ti am ein porthi â Chorff a Gwaed dy Fab Iesu Grist, trwy'r hwn yr offrymwn ein heneidiau a'n cyrff yn aberth bywiol i ti. Anfon ni allan yn nerth dy Ysbryd i, fyw ac i weithio er mawl a gogoniant i'th Enw. Amen.
Y GOLLWNG

Yr Arglwydd a fo gyda chwi; 

A chyda'th ysbryd dithau.

Yna gall yr Offeiriad ddweud:

[Tangnefedd Duw, sydd uwchlaw pob deall, a gadwo eich calonnau a'ch meddyliau yng ngwybodaeth a chariad Duw, a'i Fab Iesu Grist ein Harglwydd: a] Bendith Duw Hollalluog, y Tad, y Mab a'r Ysbryd Glân, a fo yn eich plith ac a drigo gyda chwi yn wastad. Amen.
Awn ymaith mewn tangnefedd; 

Yn Enw Crist. Amen.

ATODIAD I

RHAGYMADRODDION PRIOD

Tymor Adfent.

Am iti roddi iachawdwriaeth i ddynolryw trwy ddyfodiad dy Fab ein Gwaredwr Iesu Grist, trwy'r hwn y gwneir pob peth yn newydd gennyt pan ddaw drachefn mewn gogoniant i farnu'r byd.

Dydd Nadolig Crist a hyd Noswyl yr Ystwyll.

Am i ti roddi Iesu Grist dy un Mab i'w eni ar gyfenw i'r amser yma drosom ni, yr hwn, trwy weithrediad yr Ysbryd Glftn, a wnaed yn wir ddyn o sylwedd y Forwyn Fair ei farn, ac yntau heb ddim pechod, i'n glanhau ni oddi wrth bob pechod.

Yr Ystwyll, a’r saith diwrnod canlynol; a hefyd ar ŵyl y Gweddnewidiad.

Trwy Iesu Grist ein Harglwydd, a amlygodd ei ogoniant yn sylwedd ein cnawd marwol ni, fel y dygai ni allan o dywyllwch i'w oleuni gogoneddus ef.

Dydd Mercher y Lludw ac ar ddyddiau gwaith hyd dymor y Dioddefaint.

Trwy Iesu Grist ein Harglwydd a demtiwyd ym mhob modd fel ninnau, ond eto na phechodd, a thrwy ei ras ef y mae inni'r gallu i orchfygu ein temtasiynau.

Tymor y Dioddefaint.

Trwy Iesu Grist ein Harglwydd, a gaed mewn dull fel dyn, ac a'i dibrisiodd ei hun, gan fod yn ufudd hyd angau, ie, angau'r Groes, fel, wedi ei ddyrchafu oddi ar y ddaear, y tynnai bawb ato ei hun.

Dydd y Pasg a hyd Noswyl y Dyrchafael yn gynhwysol.

Ond yn bennaf yr ydym yn rhwymedig i'th foliannu am Atgyfodiad gogoneddus dy Fab Iesu Grist ein Harglwydd: oblegid ef yw'r gwir Oen Pasg a offrymwyd drosom, ac sydd wedi dwyn ymaith bechod y byd; yr hwn trwy ei angau ei hun a ddinistriodd angau, a thrwy ei atgyfodiad i fywyd a adferodd inni fywyd tragwyddol.

Dydd Y Dyrchafael a hyd Noswyl y Pentecost yn gynhwysol.

Trwy dy anwylaf Fab Iesu Grist ein Harglwydd, a ymddangosodd yn eglur i'w holl Apostolion, wedi ei Atgyfodiad gogoneddus, ac yn eu golwg a esgynnodd i'r nef, i baratoi lle i ni; fel, lle y mae ef, yno yr esgynnwn ninnau hefyd, a theyrnasu gydag ef mewn gogoniant.

Dydd y Pentecost a’r chwe diwrnod canlynol.

Trwy Iesu Grist ein Harglwydd, y daeth yr Ysbryd Glân, ar gyfenw i'r amser yma, yn ôl ei gywiraf addewid, o'r nef â sŵn mawr disymwth, fel gwynt nerthol, ar wedd tafodau o dân, yn disgyn ar yr Apostolion, i'w dysgu hwynt, ac i'w harwain i bob gwirionedd; gan roddi iddynt ddawn amryw ieithoedd, a hefyd hyder a sêl angerddol i bregethu'r Efengyl yn ddyfal i'r holl genhedloedd; ac oblegid hyn dygwyd ni allan o dywyllwch a chyfeiliorni i'th oleuni eglur ac i wir adnabyddiaeth ohonot ti a'th Fab Iesu Grist.

NEU

Trwy Iesu Grist ein Harglwydd, yr hwn, wedi iddo esgyn i'r uchelder, ac eistedd ar ddeheulaw dy Fawredd, a dywalltodd ar yr Eglwys dy Ysbryd Glân: fel, trwy rym ei ogoniant, y gallai'r holl fyd offrymu i ti aberth moliant.

Sul y Drindod yn unig.

Sydd gyda'th unig‑genedledig Fab a'r Ysbryd Glân yn un Duw, un Arglwydd, mewn Trindod o Bersonau ac mewn Undod Sylwedd; oblegid yr hyn yr ydym yn ei gredu am dy ogoniant, O Dad, hynny yr ydym yn ei gredu am y Mab, ac am yr Ysbryd Glân, heb unrhyw wahaniaeth nac anghydraddoldeb.

Gwyliau Cyflwyniad Crist yn y Deml a’r Cyfarchiad, a Gwyliau Mair Forwyn Fendigaid.

Am iti roddi Iesu Grist, dy unig Fab, i'w eni er ein hiachawdwriaeth; yr hwn, trwy weithrediad yr Ysbryd GIân, a wnaed yn wir ddyn o sylwedd y Forwyn Fair ei farn, ac yntau heb ddim pechod, i'n glanhau ni oddi wrth bob pechod.

Gwyliau Saint a chandaynt Wasanaeth a Rhagymadrodd Priod fel a benodir yn y Calendr (Taflen 2 [ii]), ac eithrio Gwyliau Cyflwyniad Crist yn y Deml a’r Cyfarchiad, Gwyliau Mair Forwyn Fendigaid, Gŵyl Fihangel a Gwyliau yn Wytheidiau'r Nadolig a’r Dyrchafael.

Am i ti amlygu gras Iesu Grist yn dy holl Seintiau a eglurodd dy ogoniant yn eu bywyd, ac sydd mewn cymdeithas â ni yn offrymu diolch a moliant i ti.

Wrth goffáu'r ymadawedig gellir defnyddio Rhagymadrodd Priod y Sul.

ATODIAD II

FFURF CYSEGRIAD YCHWANEGOL

Os na bydd digon o fara wedi ei gysegru, fe ddychwel yr Offeiriad at yr allor, a chan gymryd bara, fe ddywed

O Dad, hollalluog a byth‑fywiol Dduw, gwrando ein gweddi a'n diolch a offrymwn trwy Iesu Grist ein Harglwydd: yr hwn y nos y bradychwyd ef, a gymerodd Fara, ac wedi iddo ddiolch, fe'i torrodd a'i roddi i'w ddisgyblion, gan ddywedyd: Cymerwch, bwytewch; hwn yw fy Nghorff a roddir drosoch: gwnewch hyn er cof amdanaf.

Os bydd angen cysegru gwin hefyd, fe gymer yr Offeiriad win, a dweud

Yr un modd wedi swper fe gymerodd y Cwpan, ac wedi iddo ddiolch, fe'i rhoddodd iddynt, gan ddywedyd: Yfwch o hwn bawb, oblegid hwn yw fy Ngwaed o'r Cyfamod Newydd a dywelltir drosoch a thros lawer er maddeuant pechodau: Gwnewch hyn, gynifer gwaith yr yfwch ef, er cof amdanaf.

Ilendithio'r Cwpan yn unig, fe ddywed yr Offeiriad

O Dad, hollalluog a byth‑fywiol Dduw, gwrando ein gweddi a'n diolch a offrymwn trwy Iesu Grist ein Harglwydd; oherwydd y nos y bradychwyd ef, cymerodd y Cwpan, ac wedi iddo ddiolch, fe'i rhoddodd i'w ddisgyblion gan ddywedyd: Yfwch o hwn bawb, oblegid hwn yw fy Ngwaed o'r Cyfamod Newydd a dywelltir drosoch a thros lawer er maddeuant pechodau: Gwnewch hyn, gynifer gwaith yr yfwch ef, er cof amdanaf.

ATODIAD III

CYFARWYDDIADAU CYFFREDINOL

1. Gorchuddir y Bwrdd Sanctaidd â Iliain gwyn glân.

2. Mae'r bara a'r gwin i'w darparu gan wardeniaid yr eglwys ar draul y plwyf. Dylid sicrhau bara gwenith, lefeinllyd neu groyw, a gwin grawnwin pur, a gellir ychwanegu ato ychydig o ddŵr.

3. Yr Esgob biau'r hawl i fod yn weinyddwr yr Offeren ac i bregethu, a phan nad yw'n gweinyddu, ef sydd i ddatgan y Gollyngdod a'r Fendith.

4. Mor bell ag y bo modd, dylai'r gweinyddwr fod yn amIwg fel Ilywydd yr holl Offeren, er mwyn pwysleisio undod y gwasanaeth.

5. Pan fo Diacon yn bresennol, dylai ddarllen yr Efengyl a chynorthwyo i weinyddu'r Sacrament, ac fe all, os bydd angen, arwain yr Ôl‑Gymun. Gall Diacon weinyddu'r Cymun Bendigaid o'r Cymun cadw.

6. Gall Diacon neu Ddarllenydd ddweud y rhannau hynny a ddymunir o'r gwasanaeth hyd ddiwedd yr Ymbiliad (ac eithrio'r Gollyngdod).

7. O fewn terfynau rheoliadau'r Eglwys yng Nghymru gall Ileygwr gynorthwyo yng ngweinyddiad y Cymun Bendigaid. Yn ôl doethineb yr Offeiriad plwyf gall Ileygwyr ddarllen y Llith o'r Hen Destament a'r Epistol ac arwain yr Ymbiliad.

8. Pan na fo Gweinidogaeth y Sacrament i ddilyn Gweinidogaeth y Gair, diweddir y gwasanaeth â Gweddi'r Arglwydd a'r Gras.

9. Ar ddyddiau gwaith nad ydynt yn Ddyddiau Gŵyl, gellir hepgor y Salm a naill ai'r Llith o'r Hen Destament neu'r Epistol.

10. Mae'r cyfarwyddiadau, SEFYLL, PENLINIO, EISTEDD yn dangos pa osgo corff sy'n briodol ar wahanol adegau yn y gwasanaeth.

11. Gellir dweud neu ganu rhannau priodol o'r gwasanaeth.

12. Cymeradwyir distawrwydd yn gyfle i atgofio, yn arbennig cyn y Gyffes Gyffredinol ac yn union ar ôl Cymun y bobl.

ATODIAD IV

CYFFES A GOLLYNGDOD

Rhoddodd ein Harglwydd Iesu Grist allu i'w Eglwys i faddau pechodau yn ei Enw. Arferir y weinidogaeth hon gan Esgobion ac Offeiriaid. Gellir rhoddi gollyngdod yn gyffredinol, fel yng ngwasanaethau cyhoeddus yr Eglwys, neu’n unigol a phreifat. Adeg y Diwygiad gadawyd yn y Llyfr Gweddi Gyffredin, ac yn ei ffurfiau diwygiedig diweddarach, yr arferiad o gyffesu gerbron Offeiriad, dan sêl cyfrinach. Mae cyffes yn agored i bob Cristion. Trwy'r weinidogaeth hon gall y sawl na fedr lonyddu ei gydwybod gael sicrhad, os yw'n edifeiriol, fod Duw yn maddau. Yma hefyd, mae cyfle i geisio cyfarwyddyd mewn amheuaeth neu anhawster. Mae'r gweddïau, y darlleniadau a’r defosiynau y gall yr Offeiriad ofyn i’r edifeiriol eu defnyddio yn fynegiant priodol o’i ddiolchgarwch i Dduw ac o’i fwriad i beidio â phechu mwyach.

Os bydd amser ac amgy/chiadaun caniatáu a’r edifeiriol heb gyffesu yn y modd hwn o'r blaen, dylid ei hyfforddi ym mha fodd i ymbaratoi.

Gall yr Offeiriad yn gyntaf fendithio'r edifeiriol, gan ddweud:

Yr Arglwydd a fo yn dy galon ac ar dy wefusau, fel y gelli'n wirioneddol gyffesu, dy bechodau, Yn Enw'r Tad, a'r Mab, a'r Ysbryd Glân. Amen.
Cyffesa'r edifeiriol, yn y ffurf ganlynol, neu gyffelyb:

Cyffesaf i Dduw Hollalluog, ac yn dy ŵydd di, fy mod wedi pechu o'm bai fy hun. Yr wyf yn cofio'n neilltuol y pechodau canlynol ...

Am y rhain, a'm holl bechodau eraill na allaf yn awr eu dwyn i gof, mae'n wir ddrwg gennyf; yr wyf yn benderfynol na phechaf eto, ac yr wyf yn gofyn i Dduw yn ostyngedig am faddeuant, ac i tithau am gyngor a gollyngdod yn ei Enw ef.

Gall yr Offeiriad yn awr roi cyngor, os bydd angen, a gofyn i’r edifeiriol ddefnyddio defosiwn priodol.

Fe rydd yr Offeiriad Ollyngdod i’r edifeiriol â’r geiriau hyn:

Ein Harglwydd Iesu Grist, a roddodd allu i'w Eglwys i ollwng pob pechadur sy'n edifeiriol ac yn credu ynddo, o'i fawr drugaredd a faddeuo i ti dy holl gamweddau. A thrwy ei awdurdod a roddwyd i mi yr wyf yn dy ollwng di o'th holl bechodau, Yn Enw'r Tad, a'r Mab, a'r Ysbryd Glân.

Amen. I Dduw y byddo'r diolch.

Gall yr Offeiriad fendithio’r edifeiriol, a diweddu gan ddweud:

Yr Arglwydd a dynnodd ymaith dy bechod. 

Dos mewn tangnefedd; a gweddïa drosof fi; 

yr wyf finnau'n bechadur hefyd.

BEDYDD CYHOEDDUS BABANOD

BEDYDD PREIFAT BABANOD

BEDYDD POBL MEWN OED
BEDYDD CYHOEDDUS BABANOD

1. Mae'r Eglwys yn dysgu fod Bedydd, lle gellir ei gael, yn anghenraid i iachawdwriaeth.

2. Mae’n ddyletswydd ar Gristionogion ddwyn eu plant i'w bedyddio. Hefyd, mae'n ddyletswydd arnynt ofalu am hyfforddi eu plant yn y Catecism a'u dwyn at yr Esgob i'w conffyrmio.

Pan fydd babanod i'w bedyddio rhaid rhoi digon o rybudd i’r Offeiriad plwyf a chyflwyno iddo enwau dau addunedwr o leiaf, un tad bedyddac un fam fedydd. Gall rhieni fod yn addunedwyr dros eu plentyn eu hunain, os bydd o leiaf un addunedwr arall. Rhaid i’r addunedwyr fod yn Gristionogion sydd wedi eu bedyddio, ac mae’n ddymunol iddynt fod yn gymunwyr cyson yn yr Eglwys yng Nghymru neu Eglwys mewn cymundeb â hi.

3. Hyd y bo modd gweinydder Bedydd ar Ddydd Sul neu ar Ddydd Gŵyl arall yng ngŵydd y gynulleidfa.

Pan weinyddir Bedydd yn y Foreol neu'r Hwyrol Weddi, daw ar ôl Credo’r Apostolion. Ar ôl y Bedydd dyweded y Gweinidog dri cholect y Foreol neu'r Hwyrol Weddi.

Pan weinyddir Bedydd yn y Cymun Bendigaid dechreuer ar ôl Credo Nicea. Ar ôl y Bedydd eir ymlaen â threfn y Cymun Bendigaid gyda’r Ymbiliad neu'r Offrymiad.

Pan weinyddir Bedydd ar wahân i’r Cymun Bendigaid neu'r Foreol neu'r Hwyrol Weddi, defnyddied y Gweinidog yn gyntaf Weinidogaeth y Gair fel y gosodir yma.

4. Pan na all Offeiriad fod yn bresennol, mae’n gyfreithlon i Ddiacon fedyddio. Mewn argyfwng, heb fod Offeiriad na Diacon ar gael, mae’n gyfreithlon i unrhyw leygwr fedyddio yn ôl Ffurf Bedydd Preifat Babanod.

5. Rhaid i’r Offeiriad ofalu nad yw plant a ddygir i Fedydd wedi eu bedyddio eisoes.

6. Rhodder digon o ddŵr yn y Bedyddfaen yn union o flaen y Gwasanaeth.

BEDYDD CYHOEDDUS BABANOD
GWEINIDOGAETH Y GAIR

I'w ddefnyddio pan weinyddir Bedydd Sanctaidd ar wahân ir Cymun Bendigaid neu'r Foreol neu'r Hwyrol Weddi. Yn Enw'r Tad, a'r Mab, a'r Ysbryd Glân. Amen. Gweddiwn.

Hollalluog Dduw ein Tad nefol, sy'n cynysgaeddu dy Eglwys ym mhob cenhedlaeth â meibion a merched o'r newydd: caniatâ fod i'r plant hyn gael eu geni drachefn o ddŵr ac o'r Ysbryd Glân; a chan gynyddu beunydd yn dy adnabyddiaeth di a'th gariad, gael eu cyfrif ymhlith plant dy fabwysiad; trwy Iesu Grist ein Harglwydd, sy'n byw ac yn teyrnasu gyda thi a'r Ysbryd Glân yn un Duw yn oes oesoedd. Amen.

RHUFEINIAID 6. 3‑11

A ydych heb ddeall fod pawb ohonom a fedyddiwyd i Grist Iesu wedi ein bedyddio i'w farwolaeth? Trwy'r bedydd hwn i farwolaeth, fe'n claddwyd gydag ef, fel, megis yr atgyfodwyd Crist oddi wrth y meirw mewn amlygiad o ogoniant y Tad, y byddai i ninnau gael byw ar wastad bywyd newydd. Oherwydd os daethom ni yn un ag ef trwy farwolaeth ar lun ei farwolaeth ef, fe'n ceir hefyd yn un ag ef trwy atgyfodiad ar lun ei atgyfodiad ef. Fe wyddom fod yr hen ddyn oedd ynom wedi ei groeshoelio gydag ef, er mwyn dirymu ein natur ddynol bechadurus, ac i'n cadw rhag bod, mwyach, yn gaethweision i bechod. Oherwydd y mae'r dyn sydd wedi marw wedi ei ryddhau oddi wrth bechod. Ac os buom ni farw gyda Christ, yr ydym yn credu y cawn fyw gydag ef hefyd, oherwydd y mae'n sicr na fydd marw mwyach i'r Crist sydd wedi ei gyfodi oddi wrth y meirw. Collodd marwolaeth ei harglwyddiaeth arno ef. Yn gymaint ag iddo farw, i bechod y bu farw, un waith am byth; yn gymaint â'i fod yn fyw, i Dduw y mae'n byw. Felly, yr ydych chwithau i'ch cyfrif eich hunain fel rhai sy'n farw i bechod, ond sy'n fyw i Dduw, yng Nghrist Iesu.

NEU

BEDYDD CYHOEDDUS BABANOD

GALATIAID 4. 4‑7

Pan ddaeth cyflawniad yr amser, anfonodd Duw ei Fab, wedi ei eni o wraig, wedi ei eni dan y Gyfraith, i brynu rhyddid i'r rhai oedd dan y Gyfraith, er mwyn i ni gael braint mabwysiad. A chan eich bod yn feibion, anfonodd Duw Ysbryd ei Fab i'n calonnau, yn llefain, "Abba! Dad!" Felly, nid caethwas wyt ti bellach, ond mab; ac os mab, yna etifedd, trwy weithred Duw.

NEU

COLOSIAID 3. 1‑4

Felly, os cyfodwyd chwi gyda Christ, ceisiwch y pethau sydd uchod, lle y mae Crist yn eistedd ar ddeheulaw Duw. Rhowch eich bryd ar y pethau sydd uchod, nid ar y pethau sydd ar y ddaear. Oherwydd buoch farw, ac y mae eich bywyd wedi ei guddio gyda Christ yn Nuw. Pan amlygir Crist, eich bywyd chwi, yna fe gewch chwithau eich amlygu gydag ef mewn gogoniant.

SALM 1

Gwyn ei fyd y gŵr ni rodia yng nghyngor yr annuwiolion ac ni saif yn / ffordd ‑ pecha/duriaid: ac nid / eistedd yn eis/teddfa ‑ gwat/warwyr.

Ond sydd â’i ewyllys yng / nghyfraith yr / Arglwydd: ac yn myfyrio yn ei / gyfraith ef / ddydd a nos.
Ac efe a fydd fel pren wedi ei blannu ar Ian a/fonydd dyfroedd: yr hwn a / rydd ei / ffrwyth ‑ yn ei / bryd.

A'i ddalen ‑ ni / wywa: a pha beth bynnag a wnêl e/fe a lwydda.
Nid felly y / bydd yr ‑ an/nuwiol: ond fel mân us yr / hwn a chwâl. y ‑ gwynt / ymaith.

Am hynny yr annuwiolion ni / safant ‑ yn y / farn: na phechaduriaid yng nghynu/lleidfa / y rhai / cyfiawn.

Canys yr Arglwydd a edwyn / ffordd y ‑ rhai / cyfiawn: ond ffordd yr annuw/iolion / a ddi/fethir.

NEU

SALM 36. 5‑10

Dy drugaredd Arglwydd sydd / hyd y / nefoedd: a'th wir/ionedd hyd y ‑ cy/mylau.

Fel mynyddoedd cedyrn y mae dy gyfiawnder * dyfnder mawr yw dy / farne ‑ di/gaethau: dyn ac a/nifail ‑ a / gedwi –di Arglwydd.

Mor werthfawr yw dy dru/garedd ‑ O / Dduw: am hynny yr ymddiried meibion / dynion ‑ dan / gysgod ‑ dy a/denydd.

Llawn ddigonir hwynt â braster ‑ dy / dŷ: ac ag afon dy hy/frydwch ‑ y di/odi hwynt.

Canys gyda thi y mae / ffynnon ‑ y / bywyd: yn dy oleuni / di y gwelwn ‑ o/leuni.

Estyn dy drugaredd i'r / rhai a'th ‑ ad/waenant‑ a'th gyfiawnder i'r / rhai / uniawn ‑ o / galon.

MATHEW 28. 18‑20

Daeth Iesu atynt a Ilefaru wrthynt: “Rhoddwyd i mi,” meddai, “bob awdurdod yn y nef ac ar y ddaear. Ewch, gan hynny, a gwnewch ddisgyblion o'r holl genhedloedd, gan eu bedyddio hwy yn enw'r Tad a'r Mab a'r Ysbryd Glân, a dysgu iddynt gadw'r holl orchmynion a roddais i chwi. Ac yn awr, yr wyf fi gyda chwi bob amser hyd ddiwedd y byd.”

NEU

MARC 1. 1‑11

Dechrau Efengyl Iesu Grist, Mab Duw. Fel y mae'n ysgrif​enedig yn y proffwyd Eseia: “Wele fi’n anfon fy nghennad o'th flaen i baratoi dy ffordd. Llais un yn Ilefain yn yr anialwch, 'Paratowch ffordd yr Arglwydd, gwnewch lwybrau union iddo’ ”, ymddangosodd loan yn bedyddio yn yr anialwch ac yn cyhoeddi bedydd edifeirwch yn foddion maddeuant pechodau. Ac yr oedd holl wlad Jwdea, a holl drigolion Jerwsalem, yn mynd allan ato, ac yn cael eu bedyddio ganddo yn afon lorddonen, gan gyffesu eu pechodau. Yr oedd loan wedi ei wisgo mewn dillad o flew camel a gwregys o groen am ei ganol, a locustiaid a mêl gwyllt oedd ei fwyd.

A dyma'i genadwri: “Y mae un cryfach na mi yn dod ar f’ôl i. Nid wyf i’n deilwng i blygu a datod carrai ei esgidiau ef. Â dŵr y bedyddiais i chwi, ond â'r Ysbryd Glân y bydd ef yn eich bedyddio.” Yn y dyddiau hynny daeth Iesu o Nasareth Galilea, a bedyddiwyd ef yn yr lorddonen gan loan. Ac yna, wrth iddo godi allan o'r dŵr, gwelodd y nefoedd yn rhwygo'n agored a'r Ysbryd fel colomen yn disgyn arno. A daeth Ilais o'r nefoedd: “Ti yw fy Mab, yr Anwylyd; ynot ti yr wyf yn ymhyfrydu.”

NEU

IOAN 3. 1‑5

Yr oedd dyn o blith y Phariseaid, o'r enw Nicodemus, aelod o Gyngor yr Iddewon. Daeth hwn at Iesu liw nos a dweud wrtho, “Rabbi, fe wyddom iti ddod atom yn athro oddi wrth Dduw; ni allai neb wneud yr arwyddion hyn yr wyt ti'n eu gwneud oni bai fod Duw gydag ef.” Atebodd Iesu ef: “Yn wir, yn wir, ’rwy'n dweud wrthyt, oni chaiff dyn ei eni o’r newydd ni all weld teyrnas Dduw.” Meddai Nicodemus wrtho, “Sut y gall dyn gael ei eni ac yntau'n hynafgwr? A yw'n bosibl, tybed, iddo fynd i mewn eilwaith i groth ei farn a chael ei eni?” Atebodd Iesu: “Yn wir, yn wir, ’rwy’n dweud wrthyt, oni chaiff dyn ei eni o ddŵr a’r Ysbryd ni all fynd i mewn i deyrnas Dduw.”

Ar ôl yr Efengyl gall y Gweinidog bregethu, neu roi hyfforddiant arall fel y gwel yn dda.

BEDYDD CYHOEDDUS BABANOD

Credo'r Apostolion.

Credaf yn Nuw Dad Hollgyfoethog, 

creawdwr nef a daear:

Ac yn Iesu Grist ei unig Fab ef, ein Harglwydd ni,

yr hwn a gaed trwy'r Ysbryd Glân,

a aned o Fair Forwyn,

a ddioddefodd dan Pontius Pilat,

a groeshoeliwyd, a fu farw, ac a gladdwyd.

Disgynnodd i uffern.

Y trydydd dydd y cyfododd o feirw,

a esgynnodd i'r nefoedd,

ac y mae'n eistedd ar ddeheulaw Duw

Dad Hollgyfoethog;

oddi yno y daw i farnu'r byw a'r meirw.

Credaf yn yr Ysbryd Glân; 

yr Eglwys Lân Gatholig; 

cymun y saint; 

maddeuant pechodau; 

atgyfodiad y corff; 

a'r bywyd tragwyddol. Amen.
Y RHAGARWEINIAD

Ar yr amser a benodwyd i’r Bedydd aed y rhieni a’r rhieni bedydd gyda’r plentyn at y Bedyddfaen; âr Offeiriad i gyfarfod d hwy yno, a dweud wrthynt:

Beth yn enw'r plentyn hwn a geisiwch gan Eglwys Dduw?

Ateb: Yr ydym yn ceisio Bedydd Sanctaidd.

Pam yr ydych yn ceisio Bedydd Sanctaidd?

Ateb: I wneud y plentyn hwn yn Gristion.

Dywed yr Offeiriad:

Daethoch â'r plentyn hwn i'w fedyddio. Fe ddywed ein Hiachawdwr Crist, Ni ddichon neb fynd i mewn i deyrnas Dduw heb ei eni drachefn o ddŵr ac o'r Ysbryd Glân. Trwy fedydd bydd ein Tad nefol yn gwneud y plentyn hwn yn aelod o Grist, yn blentyn i Dduw, ac yn etifedd teyrnas nefoedd.

Rhaid i chwi ofalu ei feithrin i addoli gyda'r Eglwys, a'i fod yn dysgu'r Credo, Gweddi'r Arglwydd, a'r Deg Gorchymyn ac yn cael ei hyfforddi yng Nghatecism yr Eglwys.

Rhaid i chwi ofalu ei ddwyn at yr Esgob i'w gonffyrrnio, fel, wedi ei nerthu gan yr Ysbryd Glân, y gall dderbyn y Cymun Bendigaid yn gyson ac yn ddefosiynol, a gwasanaethu Duw yn ffyddlon yng nghymdeithas ei Eglwys.

A wnewch chwi weddïo drosto a'i gynorthwyo i gadw'r addewidion a wnewch ar ei ran?

Ateb: Gwnaf trwy gymorth Duw.

Yna dyweded yr Offeiriad a’r bobl y weddi hon:

Hollalluog Dduw, ein Tad nefol; Edrych yn drugarog ar y plentyn hwn; Dyro iddo dy Ysbryd Glân fel y genir ef drachefn; Gwared ef rhag arglwyddiaeth drygioni a derbyn ef i deulu Eglwys Crist; trwy Iesu Grist ein Harglwydd. Amen.

Bendithia'r Offeiriad y dŵr.

Diolchwn i ti, O Arglwydd, Sanctaidd Dad, Hollalluog, Dragwyddol Dduw, am i ti ordeinio Dŵr y Bedydd i aileni plant dynion trwy dy annwyl fab, a eneiniwyd â'r Ysbryd Glân pan fedyddiwyd ef yn afon Iorddonen, ac wedi ei Angau gwaredigol a'i Atgyfodiad nerthol, a orchmynnodd i'w Apostolion fynd allan a gwneud disgyblion o'r holl genhedloedd, gan eu bedyddio yn enw'r Tad a'r Mab a'r Ysbryd Glân.

Gwrando, felly, weddiau dy Eglwys; sancteiddia'r dŵr hwn er dirgel lanhad oddi wrth bechod, fel y bydd i'r plentyn hwn, a fedyddir ynddo'n awr dderbyn cyflawnder dy ras, ac aros byth ymhlith dy blant ffyddlon ac etholedig.

Trwy Iesu Grist ein Harglwydd, y bo iddo gyda thi yn undod yr Ysbryd Glân bob anrhydedd a gogoniant yn oes oesoedd. Amen.

YR ADDEWIDION

Gofyn yr Offeiriad y cwestiynau hyn, ac atebir hwynt gan y rhieni a’r rhieni bedydd ar ran y plentyn.

A wyt yn ymwrthod â gweithredoedd y diafol, gwag ogoniant y byd a phob chwant pechadurus?

Ateb: Yr wyf yn ymwrthod â hwynt oll.

A wyt yn credu ac yn ymddiried yn Nuw Dad a'th wnaeth di a'r holl fyd; ac yn ei Fab Iesu Grist a'th waredodd di a'r holl ddynolryw; ac yn yr Ysbryd GIân sydd yn dy sancteiddio di a holl etholedigion Duw?

Ateb: Yr wyf yn credu ac yn ymddiried felly.

A wnei di ufuddhau i ewyllys sanctaidd Duw a chadw ei orchmynion holl ddyddiau dy fywyd?

Ateb: Gwnaf, a'r Arglwydd yn gymorth i mi.

Y BEDYDD

Cymer yr Offeiriad y plentyn yn ei freichiau, neu afael yn ei law, a dweud:

Enwch y plentyn hwn.

Dywed y rhieni bedydd enw’r plentyn, a thywallt yr Offeiriad ddŵr arno deirgwaith, neu ei drochi deirgwaith yn y dŵr, gan ddweud:

E. Yr wyf yn dy fedyddio di yn enw'r Tad, a'r Mab, a'r Ysbryd Glân. Amen.

Rhydd yr Offeiriad y plentyn yn ôl i un o’r rhieni bedydd.

NODI AG ARWYDD Y GROES

Gwna'r Offeriad arwydd y Groes ar dalcen y plentyn gan ddweud:

Mae'r plentyn hwn wedi ei wneud yn awr yn aelod o braidd Crist. Gan hynny yr ydym yn ei nodi + ag arwydd y Groes, yn arwyddocâd na bydd arno gywilydd cyffesu ffydd y Crist croeshoeliedig, ac y bydd iddo ymladd yn wrol dan ei faner yn erbyn pechod, y byd, a'r diafol; a pharhau'n filwr a gwas ffyddlon i Grist hyd ddiwedd ei oes. Amen.

Gall yr Offeiriad osod gwisg wen ar y plentyn gan ddweud:

Gosodwn y wisg wen hon ar y plentyn hwn yn arwyddolâd o'r diniweidrwydd a roddwyd iddo trwy ras Duw yn y Sacrament sanctaidd hwn o Fedydd.

Gall roi cannwyll olau i un o'r rhieni bedydd, a dweud:

Yr ydym yn rhoi'r gannwyll olau hon i'r plentyn hwn yn arwydd o oleuni Crist ac o ras Bedydd.

Y DIOLCH

Dywed yr Offeiriad:

Gan fod y plentyn hwn yn awr trwy Fedydd wedi ei aileni a’i impio yng Nghorff Crist, sef ei Eglwys; diolchwn i Dduw am y doniau hyn, a gweddïwn am i'r plentyn hwn dreulio gweddill ei oes yn ôl y dechrau hwn.

Ein Tad, yr hwn wyt yn y nefoedd, 

sancteiddier dy enw; deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. 

Amen.
Diolchwn i ti, nefol Dad, am fod yn wiw gennyt roddi i'r plentyn hwn enedigaeth newydd trwy dy Ysbryd Glân, ei dderbyn yn blentyn i ti dy hun trwy fabwysiad, a'i wneuthur yn aelod o'th Eglwys Sanctaidd ac yn etifedd dy deyrnas dragwyddol; trwy Iesu Grist ein Harglwydd, y bo iddo, gyda thi yn undod yr Ysbryd Glân, bob anrhydedd a gogoniant, yn oes oesoedd. 

Amen.
Gellir dweud y weddi hon:

Hollalluog Dduw ein Tad nefol, y bu i'th annwyl Fab Iesu Grist gyfranogi o fywyd cartref daearol gyda'r Forwyn Fair Fendigaid a Sant Joseff yn Nasareth; Erfyniwn arnat fendithio cartref y plentyn hwn; a dyro i bawb sy'n gofalu amdano ras a doethineb, fel trwy eu gair a'u hesiampl dda, y daw i'th wir adnabod a'th garu; trwy dy Fab Iesu Grist ein Harglwydd. Amen.
Pan fydd Bedydd yn wasanaeth ar wahân, dywed yr Offeiriad

Bendith Duw Hollalluog, y Tad, y Mab, a'r Ysbryd GIân, a fo arnoch ac a drigo gyda chwi yn wastad. Amen.

Yn union ar ôl y gwasanaeth rhodded yr Offeiriad y cofnod arferol yng nghofrestr bedyddiadau'r plwyf.

Ni ddylid bedyddio plant yn breifat ond mewn argyfwng. Y pryd hwnnw gweinydder y Bedydd yn y dull hwn:

Yn gyntaf bydded i’r Offeiriad plwyf (neu yn ei absenoldeb un sydd yn Weinidog ordeiniedig yr Eglwys), gyda’r rhai sy'n bresennol, alw ar Dduw a dweud cynifer ag a ellir dan yr amgy/chiadau o’r Gweddïau a osodwyd i'w harfer yn Ffurf y Bedydd Cyhoeddus.

Yna, ar ôl enwi'r plemyn gan un o'r rhai sy’n bresennol, tywallt y Gweinidog ddŵr arno deirgwaith gan ddweud:

N. Yr wyf yn dy fedyddio di yn enw'r Tad, a'r Mab, a'r Ysbryd Glân. Amen.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Gras ein Harglwydd Iesu Grist, a chariad Duw, a chymdeithas yr Ysbryd Glân a fo gyda ni oll byth bythoedd. Amen.
BEDYDD PREIFAT BABANOD

BEDYDD GAN LEYGWR

Oni bydd Gweinidog ordeiniedig ar gael dyweded un o’r rhai sy'n bresennol enw’r plentyn, a thywallt dŵr arno deirgwaith gan ddweud:

N. Yr wyf yn dy fedyddio di yn Enw'r Tad, a'r Mab, a'r Ysbryd Glân. Amen.

Yna gall pawb gydadrodd Gweddi’r Arglwydd a’r Gras.

Peidied neb ag amau nad yw’r plentyn wedi ei wir fedyddio; ni ddylid ei fedyddio eilwaith.

Dylai'r sawl a weinyddodd y Bedydd yn breifat hysbysu Offeiriad y plwyf yn ddi‑oed.

Rhodder y cofnod arferol yng nghofrestr bedyddiadau'r plwyf.
Os bydd y plentyn fyw dyger ef i’r eglwys i sicrhau'r bobl ei fod wedi ei fedyddio, ac i wneud yr Addewidion ar ei ran.

FFURFWASANAETH I'W DDEFNYDDIO

PAN DDYGIR PLANT I'R EGLWYS

AR ÔL BEDYDD PREEFAT
Dylid dod d phlant sydd wedi eu bedyddio'n breifat i’r eglwys gan y rhieni a’r rhieni bedydd cyn gynted ag y bo modd.

Mae'r rhuddellau sydd o flaen Ffurf Bedydd Cyhoeddus Babanod i'w cymhwyso at y Ffurfwasanaeth hwn, gydag unrhyw gyfnewidiadau mewn manylion sy’n angenrheidiol. Ond pan fydd Gweinidogaeth y Gair i'w ddefnyddio, dilyned hyn yn union ar ôl i’r Offeiriad dystio fod y plentyn wedi ei wir fedyddio.

Os bedyddiwyd y plentyn gan rywun arall rhaid i’r Offeiriad plwyf sicrhau fod pob peth wedi ei wneud yn rheolaidd ynglŷn â Bedydd y plentyn ac, os bydd angen, holed y rhai sy’n ei ddwyn i'r eglwys yn y modd hwn:

Gan bwy y bedyddiwyd y plentyn hwn?

Pwy oedd yn bresennol pan fedyddiwyd ef?
Oherwydd fod modd anghofio rhai pethau hanfodol i'r Sacrament hwn trwy ofn neu frys mewn cyfyngder; am hynny gofynnaf ymhellach:

A fedyddiwyd y plentyn â dŵr?

A fedyddiwyd ef yn enw'r Tad, a'r Mab a'r Ysbryd Glân?

Ac os bedyddiwyd y plentyn gan yr Offeiriad plwyf ei hun, neu os yw atebion y rhai sy'n dwyn y plentyn yn dangos fod popeth wedi ei wneud yn rheolaidd, na fedyddied y plentyn eilwaith: ond wedi gofyn i’r rhieni bedydd enwr plentyn, dyweded:

Rwy'n tystio fod y plentyn hwn E. wedi ei wir fedyddio.

Os atebir cwestiynau'r Offeiriad yn amhendant gan y rhai sy'n dwyn y plentyn ir eglwys, a bod amau a yw wedi ei fedyddio d dŵr ac yn enwr Tad, a’r Mab, a’r Ysbryd GIân (sy'n rhannau hanfodol o’r Bedydd), yna bedyddia’r Offeiriad ef yn ôl Ffurf Bedydd Cyhoeddus Babanod; ond defnyddied, wrth ei fedyddio, y ffurf hon ar eiriau:

Onid wyt wedi dy fedyddio eisoes, E. yr wyf yn dy fedyddio di yn enw'r Tad, a'r Mab, a'r Ysbryd Glân. Amen.

Dywed yr Offeiriad wrth y rhieni a’r rhieni bedydd:

Trwy fedydd mae ein Tad nefol wedi gwneud y plentyn hwn yn aelod o Grist, yn blentyn i Dduw, ac yn etifedd teyrnas nefoedd.

Rhaid i chwi ofalu ei feithrin i addoli gyda'r Eglwys a'i fod yn dysgu'r Credo, Gweddi'r Arglwydd, a'r Deg Gorchymyn, ac yn cael ei hyfforddi yng Nghatecism yr Eglwys.

Rhaid i chwi ofalu hefyd ei ddwyn at yr Esgob i'w gonffyrmio, fel, wedi ei nerthu gan yr Ysbryd GIân, y gall dderbyn y Cymun Bendigaid yn gyson ac yn ddefosiynol a gwasanaethu Duw yn ffyddlon yng nghymdeithas ei Eglwys.

A wnewch chwi weddïo drosto a'i gynorthwyo i gadw'r addewidion a wnewch ar ei ran?

Ateb: Gwnaf, trwy gymorth Duw.

YR ADDEWIDION

Gofyn yr Offeiriad y cwestiynau hyn, ac atebir hwynt gan y rhieni a'r rhieni bedydd ar ran y plentyn.

A wyt yn ymwrthod â gweithredoedd y diafol, gwag ogoniant y byd, a phob chwant pechadurus?

Ateb: Yr wyf yn ymwrthod â hwynt oll.

A wyt yn credu ac yn ymddiried yn Nuw Dad a'th wnaeth di a'r holl fyd; ac yn ei Fab Iesu Grist a'th waredodd di a'r holl ddynolryw; ac yn yr Ysbryd GIân sydd yn dy sancteiddio di a holl etholedigion Duw?

Ateb: Yr wyf yn credu ac yn ymddiried felly.

A wnei di ufuddhau i ewyllys sanctaidd Duw a chadw ei orchmynion holl ddyddiau dy fywyd?

Ateb: Gwnaf, a'r Arglwydd yn gymorth i mi.

NODI AG ARWYDD Y GROES

Gwna'r Offeiriad arwydd y Groes ar dalcen y plentyn gan ddweud:

Mae'r plentyn hwn wedi ei wneud yn aelod o braidd Crist. Gan hynny yr ydym yn ei nodi + ag arwydd y Groes, yn arwyddocâd na bydd arno gywilydd cyffesu ffydd y Crist croeshoeliedig, ac y bydd iddo ymladd yn wrol dan ei faner yn erbyn pechod, y byd, a'r diafol; a pharhau'n filwr a gwas ffyddlon i Grist hyd ddiwedd ei oes. Amen.

Gall yr Offeiriad osod gwisg wen ar y plentyn gan ddweud:

Gosodwn y wisg wen hon ar y plentyn hwn yn arwyddocâd o'r diniweidrwydd a roddwyd iddo trwy ras Duw yn y Sacrament sanctaidd hwn o Fedydd.

Gall roi cannwyll olau i un o’r rhieni bedydd, a dweud:

Yr ydym yn rhoi'r gannwyll olau hon i'r plentyn hwn yn arwydd o oleuni Crist ac o ras Bedydd.

Y DIOLCH

Dywed yr Offeiriad:

Diolchwn i Dduw am Fedydd y plentyn hwn, a gweddïwn am iddo dreulio gweddill ei oes yn ôl y dechrau hwn

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Diolchwn i ti, nefol Dad, am fod yn wiw gennyt roddi i'r plentyn hwn enedigaeth newydd trwy dy Ysbryd Glân, ei dderbyn yn blentyn i ti dy hun trwy fabwysiad, a'i wneuthur yn aelod o'th Eglwys sanctaidd ac yn etifedd dy deyrnas dragwyddol; trwy Iesu Grist ein Harglwydd, y bo iddo, gyda thi yn undod yr Ysbryd Glân, bob anrhydedd a gogoniant yn oes oesoedd. Amen.

Gellir dweud y weddi hon:

Hollalluog Dduw ein Tad nefol, y bu i'th annwyl Fab Iesu Grist gyfranogi o fywyd cartref daearol gyda'r Forwyn Fair Fendigaid a Sant Joseff yn Nasareth: erfyniwn arnat fendithio cartref y plentyn hwn; a dyro i bawb sy'n gofalu amdano ras a doethineb fel trwy eu gair a'u hesiampl dda, y daw i'th wir adnabod a'th garu; trwy dy Fab Iesu Grist ein Harglwydd. Amen.

Pan fydd hwn yn wasanaeth ar wahân, dywed yr Offeiriad:

Bendith Duw Hollalluog, y Tad, y Mab, a'r Ysbryd Glân, a fo arnoch, ac a drigo gyda chwi yn wastad. Amen.

BEDYDD POBL MEWN OED

1. Pan fydd rhai sydd wedi cyrraedd oed cymwys i wneud yr Addewidion drostynt eu hunain wedi eu hyfforddi yn y grefydd Gristionogol, ac yn barod i'w bedyddio, cynghored yr Offeiriad plwyf hwy i ymbaratoi trwy weddi ac edifeirwch i dderbyn y Sacrament bendigaid hwn.

2. Rhaid i bob ymgeisydd gael dau addunedwr, yn Gristionogion sydd wedi eu bedyddio, i'w gyflwyno wrth y Bedyddfaen. Dylent fod yn gymunwyr cyson yn yr Eglwys yng Nghymru neu Eglwys mewn cymundeb â hi.

3. Hyd y bo modd, gweinydder y Bedydd ar Ddydd Sul neu ar Ddydd Gŵyl arall yng ngŵydd y gynulleidfa.

Pan weinyddir Bedydd yn y Foreol neu'r Hwyrol Weddi, daw ar ôl Credo'r Apostolion. Ar ôl y Bedydd dywed y Gweinidog dri cholect y Foreol neu'r Hwyrol Weddi.

Pan weinyddir Bedydd yn y Cymun Bendigaid, dechreuir ar ôl Credo Nicea. Ar ôl y Bedydd eir ymlaen â threfn y Cymun Bendigaid gyda’r Ymbiliad neu'r Offrymiad, oni bydd Conffyrmasiwn yn dilyn yn union.

Pan weinyddir Bedydd ar wahân i’r Cymun Bendigaid neu'r Foreol neu'r Hwyrol Weddi, defnyddia’r Gweinidog yn gyntaf Weinidogaeth y Gair fel y gosodir yma.

4. Pan na all Offeiriad fod yn bresennol, mae'n gyfreithlon i Ddiacon fedyddio. Mewn argyfwng, heb fod Offeiriad na Diacon ar gael, mae’n gyfreithlon i unrhyw leygwr fedyddio yn ôl Ffurf Bedydd Preifat Babanod.

5. Rhaid ir Offeiriad sicrhau nad yw’r ymgeiswyr wedi eu bedyddio eisoes.

6. Rhodder digon o ddŵr yn y Bedyddfaeryn union o flaen y gwasanaeth.

BEDYDD POBL MEWN OED

GWEINIDOGAETH Y GAIR

I'w ddefnyddio pan weinyddir Bedydd Sanctaidd ar wahân i’r Cymun Bendigaid neu'r Foreol neu'r Hwyrol Weddi.

Yn Enw'r Tad, a'r Mab, a'r Ysbryd Glân. Amen.

Gweddiwn.

Hollalluog Dduw ein Tad nefol, sy'n cynysgaeddu dy Eglwys ym mhob cenhedlaeth â meibion a merched o'r newydd: caniatâ fod i'th weision hyn gael eu geni drachefn o ddŵr ac o'r Ysbryd Glân; a chan gynyddu beunydd yn dy adnabyddiaeth di a'th gariad, gael eu cyfrif ymhlith plant dy fabwysiad; trwy Iesu Grist ein Harglwydd, sy'n byw ac yn teyrnasu gyda thi a'r Ysbryd Glân yn un Duw yn oes oesoedd. Amen.

RHUFEINIAID 6. 3‑11

A ydych heb ddeall fod pawb ohonom a fedyddiwyd i Grist Iesu wedi ein bedyddio i'w farwolaeth? Trwy'r bedydd hwn i farwolaeth, fe'n claddwyd gydag ef, fel, megis yr atgyfodwyd Crist oddi wrth y meirw mewn amlygiad o ogoniant y Tad, y byddai i ninnau gael byw ar wastad bywyd newydd. Oherwydd os daethorn ni yn un ag ef trwy farwolaeth ar lun ei farwolaeth ef, fe'n ceir hefyd yn un ag ef trwy atgyfodiad ar lun ei atgyfodiad ef. Fe wyddom fod yr hen ddyn oedd ynom wedi ei groeshoelio gydag ef, er mwyn dirymu ein natur ddynol bechadurus, ac i'n cadw rhag bod, mwyach, yn gaethweision i bechod. Oherwydd y mae'r dyn sydd wedi marw wedi ei ryddhau oddi wrth bechod. Ac os buom ni farw gyda Christ, yr ydym yn credu y cawn fyw gydag ef hefyd, oherwydd y mae'n sicr na fydd marw mwyach i'r Crist sydd wedi ei gyfodi oddi wrth y meirw. Collodd marwolaeth ei harglwyddiaeth arno ef. Yn gymaint ag iddo farw, i bechod y bu farw, un waith am byth; yn gymaint â'i fod yn fyw, i Dduw y mae'n byw. Felly, yr ydych chwithau i'ch cyfrif eich hunain fel rhai sy'n farw i bechod, ond sy'n fyw i Dduw, yng Nghrist Iesu.

NEU

BEDYDD POBL MEWN OED

GALATIAID 4. 4‑7

Pan ddaeth cyflawniad yr amser, anfonodd Duw ei Fab, wedi ei eni o wraig, wedi ei eni dan y Gyfraith, i brynu rhyddid i'r rhai oedd dan y Gyfraith, er mwyn i ni gael braint mabwysiad. A chan eich bod yn feibion, anfonodd Duw Ysbryd ei Fab i'n calonnau, yn llefain, "Abba! Dad!" Felly, nid caethwas wyt ti bellach, ond mab; ac os mab, yna etifedd, trwy weithred Duw.

NEU

COLOSIAID 3. 1‑4

Felly, os cyfodwyd chwi gyda Christ, ceisiwch y pethau sydd uchod, lle y mae Crist yn eistedd ar ddeheulaw Duw. Rhowch eich bryd ar y pethau sydd uchod, nid ar y pethau sydd ar y ddaear. Oherwydd buoch farw, ac y mae eich bywyd wedi ei guddio gyda Christ yn Nuw. Pan amlygir Crist, eich bywyd chwi, yna fe gewch chwithau eich amlygu gydag ef mewn gogoniant.

SALM 1

Gwyn ei fyd y gŵr ni rodia yng nghyngor yr annuwiolion ac ni saif yn / ffordd ‑ pecha/duriaid: ac nid / eistedd yn eis/teddfa ‑ gwat/warwyr.

Ond sydd â'i ewyllys yng / nghyfraith yr / Arglwydd: ac yn myfyrio yn ei / gyfraith ef / ddydd a nos.
Ac efe a fydd fel pren wedi ei blannu ar Ian a/fonydd dyfroedd: yr hwn a / rydd ei / ffrwyth ‑ yn ei / bryd.

A'i ddalen ‑ ni / wywa: a pha beth bynnag a wnêl e/fe a lwydda.

Nid felly y / bydd yr ‑ an/nuwiol: ond fel mân us yr / hwn a chwâl y ‑ gwynt / ymaith.

Am hynny yr annuwiolion ni / safant ‑ yn y / farn: na phechaduriaid yng nghynu/lleidfa / y rhai / cyfiawn.

Canys yr Arglwydd a edwyn / ffordd y ‑ rhai / cyfiawn: ond ffordd yr annuw/iolion / a ddi/fethir.

NEU

BEDYDD POBL MEWN OED

SALM 36. 5‑10

Dy drugaredd Arglwydd sydd / hyd y / nefoedd‑. a'th wir/ionedd hyd y ‑ cy/mylau.

Fel mynyddoedd cedym y mae dy gyfiawnder * dyfnder mawr yw dy / farne‑di/gaethau: dyn ac a/nifail ‑ a / gedwi - di / Arglwydd.

Mor werthfawr yw dy dru/garedd ‑ O / Dduw: am hynny yr ymddiried meibion / dynion ‑ dan / gysgod ‑ dy a/denydd.

Llawn ddigonir hwynt â / braster ‑ dy / dŷ ac ag afon dy hy/frydwch ‑ y di/odi hwynt.

Canys gyda thi y mae / ffynnon ‑ y / bywyd: yn dy oleuni / di y gwelwn ‑ oleuni.

Estyn dy drugaredd i'r / rhai a'th ‑ ad/waenant: a'th gyfiawnder i'r / rhai / uniawn ‑ o / galon.

MATHEW 28. 18‑20

Daeth Iesu atynt a Ilefaru wrthynt: "Rhoddwyd i mi," meddai, "bob awdurdod yn y nef ac ar y ddaear. Ewch, gan hynny, a gwnewch ddisgyblion o'r holl genhedloedd, gan eu bedyddio hwy yn enw'r Tad a'r Mab a'r Ysbryd Glân, a dysgu iddynt gadw'r holl orchmynion a roddais i chwi. Ac yn awr, yr wyf fi gyda chwi bob amser hyd ddiwedd y byd."

NEU

MARC 1. 1‑11

Dechrau Efengyl Iesu Grist, Mab Duw. Fel y mae'n ysgrifenedig yn y proffwyd Eseia: "Wele fi'n anfon fy nghermad o'th flaen i baratoi dy ffordd. Llais un yn Ilefain yn yr anialwch, 'Paratowch ffordd yr Arglwydd, gwnewch lwybrau union iddo' " ymddangosodd loan yn bedyddio yn yr anialwch ac yn cyhoeddi bedydd edifeirwch yn foddion maddeuant pechodau. Ac yr oedd holl wlad Jwdea, a holl drigolion Jerwsalem, yn mynd allan ato, ac yn cael eu bedyddio ganddo yn afon lorddonen, gan gyffesu eu pechodau. Yr oedd loan wedi ei‑wisgo mewn dillad o flew camel a gwregys o groen am ei ganol, a locustiaid a mêl gwyllt oedd ei fwyd. A dyma'i genadwri:

BEDYDD POBL MEWN OED

"Y mae un cryfach na mi yn dod ar f’ôl i. Nid wyf i'n deilwng i blygu a datod carrai ei esgidiau ef. A dŵr y bedyddiais i chwi, ond â'r Ysbryd Glân y bydd ef yn eich bedyddio. " Yn y dyddiau hynny daeth Iesu o Nasareth Galilea, a bedyddiwyd ef yn yr Iorddonen gan loan. Ac yna, wrth iddo godi allan o'r dŵr, gwelodd y nefoedd yn rhwygo'n agored a'r Ysbryd fel colomen yn disgyn arno. A daeth Ilais o'r nefoedd: "Ti yw fy Mab, yr Anwylyd; ynot ti yr wyf yn ymhyfrydu."

NEU

IOAN 3. 1‑5

Yr oedd dyn o blith y Phariseaid, o'r enw Nicodemus, aelod o Gyngor yr Iddewon. Daeth hwn at Iesu liw nos a dweud wrtho, "Rabbi, fe wyddom iti ddod atom yn athro oddi wrth Dduw; ni allai neb wneud yr arwyddion hyn yr wyt ti'n eu gwneud oni bai fod Duw gydag ef." Atebodd Iesu ef: "Yn wir, yn wir, 'rwy'n dweud wrthyt, oni chaiff dyn ei eni o'r newydd ni all weld teyrnas Dduw." Meddai Nicodemus wrtho, "Sut y gall dyn gael ei eni ac yntau'n hynafgwr? A yw'n bosibl, tybed, iddo fynd i mewn eilwaith i groth ei fam a chael ei eni?" Atebodd Iesu: "Yn wir, yn wir, 'rwy'n dweud wrthyt, oni chaiff dyn ei eni o ddŵr a'r Ysbryd ni all fynd i mewn i deyrnas Dduw.

Ar ôl yr Efengyl gall y Gweinidog bregethu, neu roi hyfforddiant arall fel y gwêl yn dda.

Credo'r Apostolion.

Credaf yn Nuw Dad Hollgyfoethog, 

creawdwr nef a daear:

Ac yn Iesu Grist ei unig Fab ef, ein Harglwydd ni,

yr hwn a gaed trwy'r Ysbryd Glân,

a aned o Fair Forwyn,

a ddioddefodd dan Pontius Pilat,

a groeshoeliwyd, a fu farw, ac a gladdwyd.

Disgynnodd i uffern.

Y trydydd dydd y cyfododd o feirw,

a esgynnodd i'r nefoedd,

ac y mae'n eistedd ar ddeheulaw Duw

Dad Hollgyfoethog;

oddi yno y daw i farnu'r byw a'r meirw.

Credaf yn yr Ysbryd Glân; 

yr Eglwys Lân Gatholig;

cymun y saint; 

maddeuant pechodau; 

atgyfodiad y corff; 

a'r bywyd tragwyddol. Amen.

Y RHAGARWEINIAD

Daw'r ymgeiswyr a'u haddunedwyr at y Bedyddfaen; â’r Offeiriad i'w cyfarfod yno, a dweud wrthynt:

Beth a geisi gan Eglwys Dduw?

Ateb pob ymgeisydd:

Yr wyf yn ceisio Bedydd Sanctaidd.

Pam yr wyt yn ceisio Bedydd Sanctaidd?

Ateb: I gael fy ngwneud yn Gristion.

Ewyllys Duw ydyw achub pob dyn rhag y pechod sy'n difwyno ein natur ddynol, a'i waredu o allu drygioni. Fe ddywed ein Gwaredwr Crist, Ni ddichon neb fynd i mewn i deyrnas Dduw heb ei eni drachefn o ddŵr ac o'r Ysbryd Glân. Am hynny gweddïwn ar i chwi trwy Fedydd gael eich geni drachefn a’ch gwneud yn aelodau byw o Eglwys Crist.

Hollalluog ac anfarwol Dduw, cymorth pawb a ddaw atat; Edrych yn drugarog ar y rhai hyn (dy was hwn, dy wasanaethferch hon): dyro iddynt dy Ysbryd Glân fel y genir hwy drachefn; gwared hwy rhag arglwyddiaeth drygioni, a derbyn hwy i deulu Eglwys Crist, trwy Iesu Grist ein Harglwydd. Amen.
Bendithia'r Offeiriad y dŵr:

Diolchwn i ti, O Arglwydd, Sanctaidd Dad, Hollalluog, Dragwyddol Dduw, am i ti ordeinio Dŵr y Bedydd i aileni plant dynion trwy dy annwyl Fab a eneiniwyd â’r Ysbryd Glân pan fedyddiwyd ef yn afon lorddonen; ac wedi ei Angau gwaredigol a'i Atgyfodiad nerthol, a orchmynodd i'w Apostolion fynd allan a gwneud disgyblion o'r holl genhedloedd, gan eu bedyddio yn enw'r Tad a'r Mab a'r Ysbryd Glân.

Gwrando felly weddïau dy Eglwys; sancteiddia'r dŵr hwn er dirgel lanhad oddi wrth bechod, fel y bydd i'r rhai hyn (i’th was hwn, i'th wasanaethferch hon) a fedyddir ynddo'n awr dderbyn cyflawnder dy ras, ac aros byth ymhlith dy blant ffyddlon ac etholedig.

Trwy Iesu Grist ein Harglwydd, y bo iddo gyda thi yn undod yr Ysbryd Glân bob anrhydedd a gogoniant, yn oes oesoedd. Amen.

YR ADDEWIDION

Gofyn yr Offeiriad y cwestiynau hyn i’r ymgeiswyr:

A wyt yn ymwrthod â gweithredoedd y diafol, gwag ogoniant y byd, a phob chwant pechadurus?

Ateb: Yr wyf yn ymwrthod â hwynt oll.

A wyt yn credu ac yn ymddiried yn Nuw Dad a'th wnaeth di a'r holl fyd; ac yn ei Fab Iesu Grist a'th waredodd di a'r holl ddynolryw; ac yn yr Ysbryd Glân sydd yn dy sancteiddio di a holl etholedigion Duw?

Ateb: Yr wyf yn credu ac yn ymddiried felly.

A wnei di ufuddhau i ewyllys sanctaidd Duw a chadw ei orchmynion holl ddyddiau dy fywyd?

Ateb: Gwnaf, a'r Arglwydd yn gymorth i mi.

Y BEDYDD

Cymer yr Offeiriad bob ymgeisydd gerfydd ei law ddeau ac wedi gofyn i’r addunedwyr yr enw, fe dywallt ddŵr arno deirgwaith, neu ei drochi deirgwaith yn y ddŵr, a dweud:

N. Yr wyf yn dy fedyddio di yn enw'r Tad, a'r Mab, a'r Ysbryd Glân. Amen.

NODI AG ARWYDD Y GROES

Gwna'r Offeiriad arwydd y Groes ar dalcen pob un o’r rhai a fedyddiwyd, gan ddweud:

Yr wyt wedi dy wneud yn awr yn aelod o braidd Crist. Gan hynny yr ydym yn dy nodi + ag arwydd y Groes yn arwyddocâd na bydd arnat gywilydd cyffesu ffydd y Crist croeshoeliedig, ac y byddi'n ymladd yn wrol dan ei faner yn erbyn pechod, y byd a'r diafol; a pharhau'n filwr a gwas ffyddlon i Grist hyd ddiwedd dy oes. Amen.
Os bydd yr Offeiriad a’r sawl a fedyddir yn dymuno felly, gall yr Offeiriad osod gwisg wen arno, gan ddweud:

Derbyn y wisg wen hon yn arwyddocâd o'r diniweidrwydd a roddwyd i ti trwy ras Duw yn y Sacrament sanctaidd hwn o Fedydd.

Gall roi cannwyll olau iddo, a dweud:

Derbyn y gannwyll olau hon yn arwydd o oleuni Crist ac o ras Bedydd.

Y DIOLCH

Gan fod y rhai hyn (y mab hwn, y ferch hon) yn awr trwy fedydd wedi eu geni drachefn a'u himpio yng Nghorff Crist sef ei Eglwys; diolchwn i Dduw am y doniau hyn, a gweddïwn yn unfryd am iddynt dreulio gweddill eu hoes yn ôl y dechrau hwn.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Gellir dweud y weddi hon:

Caniatâ, O Arglwydd, megis y bedyddir ni i farwolaeth dy fendigedig Fab ein lliachawdwr Iesu Grist, fod inni felly, trwy farwhau'n wastad ein serchiadau Hygredig, gael ein claddu gydag ef, a thrwy'r bedd a phorth angau fynd ymlaen i'n hatgyfodiad llawen; trwy ei haeddiannau ef a fu farw, ac a gladdwyd, ac a gyfododd drachefn er ein mwyn, dy Fab, Iesu Grist ein Harglwydd. Amen.

Pan fydd Bedydd yn wasanaeth ar wahân, dywed yr Offeiriad:

Bendith Duw Hollalluog, y Tad, y Mab, a'r Ysbryd GIân, a fo arnoch, ac a drigo gyda chwi yn wastad. Amen.

Yn union ar ôl y gwasanaeth rhodded yr Offeiriad y cofnod arferol yng nghofrestr bedyddiadau'r plwyf.

Diolchgarwch

am Eni neu Fabwysiadu

Plentyn
DIOLCHGARWCH AM ENI NEU FABWYSIADU

PLENTYN

Bwriedir y Drefn hon i'w defnyddio yn yr eglwys naill ai yn ystod gwasanaeth cyhoeddus neu’n wasanaeth ar wahân; ond gellir ei defnyddio, lle bo rhaid, yn y cartref neu mewn ysbyty.

Mae'n addas bod y ddau riant ac aelodau eraill o’r teulu yn bresennol.

Dywed y Gweinidog:

Yr ydym wedi dod ynghyd i gyd‑lawenhau â'r teulu hwn ac i ddiolch i Dduw, ein Tad nefol, Arglwydd pob bywyd, am eu plentyn, E. Y mae derbyn rhodd o blentyn yn achlysur llawen a phwysig ym mywyd y teulu, a hefyd yn achos i'r gymdeithas Gristionogol lawenychu. Y mae ein Harglwydd Iesu Grist yn dweud, "Gadewch i'r plant ddod ataf fi a pheidiwch â'u rhwystro, oherwydd i rai fel hwy y mae teyrnas nefoedd yn perthyn." Gan hynny dywedwn:

SALM 145

1 Dyrchafaf di fy Nuw O / Frenin a bendithiaf dy enw / byth ‑ ac yn dra/gywydd.

2 Beunydd / y'th fen/dithiaf : a'th enw a / folaf / byth ‑ ac yn dra/gywydd.

3 Mawr yw yr Arglwydd a chammoladwy iawn a'i / fawredd ‑ sydd / anchwil/iadwy.

4 Cenhedlaeth wrth genhedlaeth a fawl dy weith/redoedd ac a fy/nega / dy ga/dernid.

5 Ardderchowgrwydd go/goniant dy / fawredd a'th / bethau / rhyfedd ‑ a / draethaf.

6 Traethant hwy gadernid dy weith/redoedd ‑ of/nadwy my/negaf / finnau ‑ dy / fawredd.

7 Coffadwriaeth amider dy dda/ioni ‑ a / draethant a'th gyf/iawnder / a ddat/ganant.

8 Graslon a thru/garog ‑ yw yr Arglwydd hwyrfrydig i / ddig a / mawr ei dru/garedd.

9 Daionus yw yr / Arglwydd ‑ i / bawb : a'i drugaredd sydd / ar ei / holl weith/redoedd.

10 Dy holl weithredoedd a'th glod/forant ‑ O / Arglwydd a'th / saint / a'th fen/dithiant.
Gogoniant i'r Tad, / ac i'r / Mab : ac / i'r / Ysbryd Glân; Megis yr oedd yn y dechrau, * y mae'r awr hon ac y bydd yn / wastad : yn oes / oesoedd. / A/men.

Arglwydd, trugarha wrthym.

Crist, trugarha wrthym.

Arglwydd, trugarha wrthym.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Arglwydd, cadw dy weision;

Y rhai sy'n ymddiried ynot.

Nertha hwy ym mhob daioni;

Ac amddiffyn hwy bob amser.

Gweddïwn.

Hollalluog Dduw, Creawdwr bywyd, 

a anfonaist dy Fab Iesu Grist 

i fod yn gyfrannog o fywyd dynion; 

diolchwn iti am bob creu, 

ac yn arbernnig am y plentyn hwn; 

a gweddïwn ar iti ei arwain gyda ni, dy bobl, 

i'th adnabod a'th garu di, 

a'th Fab Iesu Grist ein Harglwydd. 

Amen.

Gall y Gweinidog ychwanegu un neu'r ddwy or gweddïau hyn:

Diolch am esgor diogel.

Arglwydd trugarog, diolchwn iti am i'th wasanaethferch E. gael ymwared o boen a phryder esgor. Erfyniwn arnat roddi iddi, trwy dy gymorth, allu byw yn ffyddlon yn ôl dy ewyllys, a'th foli di nid â'i gwefusau yn unig ond yn ei bywyd hefyd; trwy Iesu Grist ein Harglwydd. Amen.
Dros y rhieni.

Hollalluog Dduw, rhoddwr bywyd a chariad, dyro i'th weision hyn fod i'w gilydd yn gymdeithion mewn Ilawenydd, yn gysur mewn gofid, ac yn gymorth mewn cyfyngder; ac felly una eu hewyllys a'u hysbryd hwy ynghyd yn dy ewyllys a'th Ysbryd di, fel y bo iddynt fyw gyda'i gilydd yn dy dangnefedd a'th gariad holl ddyddiau eu bywyd; trwy Iesu Grist ein Harglwydd. Amen.

Yna gellir dweud.

Gras ein Harglwydd Iesu Grist, a chariad Duw, a chymdeithas yr Ysbryd Glân, a fo gyda ni oll byth bythoedd. Amen.
Y CATECISM

Y CATECISM: Amlinelliad o'r Ffydd

Diben trefnu'r amlinelliad hwn or Ffydd fel Catecism yw ei gyflwyno mewn ffordd hwylus ar gyfer dysgu.

Y CYNNWYS

I. GALWAD DUW: ATEB Y CRISTION

II. CREDO'R CRISTION

III. YR EGLWYS A GWEINIDOGAETH

IV. UFUDD‑DOD Y CRISTION

V. YR YSBRYD GLÂN YN YR EGLWYS

GRAS

ADDOLI A GWEDDÏO

Y BEIBL

Y SACRAMENTAU

VI. GOBAITH Y CRISTION

Y CATECISM

1. GALWAD DUW: ATEB Y CRISTION

1. 

Beth yw dy enw bedydd?

Fy enw bedydd yw ..................................………………………………

2. 

Pwy a roddodd yr enw hwn i ti?

Fy rhieni a'm rhieni bedydd adeg fy medyddio.

3. 

Beth a wnaeth Duw drosot yn dy fedydd?

Yn fy medydd galwodd Duw fi, a'm gwneud yn aelod i

Grist, yn blentyn i Dduw, ac yn etifedd teyrnas nefoedd.

4. 

Pa addewidion a wnaethpwyd adeg dy fedydd?

Gwnaethpwyd tair addewid:

yn gyntaf,
y byddwn yn ymwrthod â'r diafol ac yn brwydro yn erbyn drygioni;

yn ail,


y byddwn yn credu'r Ffydd Gristionogol

a rhoi fy holl ymddiried yng Nghrist fel

Arglwydd a Gwaredwr;

yn drydydd,
y byddwn yn ufuddhau i ewyllys sanctaidd Duw a'i orchmynion, a'i wasanaethu'n ffyddlon holl ddyddiau fy mywyd.

5. 

A wyt yn rhwymedig i gyflawni’r addewidion hyn?

Ydwyf, ac fe wnaf hynny trwy gymorth Duw.

6. 

Paham y bedyddir pobl?

Er mwyn iddynt gael eu gwneud yn aelodau o Gorff Crist.

7. 

Sut y gwneir ac y cyflawnir yr addewidion a wneir dros fabanod?

Gwneir yr addewidion gan eu rhieni a'u rhieni bedydd,

gyda'r bwriad o'u magu a'u meithrin oddi mewn i

gymdeithas yr Eglwys i adnabod Crist a'i ddilyn.

Y CATECISM

II. CREDO’R CRISTION

8. 

Ym mhle y cei di grynodeb o’r Ffydd Gristionogol?

Fe'i caf yng Nghredo'r Apostolion ac yng Nghredo Nicea.

CREDO'R APOSTOLION

Credaf yn Nuw Dad Hollgyfoethog, 

creawdwr nef a daear:

Ac yn Iesu Grist ei unig Fab ef, ein Harglwydd ni,

yr hwn a gaed trwy'r Ysbryd Glân,

a aned o Fair Forwyn,

a ddioddefodd dan Pontius Pilat,

a groeshoeliwyd, a fu farw, ac a gladdwyd.

Disgynnodd i uffern.

Y trydydd dydd y cyfododd o feirw,

a esgynnodd i'r nefoedd,

ac y mae'n eistedd ar ddeheulaw Duw

Dad Hollgyfoethog;

oddi yno y daw i farnu'r byw a'r meirw.

Credaf yn yr Ysbryd Glân; 

yr Eglwys Lân Gatholig; 

cymun y saint; 

maddeuant pechodau; 

atgyfodiad y corff; 

a'r bywyd tragwyddol. Amen.

CREDO NICEA

Credaf yn un Duw, y Tad Hollalluog, 

gwneuthurwr nef a daear, 

a phob peth gweledig ac anweledig.

Ac yn un Arglwydd Iesu Grist,

unig‑genedledig Fab Duw,

cenedledig gan y Tad cyn yr holl oesoedd,

Duw o Dduw, Llewyrch o Lewyrch, Gwir Dduw o Wir Dduw,

wedi ei genhedlu, nid wedi ei wneuthur,

yn un hanfod â'r Tad,

a thrwyddo ef y gwnaed pob peth:

yr hwn er ein mwyn ni ddynion, ac er ein hiachawdwriaeth

a ddisgynnodd o'r nefoedd,

ac a gnawdiwyd trwy'r Ysbryd Glân o Fair Forwyn,

ac a wnaethpwyd yn ddyn,

ac a groeshoeliwyd hefyd drosom dan Pontius Pilat.

Dioddefodd ac fe'i claddwyd,

ac atgyfododd y trydydd dydd yn ôl yr Ysgrythurau,

ac esgynnodd i'r nef,

ac y mae'n eistedd ar ddeheulaw'r Tad.

A daw drachefn mewn gogoniant i farnu'r byw a'r meirw:

ac ar ei deyrnas ni bydd diwedd.

A chredaf yn yr Ysbryd Glân, 

Yr Arglwydd, y Bywiawdwr, 

sy'n deillio o'r Tad a'r Mab, 

yr hwn gyda'r Tad a'r Mab a gyd‑addolir ac a gydogoneddir, 

ac a lefarodd trwy'r proffwydi.

A chredaf yn un Eglwys Lân Gatholig ac Apostolig. 

Addefaf un Bedydd er maddeuant pechodau. 

A disgwyliaf am Atgyfodiad y meirw, 

a bywyd y byd sydd i ddyfod. 
Amen.

9. 

Beth a ddysgi di o’r Credoau?

Dysgaf gredu yn Nuw, Tad, Mab ac Ysbryd Glân, tri pherson yn un Duw, a elwir gennyrn yn Drindod Sanctaidd sydd â'i hanfod yn gariad.

10. 
Beth a ddysg yr Eglwys am Dduw Dad?

Dysg yr Eglwys mai Duw, creawdwr a Ilywodraethwr y bydysawd, a'm gwnaeth i a phob dyn ac a greodd bopeth yn ei gariad.

11.
 Beth yw ystyr hyn?

Golyga hyn fod y bydysawd yn dda er bod anhrefn drygioni i'w ganfod ynddo. Gwaith Duw cariadus ydyw, yn ei greu, ei gynnal a'i gyfarwyddo. Golyga fod y byd yn eiddo i'w greawdwr a'n bod ninnau'n cael ein galw i'w fwynhau ac i ofalu amdano yn ôl bwriad Duw. Golyga fod pawb yn deilwng o barch ac anrhydedd oherwydd iddynt gael eu creu ar ddelw Duw. Eu dyletswydd yw ymateb i'w gariad. Wrth fethu ymateb gwrthodwn gariad a phwrpas Duw; difwynir ei ddelw ynom ac ymddieithrwn oddi wrtho.

12. 
Beth a ddysg yr Eglwys am Dduw Fab?

Dysg yr Eglwys i'r Tad ddanfon ei Fab er mwyn cymodi'r byd ag ef ei hun. Gwnaethpwyd ef yn ddyn a bu farw dros ein pechodau; atgyfodwyd ef mewn buddugoliaeth ar angau; dyrchafwyd ef i orsedd Duw fel ein heiriolwr a'n cyfryngwr; a daw drachefn fel ein barnwr a'n gwaredwr.

13. 
Beth a ddysg yr Eglwys am Dduw yr Ysbryd Glân?

Dysg yr Eglwys mai Duw'r Ysbryd Glân sy'n ysbrydoli pob daioni a berthyn i ddyn. Daeth yn ei gyflawnder ar Ŵyl y Pentecost fel rhoddwr bywyd yn yr Eglwys. Ef sy'n rhoi nerth i mi, i dyfu'n debyg i Iesu Grist.

Y CATECISM

14.
Ym mha ffordd y mynegir y Ffydd hon?



Mynegir y Ffydd hon mewn bywyd o fawl a gwasanaeth;



crynhoir hi pan addolwn y Drindod Sanctaidd a dweud:

Gogoniant i'r Tad, ac i'r Mab: ac i'r Ysbryd Glân; 

Megis yr oedd yn y dechrau, y mae yr awr hon, 

ac y bydd yn wastad: yn oes oesoedd. Amen.

III. YR EGLWYS A GWEINIDOGAETH

15.
Beth ywr Eglwys?



Teulu Duw a Chorff Crist yw'r Eglwys. Trwyddi y mae'n



parhau ei waith o gymodi ymhlith dynion. Down yn



aelodau ohoni trwy fedydd ac yr ydym yn un gyda'r rhai



sy'n addoli Duw yn y nefoedd.

16.
Sut y disgrifir yr Eglwys yn y Credoau?



Disgrifir hi fel Un Eglwys, Ldn, Gatholig ac Apostolig.

17.
Beth yw ystyr y geiriau hyn?



Wrth y geiriau hyn golygaf:

fod yr Eglwys yn UN oherwydd mai hi yw'r teulu a brynwyd gan Dduw Dad er mwyn uno pawb yng Nghrist Iesu ein Harglwydd;

fod yr Eglwys yn LÂN oherwydd i Dduw ei neilltuo iddo ei hun trwy'r Ysbryd Glân;

fod yr Eglwys yn GATHOLIG am ei bod yn gyffredin i'r holl fyd; am fod a wnelo hi A bywyd yn ei gyfanrwydd i bob cenedl hyd ddiwedd amser, a bod ganddi'r Ffydd Gristionogol yn ei chyflawnder;

fod yr Eglwys yn APOSTOLIG am iddi dderbyn ei hawdurdod dwyfol a'i hathrawiaeth oddi wrth Grist trwy ei apostolion, ac fe'i danfonir i gyflawni cenhadaeth Crist i bawb.

18. 
Beth yw cenhadaeth yr Eglwys?

Cenhadaeth yr Eglwys yw bod yn offeryn yn Ilaw Duw i

adfer pawb i undeb ag ef ei hun ac â'i gilydd yng Nghrist.

19. 
Sut mae'r Eglwys yn cyflawni ei chenhadaeth?

Cyflawna'r Eglwys ei chenhadaeth wrth weddïo, addoli, a

chyhoeddi'r Efengyl ac wrth wasanaethu Duw trwy

hyrwyddo cyfiawnder, heddwch, a chariad trwy'r holl fyd.

20.
 Trwy bwy y mae’n cyflawni ei chenhadaeth?

Cyflawna'r Eglwys ei chenhadaeth trwy weinidogaeth ei holl aelodau.

21. 
Beth yw gweinidogaeth ei holl aelodau?

Gweinidogaeth ei holl aelodau yw cynrychioli Crist a'i Eglwys; tystio iddo pa le bynnag y bônt, yn ôl y doniau a roddwyd iddynt, parhau gwaith cymodol Crist yn y byd ac ymuno yn addoliad a bywyd yr Eglwys.

22. 
Beth yw gweinidogaeth esgob?

Gweinidogaeth esgob yw bod yn ben‑bugail yn yr Eglwys; gwarchod y Ffydd; ordeinio, a gweinyddu bedydd esgob; a bod yn bennaf gweinidog y Gair a'r Sacramentau yn ei esgobaeth.

23. 
Beth yw gweinidogaeth offeiriad?

Gweinidogaeth offeiriad yw pregethu Gair Duw, dysgu a bedyddio; gweinyddu'r Cymun Bendigaid; datgan bendith a gollyngdod yn enw Duw, a gofalu dros y bobl a ymddiriedodd yr esgob iddo.

24. 
Beth yw gweinidogaeth diacon?

Gweinidogaeth diacon yw cynorthwyo'r offeiriad yn yr addoliad ac yn ei waith bugeiliol.

25.
Beth yw’r Eglwys yng Nghymru?

Yr Eglwys yng Nghymru yw hen Eglwys ein gwlad; mae'n gatholig a diwygiedig. Cyhoedda a deil yn ddiysgog wrth athrawiaeth a gweinidogaeth yr Un Eglwys, Iân, Gatholig, ac Apostolig.

26.
Beth yw’r Cymundeb Anglicanaidd?

Teulu o Eglwysi o fewn Eglwys Gatholig Crist yw'r Cymundeb Anglicanaidd, yn sicrhau parhad athrawiaeth a threfn apostolig. Maent mewn cymundeb Ilawn â'i gilydd ac ag Esgobaeth Caer-gaint.

IV. UFUDD‑DOD Y CRISTION

27.
Yn dy Fedydd addewaist gadw ewyllys sanctaidd Duw a'i orchmynion holl ddyddiau dy fywyd.

Ym mhle mae Duw wedi datgan rhain?

Datguddiodd Duw ei ewyllys a’i orchmynion yn Ysgrythurau'r Hen Destament a'r Newydd, ac yn arbennig yn nysgeidiaeth ac esiampl ein Harglwydd Iesu Grist.

28.
Beth yw’r Deg Gorchymyn?

Deddfau a roddwyd i Moses a phobI Israel yw'r Deg Gorchymyn.

Duw a ddywedodd:

i. Myfi yw'r Arglwydd dy Dduw: na fydded iti dduwiau eraill ond myfi.

ii. Na wna i ti dy hun ddelw gerfiedig, na llun dim sydd yn y nefoedd uchod, nac ar y ddaear isod, nac yn y dŵr o dan y ddaear; na ostwng iddynt, ac na addola hwynt. 

iii. Na chymer enw'r Arglwydd dy Dduw yn ofer.

iv. Cofia gadw'n sanctaidd y dydd Sabath.

v. Anrhydedda dy dad a'th farn.

vi. Na ladd. 

vii. Na wna odineb. 

viii. Na ladrata.

ix. Na ddwg gam dystiolaeth yn erbyn dy gymydog.

x. Na chwennych ddim sy'n eiddo dy gymydog.

32.

Beth oedd crynodeb ein Harglwydd Iesu Grist o’r Deg Gorchymyn?

Dywedodd ein Harglwydd Iesu Grist: Câr yr Arglwydd dy Dduw â'th holl galon ac â'th holl enaid ac â'th holl feddwl. Dyma'r gorchymyn mwyaf a'r cyntaf. Ac y mae'r ail yn debyg iddo: Câr dy gymydog fel ti dy hun. Ar y ddau orchymyn hyn y mae'r holl gyfraith a'r proffwydi yn dibynnu.

Drachefn dywedodd ein Harglwydd Iesu Grist: Yr wyf yn rhoi i chwi orchymyn newydd; carwch eich gilydd. Fel y cerais i chwi, felly yr ydych i garu eich gilydd.

V. YR YSBRYD GLÂN YN YR EGLWYS

GRAS

33.
Sut y gelli gyflawni’r Gorchmynion hyn a goresgyn temtasiwn a phechod?



Trwy ras Duw yn unig.

34.
Beth a olygi wrth ras Duw?



Wrth ras Duw golygaf y cymorth a gaf ganddo; trwy ei ras



maddeuir fy mhechodau; a thrwy nerth yr Ysbryd Glân



fe'm hysbrydolir a'm cadarnhau.

35.

Ym mha ffyrdd yr wyt ti’n derbyn doniau gras Duw?

Derbyniaf hwy o fewn cymdeithas yr Eglwys wrth addoli a gweddïo, wrth ddarllen y Beibl, wrth dderbyn y Sacramentau, ac wrth fyw'n feunyddiol i'w ogoniant.

ADDOLI A GWEDDÏO

36.
Beth a olygi wrth addoli?

Fy ymateb i gariad Duw yw addoli: yn gyntaf, trwy ymuno ag eraill pan fo'r Eglwys yn ymgynnull i offrymu gweddi, i weinyddu'r Sacramentau, ac i ddarllen ei Air sanctaidd; yn ail, trwy ei arddel ef yn Arglwydd fy mywyd, a gwneud fy ngwaith er mwyn ei anrhydedd a'i ogoniant.

37.

Paham y cedwir y Sul gennym fel prif ddiwrnod addoli cyhoeddus?

Cedwir y Sul gennym fel prif ddiwrnod addoli cyhoeddus fel dathliad wythnosol o Ddydd y Pasg, y dydd yr atgyfododd ein Harglwydd Iesu Grist o feirw.

38.
Beth yw gweddi?

Fy ymateb i Dduw mewn geiriau neu hebddynt yw gweddi; addolaf a chlodforaf ef, a diolch iddo; gwnaf gyffes o'm pechodau a gofyn am gael maddeuant; gweddïaf dros eraill a throsof fy hun; gwrandawaf ar Dduw a cheisio gwybod ei ewyllys.

39.
Pa weddi a ddysgodd ein Harglwydd Iesu Grist i ni?

Ein Tad, yr hwn wyt yn y nefoedd, 

sancteiddier dy enw; deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 
eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. 
Amen.

Y BEIBL

40.
Beth yw’r Beibl?

Y Beibl yw hanes datguddiad Duw ohono'i hun i'r ddynolryw trwy ei bobl Israel, ac yn bennaf oll yn ei Fab, Iesu Grist.

41.
Sut y rhoddwyd y Beibl i ni?

Rhoddwyd y Beibl i ni trwy'r Ysbryd Glân. Ef yn y lle cyntaf a ysbrydolodd ac a dywysodd rai i'w ysgrifennu; ac a arweiniodd yr Eglwys i dderbyn yr hyn a ysgrifennwyd fel Ysgrythur Lân.

42.
Sut y dylem ddarllen y Beibl?

Dylem ddarllen y Beibl yn weddïgar a chyda'r dyhead y bydd Duw trwy ei Ysbryd Glân yn llefaru wrthym, ac yn ein galluogi i'w adnabod a chyflawni ei ewyllys.

Y SACRAMENTAU

43.
Beth a olygi di wrth sacrament?

Wrth sacrament golygaf ddefnyddio pethau materol fel arwyddion ac addewidon sicr o ras Duw; ac fel cyfryngau y derbyniwn ni ei roddion trwyddynt.

44.
Beth yw dwy ran sacrament?

Dwy ran sacrament yw'r arwydd gweledig oddi allan a'r gras ysbrydol oddi mewn.

45.

Pa sawl sacrament a ordeiniodd Crist yn yr Efengyl ar gyfer ei Eglwys?

Y mae Crist yn yr Efengyl wedi ordeinio dau sacrament ar gyfer ei Eglwys fel rhai sy'n angenrheidiol i bawb er sicrhau bywyd cyflawn : Y Bedydd a'r Cymun Bendigaid.

BEDYDD

46.
Beth yw Bedydd?

Sacrament yw Bedydd; ynddo fe'n gwneir ni'n eiddo i Grist, trwy weithred yr Ysbryd Glân.

47. 
Beth yw’r arwydd gweledig oddi allan yn y Bedydd?

Yr arwydd gweledig oddi allan yn y Bedydd yw dŵr; ynddo fe'n bedyddir 'Yn Enw'r Tad, a'r Mab, a'r Ysbryd Glân'.

48. 
Beth yw’r rhodd ysbrydol oddi mewn yn y Bedydd?

Y rhodd ysbrydol oddi mewn yn y Bedydd yw undeb â Christ yn ei farw a'i atgyfodi, maddeuant pechodau, a genedigaeth newydd i deulu Duw, yr Eglwys.

49. 
Beth a ddisgwylir gennym yn ein Bedydd?

Disgwylir inni droi oddi wrth bechod, credu'r Ffydd Gristionogol, a rhoi ein hunain i Grist i fod yn weision iddo.

Y CYMUN BENDIGAID

50. 
Beth yw’r Cymun Bendigaid?

Y Cymun Bendigaid yw'r sacrament a orchmynnodd Crist er coffa gwastadol am ei fyw, ei farw, a'i atgyfodi, nes ei ddyfod drachefn. Yn y Cymun Bendigaid, y mae Crist yn ein huno ni yn ei un offrwm ohono'i hun ac yr ydym yn derbyn bendithion ei aberth yn ddiolchgar.

51.
Pa enwau eraill a roddir i’r gwasanaeth hwn?

Gelwir gwasanaeth y Cymun Bendigaid yn Swper yr Arglwydd, Torri'r Bara, yr Ewcarist; fe'i gelwir hefyd yn Litwrgi, ac yn Offeren.

52.

Beth yw’r arwydd gweledig oddi allan yn y Cymun Bendigaid?

Yr arwydd gweledig oddi allan yn y Cymun Bendigaid yw bara a gwin a roddir ac a dderbynnir yn ôl gorchymyn Crist.

53.

Beth yw’r gras ysbrydol oddi mewn yn y Cymun Bendigaid?

Y gras ysbrydol oddi mewn yn y Cymun Bendigaid yw Corff a Gwaed Crist a roddir i'w bobl ac a dderbynnir trwy ffydd.

54.
Beth a dderbyniwn er ein Iles yn y Cymun Bendigaid?

Dyma beth a dderbyniwn er ein Iles yn y Cymun Bendigaid: maddeuant pechodau, cryfhau ein hundod â Christ ac â’n gilydd, a rhagflas o'r wledd nefol sydd yn ein cynnal yn y bywyd tragwyddol.

55.

Beth a ddisgwylir gennym pan ddown i’r Cymun Bendigaid?

Disgwylir inni, gan feddu ffydd fywiol yn nhrugaredd Duw, chwilio'n bucheddau, edifarhau am ein pechodau, a bod mewn cariad Cristionogol â phawb.

56.

Pa ddefodau sacramentaidd eraill a ddarperir yn yr Eglwys?

Y defodau sacramentaidd eraill a ddarperir yw Bedydd Esgob (neu Gonfflrmasiwn), Ordeinio, GIân Briodas, Gweinidogaeth Gollyngdod, a Gweinidogaeth lachâu.

CONFFYRMASIWN

57.
Beth yw Conffyrmasiwn neu Fedydd Esgob?

Bedydd Esgob yw'r ddefod y gwneir yn amlwg ynddi aeddfedrwydd yr ymrwymiad a wnaethom gyntaf yn ein Bedydd. Mewn Bedydd Esgob derbynnir nerth yr Ysbryd Glân trwy weddi ac arddodi dwylo gan yr esgob.

58.
Beth a ddisgwylir gan y rhai sydd i dderbyn Bedydd Esgob? 

Disgwylir i bawb a gais Fedydd Esgob fod wedi eu bedyddio ac wedi derbyn hyfforddiant digonol yn y ffydd Gristionogol; eu bod yn edifar am eu pechodau, yn barod i gyffesu Iesu Grist yn Waredwr, ac i ufuddhau iddo fel eu Harglwydd.

ORDEINIO

59.
Beth yw Ordeinio?

Ordeinio yw'r ddefod lle rhydd Duw trwy weddi ac arddodiad dwylo gan esgob, awdurdod a gras yr Ysbryd Glân i'r rhai a wneir yn esgobion, offeiriaid a diaconiaid.

GLÂN BRIODAS

60.
Beth yw Glân Briodas?

Uniad rhwng gŵr a gwraig a bery am oes, ac a ordeiniwyd gan Dduw yw Glân Briodas. Gwna Cristionogion eu haddewidion gerbron Duw a'r Eglwys, a derbyniant ras a bendith Duw i'w cynorthwyo i'w cyflawni.

GWEINIDOGAETH GOLLYNGDOD

61.
Beth yw Gweinidogaeth Gollyngdod?

Yng Ngweinidogaeth Gollyngdod mae'r rhai sy'n gwir edifarhau am eu pechodau gan benderfynu ymwrthod â hwy byth rhagllaw, wedi iddynt eu cyffesu i Dduw o'u gwirfodd ac yn Ilwyr gerbron offeiriad, yn derbyn trwy ei weinidogaeth faddeuant yr Hollalluog Dduw.

67. 
Beth a olygwn wrth y farn ddiwethaf

Wrth y farn ddiwethaf golygwn y cyfrif, pan ddaw Crist yn ei ogoniant, a rydd pob un ohono'i hun i Dduw, yr hwn a gondemnia ac a ddinistria beth bynnag sydd ddrwg, ac a ddwg ei weision i lawenydd eu Harglwydd.

68. 
Beth a olygwn wrth atgyfodiad y corff.

Wrth atgyfodiad y corff golygwn y cyfyd Duw ni o farwolaeth yng nghyflawnder ein bod, fel y cyfododd efe Iesu Grist oddi wrth y meirw, er mwyn i ni fyw byth gyda Christ yng nghymun y saint.

69.
Beth a olygwn wrth nefoedd ac uffern?

Nefoedd yw mwynhau Duw yn dragwyddol. Uffern yw'r alltudiaeth sy'n dilyn o wrthod ohonom Dduw.

70. 
Beth a olygwn wrth gymun y saint?

Cymun y saint yw holl deulu Duw, y byw a'r meirw, wedi eu huno â'i gilydd yng Nghrist yn dragwyddol trwy ras, mewn sacrament, mawl a gweddi fel y gall Duw yn ei drugaredd diderfyn ddwyn yr Eglwys gyfan, y byw a'r meirw yn yr Arglwydd Iesu, i atgyfodiad llawen a chyflawniad ei deyrnas dragwyddol.

71. 
Beth a olygwn wrth fywyd tragwyddol?

Gwir adnabod Duw a Thad ein Harglwydd Iesu Grist yw bywyd tragwyddol. Y mae hwnnw gennym yn amherffaith eisoes, a thrwy ras Duw fe gawn ryw ddydd ei fwynhau yn berffaith mewn undeb cariad gyda holl bobl Dduw.

Y CATECISM

72. 
Beth felly yw ein sicrwydd fel Cristionogion?

Ein sicrwydd fel Cristionogion yw na all nac angau, nac einioes, na'r presennol, na'r dyfodol, ein gwahanu ni oddi wrth gariad Duw yng Nghrist Iesu ein Harglwydd. Felly gan gynyddu beunydd yn yr Ysbryd Glân a dilyn esiampl ein Gwaredwr Iesu Grist, fe'n gwneir yn y diwedd yn debyg iddo ef, oherwydd cawn ei weld ef fel y mae.

Felly gweddïaf:

Bydded i Dduw pob gras, yr hwn a'n galwodd i'w dragwyddol ogoniant yng Nghrist Iesu, wedi i ni ddioddef am ychydig, ein gwneud yn gymwys, yn gadarn, yn gryf, ac yn ddiysgog.

Iddo ef y bo'r gogoniant a'r gallu yn oes oesoedd.

Amen.

Trefn Conffyrmasiwn

a elwir hefyd

Bedydd Esgob
TREFN CONFFYRMASIWN (BEDYDD ESGOB)

1. Rhaid i’r rhai a ddygir i'w conffyrmio fod wedi eu bedyddio ac wedi addoli'n gyson gyda’r Eglwys. Rhaid hefyd iddynt fod wedi eu hyfforddi yn y Catecism ac yn gallu adrodd y Credo, Gweddi'r Arglwydd, a’r Deg Gorchymyn. Rhaid i bob un gael tyst i'w Fedydd Esgob.

2. Sicrhaed yr Offeiriad plwyf fod y rhai a gyflwynir ganddo ar gyfer Bedydd Esgob wedi eu bedyddio. Lle bydd amheuaeth ynglŷn â Bedydd unrhyw ymgeisydd, bedyddied yr Offeiriad ef yn amodol.

3. Ni ddylai unrhyw Weinidog gyflwyno ar gyfer Bedydd Esgob ymgeiswyr na hyfforddwyd yn ei blwyf ei hun, heb ei sicrhau mewn ysgrifen gan eu Hoffeiriad plwyf eu bod wedi eu bedyddio a'u hyffordd’in gymwys.

4. Pan na bydd ymgeiswyr ond y sawl sydd i dderbyn Conffyrmasiwn yn union ar ôl eu Bedydd, dechreuer y gwasanaeth â’r geiriau: "Ein cymorth sydd yn enw’r Arglwydd".

5. Pan weinyddir Bedydd Esgob yn y Cymun Bendigaid, dechreuer o flaen Credo Nicea neu ar ei ôl, a diweddu gyda’r arddodiad dwylo a bendithio’r rhai sydd newydd eu conffyrmio. Yna eir ymlaen a threfin y Cymun Bendigaid ond gellir hepgor yr Ymbiliad. Gellir traddodi Pregeth ar ôl yr Efengyl yn y Cymun Bendigaid neu ar ôl yr arddodiad dwylo.

6. Na dderbynied neb y Cymun Bendigaid, ac eithrio gyda chaniatâd yr Esgob, nes iddo gael ei gonffyrmio, neu ei fod yn barod ac yn awyddus i'w gonffyrmio.

TREFN CONFFYRMASIWN (BEDYDD ESGOB)

A'r gynulleidfa’n eistedd, safed pawb sydd i'w conffyrmio o flaen yr Esgob, a chyflwyna’r Gweinidog hwy iddo, gan ddweud:

Barchedig Dad yn Nuw, yr wyf yn cyflwyno'r rhai hyn i chwi i'w conffyrmio.

Yr Esgob:

A wyt yn fy sicrhau eu bod hwy i gyd wedi eu bedyddio ac wedi eu hyfforddi'n gymwys?

Y Gweinidog:

Yr wyf yn eich sicrhau o hynny.

Dywed yr Esgob wrth yr ymgeiswyr:

Garedigion, er mwyn i'r gynulleidfa hon wybod eich bod chwi'n Ilwyr fwriadu cyffesu ffydd y Crist croeshoeliedig ac ymladd yn wrol dan ei faner, ac er mwyn i chwi gadw'n wastad ar eich cof beth yw eich galwad a pha ddirfawr angen sydd arnoch am gymorth parhaus yr Ysbryd Glân, y mae'r Eglwys, cyn eich conffyrmio, yn gofyn gennych gyfaddef ar goedd eich bod yn rhwym o gredu a gwneud yr holl bethau yr ymrwymwyd chwi iddynt yn eich Bedydd.

A ydych yn fodlon gwneud hyn?

Ateb yr holl ymgeiswyr yn hyglyw:

Yr wyf yn fodlon.

ADNEWYDDU ADDUNEDAU BEDYDD

Fe â’r Esgob ymlaen, ar ymgeiswyr yn dal i sefyll:

A wyt yn ymwrthod â gweithredoedd y diafol, gwag ogoniant y byd, a phob chwant pechadurus?

Ateb: Yr wyf yn ymwrthod â hwynt oll.

TREFN CONFPYRMASIWN (BEDYDD ESGOB)

A wyt yn credu ac yn ymddiried yn Nuw Dad a'th wnaeth di a'r holl fyd; ac yn ei Fab Iesu Grist a'th waredodd di a'r holl ddynolryw; ac yn yr Ysbryd Glân sydd yn dy sancteiddio di a holl etholedigion Duw?

Ateb: Yr wyf yn credu ac yn ymddiried felly.

A wnei di ufuddhau i ewyllys sanctaidd Duw a chadw ei orchmynion holl ddyddiau dy fywyd?

Ateb: Gwnaf, a'r Arglwydd yn gymorth i mi.

Y CONFFYRMASIWN

Yma gellir canu'r emyn VENI, CREATOR SPIRITUS neu gellir gweddïo'n ddistaw, ac ar ôl hynny, fe ddechreua’r Esgob y Conffyrmasiwn trwy ddweud:

Yr Arglwydd a fo gyda chwi;

A chyda'th ysbryd dithau.

Ein cymorth sydd yn Enw'r Arglwydd;

A wnaeth nefoedd a daear.

Bendigedig fo Enw'r Arglwydd.

O'r pryd hwn hyd yn dragywydd.

Gweddïwn.

Hollalluog a bythfywiol Dduw, y bu'n wiw gennyt ailgenhedlu dy weision hyn trwy ddŵr a'r Ysbryd Glân, er maddeuant eu holl bechodau: nertha hwy, O Arglwydd, â'th Ysbryd Glân, a chynyddu ynddynt beunydd ddoniau seithblyg dy ras, ysbryd doethineb a deall, ysbryd cyngor a nerth, ysbryd gwybodaeth a gwir dduwioldeb; a llanw hwy, O Arglwydd, ag ysbryd dy ofn sanctaidd, yn awr ac yn dragywydd; trwy Iesu Grist dy Fab, ein Harglwydd, sy'n byw ac yn teyrnasu gyda thi yn undod yr un Ysbryd, yn un Duw, yn oes oesoedd. Amen.

TREFN CONFFYRMASIWN (BEDYDD ESGOB)

Yna penlinia’r ymgeiswyr yn eu tro o flaen yr Esgob, ac mae ef yn dodi ei ddwylo ar ben pob un, a dweud:

Cyfnertha, O Arglwydd, dy blentyn hwn (neu dy was hwn, neu dy wasnaethferch hon) â'th ras nefol, er mwyn iddo barhau'n eiddo i ti byth; a chynyddu beunydd yn dy Ysbryd Glân fwyfwy, hyd oni ddêl i'th deyrnas dragwyddol.

Ateb pob un: Amen.

Dywed yr Esgob:

Gweddïwn.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.
Dywed yr Esgob ymhellach:

Hollalluog a thragwyddol Dduw, gweddïwn dros dy weision hyn, y bu i ni yn ôl esiampl dy Apostolion sanctaidd osod ein dwylo arnynt yn awr. Bydded dy law dadol fyth arnynt; bydded dy Ysbryd Glân fyth gyda hwy; ac felly tywys hwy yng ngwybodaeth ac ufudd‑dod dy Air, fel y cânt yn y diwedd fywyd tragwyddol; trwy Iesu Grist ein Harglwydd. 
Amen.

TREFN CONFFYRMASIWN (BEDYDD ESGOB)

O Arglwydd Iesu Grist a roddaist i ni Sacrament sanctaidd dy Gorff a'th Waed: caniatâ i'th weision hyn gyfranogi ohono bob amser trwy ffydd gan roddi diolch, fel y tyfant mewn cyffelybrwydd i ti, a'u nerthu i'th wir wasanaethu holl ddyddiau eu bywyd; yr hwn gyda'r Tad a'r Ysbryd Glân sy'n byw ac yn teyrnasu, yn un Duw, yn oes oesoedd. 
Amen.
Bendithia'r Esgob y rhai sydd newydd eu conffyrmio:

Bendith Duw Hollalluog, y Tad, y Mab, a'r Ysbryd Glân, a fo arnoch, ac a arhoso gyda chwi'n wastad. Amen.
Gellir defnyddio’r ddwy weddi Hollalluog a thragwyddol Dduw ac O Arglwydd Iesu Grist a roddaist i ni o flaen y Gollwng pan weinyddir Conffyrmasiwn yng ngwasanaeth y Cymun Bendigaid.

GLÂN BRIODAS

GLÂN BRIODAS

Uniad rhwng mab a merch sydd ill dau wedi eu bedyddio yw priodas Gristionogol. Dysg yr Eglwys mai uniad mab a merch am oes yw priodas, ac na ddatodir ef ond gan farwolaeth un ohonynt.

Rhaid i bawb syn dymuno priodi yn ôl defodau'r Eglwys dderbyn hyfforddiant addas gan Weinidog y plwyf lle y gweinyddir y briodas. Os bydd un ohonynt heb ei fedyddio, rhaid i'r Gweinidog weithredu yn ôl cyfarwyddyd yr Esgob.

Mae'n weddus i’r ddeuddyn sydd newydd briodi dderbyn y Cymun Bendigaid adeg y briodas neu'r cyfle cyntaf wedi’r briodas.

Mae'n hen draddodiad yn yr Eglwys na ddylid gweinyddu priodasau yn ystod y Garawys.

1.
Yn gyffredin gweinyddir priodas yn ôl defodau'r Eglwys yng Nghymru ar ôl cyhoeddi Gostegion ar dri Sul yn y gwasanaeth lle y ceir y gynulleidfa fwyaf fel arfer.

Cyhoedded y Gweinidog y Gostegion yn y ffurf hon:

Yr wyf yn cyhoeddi Gostegion Priodas rhwng E. o ... ac E. o.... Os gŵyr neb, ohonoch am achos neu rwystr cyfiawn fel na ddylid cysylltu'r ddeuddyn hyn ynghyd mewn Glân Briodas, mynegwch hynny. Dyma’r tro cyntaf (yr ail dro, y trydydd tro) y gofynnir hyn.

Os bydd y rhai sydd i'w priodi yn byw mewn plwyfi gwahanol, rhaid cyhoeddi'r Gostegion yn y ddau blwyf, ac ni bydd i Weinidog y naill blwyf weinyddu'r briodas heb iddo dderbyn Tystysgrif Cyhoeddi’r Gostegion gan Weinidog y plwyf arall. Rhaid i’r Dystysgrif ddatgan na honnwyd unrhyw rwystr. Os yw enw’r naill neu'r llall o’r rhai sydd i'w priodi ar restr Etholwyr plwyf lle nad yw’r un ohonynt yn byw, gellir gweinyddu'r briodas yn y plwyf hwnnw, os cyhoeddwyd y Gostegion yn y plwyf hwnnw a hefyd yn y plwyf neu'rplwyfi lle maent yn byw.

GLÂN BRIODAS

2.
O gadw’r holl amodau gwIadol ac eglwysig, gellir rhoi trwydded gyffredin trwy Syrogat i weinyddu Priodas heb Ostegion. Mewn amgylchiadau eithriadol gall Archesgob Caer-gaint roi trwydded arbennig syn caniatáu gweinyddu priodas yn ôl defodau'r Eglwys yng Nghymru heb Ostegion unrhyw adeg neu le sy’n gyfleus. Mae’n rhwymedig ar Weinidog y plwyf (os bodlonir ef y cadwyd yr holl amodau gw1adol ac eglwysig), drefnu i weinyddu Priodas wedi iddo dderbyn trwydded gyffredin, neu drwydded arbennig gan Archesgob Caer-gaint.

3.
Ni all y Gweinidog weinyddu Priodas heb fod Gostegion wedi eu cyhoeddi, neu ei fod wedi derbyn trwydded, oddieithr, os yw'n dymuno ac os bodlonir ef nad yw cy/raith yr Eglwys yn gwahardd hynny, y gall gydsynio i weinyddu priodas wedi iddo dderbyn, yn lle Gostegion, dystysgrif a roddir gan Arolygwr Cofrestru Priodasau yn unol a'r gyfraith syn rheoli rhoi Tystysgrifau or fath yng Nghymru.

4.
Rhaid wrth ddau dyst i briodas. Yn union wedi’r gwasanaeth rhaid arwyddo’r Cofrestri Priodas gan y ddeuddyn sydd newydd briodi a chan y tystion a’r Gweinidog a weinyddodd y briodas.

5.
Gweinydder y Briodas yn ôl y ffurfwasanaeth canlynol neu, os dymuna’r rhai sydd i'w priodi, yn ôl y Ffurf Gweinyddiad Priodas a geir yn y Llyfr Gweddi Gyffredin a gyhoeddwyd yn 1664.

GLÂN BRIODAS

Y RHAGARWEINIAD

SEFYLL

Saif y ddeuddyn sydd i'w priodi o flaen yr Offeiriad, y mab ar y llaw ddeau i’r ferch.

Dywed yr Offeiriad wrth y gynulleidfa:

NAILL Al

Yr ydym wedi ymgynnull yng ngŵydd Duw i dystio i briodas y mab hwn a'r ferch hon ac i weddïo drostynt. Rhodd Duw i ddynolryw yw priodas, ac mae'r Ysgrythur Lân yn ei chyffelybu i'r undeb sydd rhwng Crist a'i Eglwys. Y mae felly i'w hanrhydeddu gan bob dyn. Ni ddylai neb briodi'n anystyriol neu'n ddifeddwl, ond gyda phwyll a pharch. Mae Duw yn galw meibion a merched i'r ystad gysegredig hon er mwyn sancteiddio eu cariad mewn undeb â'i gilydd tra byddant byw; fel y gallant fagu eu plant i'w garu ef, a'u meithrin trwy ei ras; ac fel y gallant anrhydeddu a chynorthwyo'r naill y llall a bod yn gefn i'w gilydd mewn hawddfyd ac mewn adfyd.

Os gŵyr neb ohonoch am unrhyw rwystr cyfiawn i'r briodas hon, datganed hynny yn awr.

NEU

Garedigion, yr ydym wedi ymgynnull yng ngolwg Duw, ac o flaen y gynulleidfa hon, i gysylltu'r ddeuddyn hyn ynghyd mewn GIân Briodas, sy'n ystad anrhydeddus, wedi ei hordeinio gan Dduw ei hun, ac yn arwyddo inni'r undeb dirgel sy rhwng Crist a'i Eglwys. Y Iân ystad hon a addurnodd Crist â'i bresenoldeb yng Nghana Galilea, a'i phrydferthu yno â'i wyrth gyntaf, a dywed yr Ysgrythur Lân ei bod i'w chadw'n anrhydeddus gerbron pob dyn. Am hynny ni ddylai neb ei chymryd arno'n fyrbwyll, yn ysgafn, neu'n rhyfygus, eithr yn wylaidd, yn bwyllog, yn ystyriol, yn sobr, ac yn ofn Duw, gan iawn ystyried amcanion ordeinio Priodas.

GLÂN BRIODAS

Ordeiniwyd Priodas er mwyn sancteiddio'r uniad rhwng mab a merch; er mwyn ennill plant i'w meithrin yn ofn ac addysg yr Arglwydd; ac er mwyn y gyd‑gyrndeithas, a'r cymorth a'r diddanwch y dylai'r naill eu cael gan y llall mewn hawddfyd ac mewn adfyd.

I'r Iân ystad hon y mae'r ddeuddyn hyn wedi dyfod yn awr i ymgysylltu. Am hynny, os gŵyr neb am unrhyw achos cyfiawn, fel na ellir yn gyfreithlon eu cysylltu hwy ynghyd, dyweded hynny yn awr, neu tawed byth o hyn allan.

Os gŵyr neb ohonoch am unrhyw rwystr cyfiawn i'r briodas hon, datganed hynny yn awr.

Yna dywed yr Offeiriad wrth y rhai sydd i'w priodi:

Rhaid imi ofyn a gorchymyn i chwi eich dau yng ngŵydd Duw, os gŵyr yr un ohonoch am unrhyw rwystr fel na ddylech yn ôl cyfraith yr Eglwys neu'r wlad hon gael eich cysylltu ynghyd mewn priodas, ar ichwi ddweud hynny yn awr.

Os bydd rhywun yn honni rhwystr wrth gyfraith Duw neu gyfreithiau'r wlad hon, rhaid iddo ymrwymo i dalu iawn am unrhyw golled ariannol i’r partïon os bydd ei achos yn eu herbyn yn methu. Pan wneir honiad o’r fath ac ymrwymo i ddigolledu, rhaid gohirio’r briodas nes profi’r gwirionedd. Os na honnir unrhyw rwystr, fe ddilyn Gweinidogaeth y Gair.

GLÂN BRIODAS
GWEINIDOGAETH Y GAIR

Yr Arglwydd a fo gyda chwi;

A chyda'th ysbryd dithau.

Dywed yr Offeiriad un or Colectau hyn:

NAILL AI

Hollalluog Dduw, i ti y mae pob calon yn agored, pob dymuniad yn hysbys, a phob dirgel yn amlwg: Glânha feddyliau'n calonnau trwy ysbrydoliaeth dy Lân Ysbryd, fel y carom di yn berffaith a mawrhau'n deilwng dy Enw sanctaidd; trwy Grist ein Harglwydd. Amen.
NEU

Hollalluog Arglwydd a thragwyddol Dduw, cyfarwydda, sancteiddia a llywodraetha ein calonnau a'n cyrff yn ffyrdd dy ddeddfau ac yng ngweithredoedd dy orchmynion fel, trwy dy nodded gadarnaf yma a thros byth, y byddwn yn gadwedig gorff ac enaid; trwy ein Harglwydd a'n Gwaredwr Iesu Grist. Amen.

EISTEDD

Dywed y darllenydd:

Y darlleniad o...

NAILL AI

I CORINTHIAID 13. 1‑7

Os Ilefaraf â thafodau dynion ac angylion, a heb fod gennyf gariad, efydd swnllyd ydwyf, neu symbal aflafar. Ac os oes gennyf ddawn proffwydo, ac os wyf yn gwybod y dirgelion i gyd, a phob gwybodaeth, ac os oes gennyf gymaint o ffydd nes gallu symud mynyddoedd, a heb fod gennyf gariad, nid wyf ddim. Ac os rhof fy holl feddiannau i borthi eraill, ac os rhof fy nghorff yn aberth, a hynny er mwyn ymffrostio, a heb fod gennyf gariad, ni wna hyn ddim Iles imi.

GLÂN BRIODAS

Y mae cariad yn hirymarhous; y mae cariad yn gymwynasgar; nid yw'n cenfigennu, nid yw'n ymffrostio, nid yw'n ymchwyddo. Nid yw'n gwneud dim sy'n anweddus, nid yw'n ceisio ei ddibenion ei hun, nid yw'n gwylltio, nid yw'n cadw cyfrif o gam; nid yw'n cael Ilawenydd mewn anghyfiawnder, ond y mae'n cydlawenhau â'r gwirionedd. Y mae'n goddef i'r eithaf, yn credu i'r eithaf, yn gobeithio i'r eithaf, yn dal ati i'r eithaf.

NEU

COLOSIAID 3. 12‑17

Am hynny, fel etholedigion Duw, sanctaidd ac annwyl, gwisgwch amdanoch dynerwch calon, tiriondeb, gostyngeiddrwydd, addfwynder ac amynedd. Goddefwch eich gilydd a maddeuwch i'ch gilydd os bydd gan rywun gŵyn yn erbyn rhywun arall; fel y maddeuodd yr Arglwydd i chwi, felly gwnewch chwithau. Tros y rhain i gyd gwisgwch gariad, sy'n rhwymyn perffeithrwydd. Bydded i dangnefedd Crist lywodraethu yn eich calonnau; i hyn y cawsoch eich galw, yn un corff. A byddwch yn ddiolchgar. Bydded i air Crist breswylio ynoch yn ei gyfoeth. Dysgwch a rhybuddiwch eich gilydd gyda phob doethineb. Â chalonnau diolchgar canwch i Dduw salmau ac emynau a chaniadau ysbrydol. Beth bynnag yr ydych yn ei wneud, ar air neu ar weithred, gwnewch bopeth yn enw yr Arglwydd Iesu, gan roi diolch i Dduw, y Tad, drwyddo ef.

NAILL AI

SALM 37. 3‑5

Gobeithia yn yr Arglwydd a / gwna / dda: felly y trigi yn y tir a / thi a / borthir ‑ yn / ddiau.

Ymddigrifa hefyd / yn yr / Arglwydd: ac efe a ddyry i ti ddymun/iadau ‑ dy / galon.

Treigla dy ffordd ar yr Arglwydd ac ym/ddiried / ynddo: ac e/fe a'i / dwg i / ben.
NEU

GLÂN BRIODAS

SALM 67

‡Duw a drugarhao wrthym ac / a'n ben/dithio: a thy / wynned ‑ ei / wyneb / arnom.

Fel yr adwaener dy / ffordd ‑ ar y / ddaear: a'th iachawdwriaeth y/mhlith yr / holl gen/hedloedd.

Molianned y bobl / di O / Dduw: molianned yr / holl / bobl ‑ dy/di.

Llawenhaed y cenhedloedd a / byddant / hyfryd: canys ti a ferni y bobl yn uniawn * ac a lywodraethi y cen/hedloedd ar y ddaear.

Molianned y bobl / di O / Dduw: molianned yr / holl bobl dy/di.

Yna y ddaear a / rydd ei / ffrwyth: a Duw sef ein / Duw ni / a'n ben/dithia.

Duw / a'n ben/dithia: a holl derfynau y / ddaear ‑ a'i hofnant / ef.
NEU

SALM 121

Dyrchafaf fy llygaid / i'r my/nyddoedd: o'r / lle y / daw fy nghymorth.

Fy nghymorth a ddaw oddi / wrth yr / Arglwydd: yr hwn a wnaeth / nefoedd ‑ a / daear.

Ni ad efe i'th / droed / lithro: ac / ni / huna ‑ dy / geidwad.

Wele / ni / huna: ac ni / chwsg / ceidwad / Israel.

Yr Arglwydd / yw dy / geidwad: yr Arglwydd yw dy / gysgod ar dy ‑ dde/heulaw.

Ni'th dery yr / haul y / dydd: na'r / lleuad / y / nos.

‡Yr Arglwydd a'th geidw / rhag pob / drwg: e/fe a / geidw ‑ dy enaid.

Yr Arglwydd a geidw dy fynediad / a'th ddy/fodiad: o'r / pryd hwn / hyd yn ‑ dra/gywydd.

GLÂN BRIODAS

SEFYLL

Dywed y darlienydd:

Gwrandewch yr Efengyl Sanctaidd yn ôl Sant...

Gogoniant i ti, O Arglwydd.

NAILL AI

MATHEW 19. 4‑6

Atebodd Iesu gan ofyn, "Onid ydych wedi darllen mai yn wryw a benyw y gwnaeth y Creawdwr hwy o'r dechreuad?" A dywedodd, "O achos hyn bydd dyn yn gadael ei dad a'i farn ac ymlynu wrth ei wraig, a bydd y ddau yn un cnawd. Gan hynny nid dau mohonynt mwyach, ond un cnawd. Felly, yr hyn a gysylltodd Duw, ni ddylai dyn ei wahanu."

NEU

IOAN 15. 9‑12

Dywedodd Iesu, "Fel y mae'r Tad wedi fy ngharu i, yr wyf finnau wedi eich caru chwi. Arhoswch yn fy nghariad i. Os cadwch fy ngorchmynion fe arhoswch yn fy nghariad, yn union fel yr wyf fi wedi cadw gorchmynion fy Nhad, ac yr wyf yn aros yn ei gariad ef. Yr wyf wedi dweud hyn wrthych er mwyn i'm Ilawenydd i fod ynoch, ac i'ch Ilawenydd chwi fod yn gyflawn. Dyma fy ngorchymyn i: carwch eich gilydd fel y cerais i chwi."

Ar  ôl yr Efengyl:

Moliant i ti, O Grist.

GLÂN BRIODAS

Y BRIODAS

Rhaid defnyddio’r ffurf hon i’r Briodas yn llawn yn achos pob deuddyn pan weinyddir dwy neu ragor o briodasau yr un pryd.

A'r ddeuddyn sydd i'w priodi yn sefyll o’i flaen, dywed yr Offeiriad wrth y mab:

E., a gymeri di E. yn wraig i ti? A wnei di fyw gyda hi yn ufudd i ewyllys a bwriad Duw? A wnei di ei charu, ei pharchu a'i chynnal, yn glaf ac yn iach, a pharhau'n ffyddlon iddi, gan wrthod pawb arall, tra byddwch eich dau byw?

Ateb y mab: Gwnaf.

Yna dywed yr Offeiriad wrth y ferch:

E., a gymeri di E. yn ŵr i ti? A wnei di fyw gydag ef yn ufudd i ewyllys a bwriad Duw? A wnei di ei garu, ei barchu a'i gynnal, yn glaf ac yn iach, a pharhau'n ffyddlon iddo, gan wrthod pawb arall, tra byddwch eich dau byw?

Ateb y ferch: Gwnaf.

Fe bair yr Offeiriad i’r mab gymryd llaw dde'r ferch yn ei law dde, a dweud ar ei ôl;

Yr wyf i E. yn dy gymryd di E. yn wraig i mi, 

I'th gadw a'th gynnal, 

O'r dydd hwn ymlaen, 

Er gwell, er gwaeth, 

Er cyfoethocach, er tlotach, 

Yn glaf ac yn iach, 

I'th garu a'th ymgeleddu, 

Tra byddwn ni'n dau byw, 

Yn ôl ewyllys a bwriad Duw. 

Dyma f’adduned i ti.

GLÂN BRIODAS

Gollyngant eu dwylo ac fe gymer y ferch law dde'r mab yn ei llaw dde, a dweud ar ôl yr Offeiriad:

Yr wyf i E. yn dy gymryd di E. yn ŵr i mi, 

I'th gadw a'th gynnal, 

O'r dydd hwn ymlaen, 

Er gwell, er gwaeth, 

Er cyfoethocach, er tlotach, 

Yn glaf ac yn iach, 

I'th garu a'th ymgeleddu, 

Tra byddwn ni'n dau byw, 

Yn ôl ewyllys a bwriad Duw. 

Dyma f’adduned i ti.

Gollyngant eu dwylo drachefn, a gosodir y Fodrwy (neu'r Modrwyau, os bydd y mab a’r ferch yn dymuno cyfnewid Modrwyau) ar lyfr yr Offeiriad. Yna gall yr Offeiriad ddweud:

Bendithia, Arglwydd, y Fodrwy hon (Modrwyau hyn) a roddir ac a dderbynnir yn arwydd o gariad a ffyddlondeb. Amen.
Cymer y mab y Fodrwy a'i dodi ar bedwerydd bys llaw aswy'r ferch, a chan ddal y Fodrwy yno fe ddywed ar ôl yr Offeiriad:

Derbyn y Fodrwy hon yn arwydd o'm cariad a'm ffyddlondeb. 

Anrhyâdeddaf di â'm corff, A rhannaf fy holl eiddo a thi.

GLÂN BRIODAS

Wedi derbyn y Fodrwy, fe ddywed y ferch ar ôl yr Offeiriad:

Yr wyf yn derbyn y Fodrwy hon yn arwydd o gariad a ffyddlondeb rhyngom ni'n dau.

Os bydd y ddeuddyn yn dymuno cyfnewid Modrwyau, yna fe gymer y ferch y Fodrwy arall a’i dodi ar bedwerydd bys llaw aswy'r mab, a chan ddal y fodrwy yno, fe ddywed ar ôl yr Offeiriad:

Derbyn y Fodrwy hon yn arwydd o'm cariad a'm ffyddlondeb. Anrhydeddaf di â'm corff, 

A rhannaf fy holl eiddo â thi.

Wedi derbyn y Fodrwy, fe ddywed y mab ar ôl yr Offeiriad:

Yr wyf yn derbyn y Fodrwy hon yn arwydd o gariad a ffyddlondeb rhyngom ni'n dau.

Penlinia'r mab a’r ferch, a dywed yr Offeiriad wrth y bobl:

Gan fod E. ac E. wedi cydsynio mewn priodas ac addunedu i'w gilydd gerbron Duw a'r gynulleidfa hon, a dangos hynny trwy gysylltu dwylo a thrwy roi a derbyn Modrwy (Modrwyau), yr wyf yn datgan eu bod hwy'n awr yn ŵr a gwraig ynghyd; Yn Enw'r Tad, a'r Mab, a'r Ysbryd Glân. 
Amen.

Y rhai a gysylltodd Duw, na wahaned dyn.

Yna bendithia’r Offeiriad y ddeuddyn:

Duw Dad, Duw Fab, Duw Ysbryd Glân, a'ch bendithio, eich diogelu a'ch cadw; edryched yr Arglwydd yn drugarog arnoch, a'ch cyflenwi â phob bendith ysbrydol a gras, ichwi fyw felly ynghyd yn y byd hwn, fel yn y byd a ddaw y cewch fywyd tragwyddol. 

Amen.

GLÂN BRIODAS

YR YMBILIAD

PENLINIO

Os gweinyddwyd y Briodas wrth ris y gangell, gall yr Offeiriad yn awr dywys y ddeuddyn at yr allor.

Hollalluog a thragwyddol Dduw, nertha dy weision hyn E. ac E. Wth ras, fel y cadwant yr addewidion a wnaethant yn dy ŵydd:

Arglwydd, yn dy drugaredd;

Gwrando ein gweddi.

Arhosed dy dangnefedd a'th fendith yn eu cartref:

Arglwydd, yn dy drugaredd;

Gwrando ein gweddi.

Bendithia eu priodas â phlant, a chynorthwya hwynt i fod yn rhieni cyfrifol; rho iddynt ddoethineb, cariad ac amynedd i fagu ac i feithrin eu plant yn y ffydd Gristionogol:

Arglwydd, yn dy drugaredd;

Gwrando ein gweddi.

Nertha hwynt i gynnal beichiau ei gilydd a rhannu Ilawenydd ei gilydd, ac felly gyflawni cyfraith Crist:

Arglwydd, yn dy drugaredd;

Gwrando ein gweddi.

Amlyga dy gariad trwyddynt hwy a'u cartref, fel y gogoneddir dy Enw sanctaidd:

Arglwydd, yn dy drugaredd;

Gwrando ein gweddi.

GLÂN BRIODAS

Os na weinyddir y Cymun Bendigaid, bydd y gwasanaeth yn diweddu fel hyn:

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Dywed yr Offeiriad:

I Dduw'r Tad a'n carodd yn gyntaf a'n gwneud yn gymeradwy yn yr Anwylyd;

I Dduw'r Mab a'n carodd a'n golchi oddi wrth ein pechodau yn ei waed ei hun;

I Dduw'r Ysbryd Glân sy'n tywallt cariad Duw yn ein calonnau;

y bo'r holl gariad a'r holl ogoniant dros amser a thros byth.

Amen.
GLÂN BRIODAS

Y CYMUN BENDIGAID

SEFYLL

Pan weinyddir y Cymun Bendigaid fe â’r ddeuddyn, os bydd angen, i‘r lle y maent i gymuno

Dywed yr Offeiriad:

Tangnefedd yr Arglwydd a fo bob amser gyda chwi;

A chyda'th ysbryd dithau.

Yna fe ddechrau'r Offeiriad yr Offrymiad, gan ddweud:

Bendithiaf yr Arglwydd bob amser: 

ei foliant a fydd yn fy ngenau'n wastad.

Profwch a gwelwch mor dda yw'r Arglwydd: 

gwyn eu byd y rhai sy'n ymddiried ynddo ef.

O flaen Toriad y Bara dywed yr Offeiriad y weddi hon;

O Dad, gwnaethost yr uniad rhwng gŵr a gwraig yn ddirgeledd sanctaidd, sy'n adlewyrchu'r undeb rhwng Crist a'i Eglwys. Edrych yn drugarog ar dy weision hyn, a phâr iddynt fod yn ffyddlon i'w gilydd ac aros byth yn dy gariad; trwy Iesu Grist ein Harglwydd. 
Amen.
1.
Os bydd pregeth, traddoder hi ar ôl darllen yr Efengyl neu ar ôl yr Ymbiliad.

2.
Mae'r trydydd erfyniad yn yr Ymbiliad i'w ddefnyddio yn ôl dewis yr Offeiriad.

Bendithio

Priodas Sifil
BENDITHIO PRIODAS SIFIL

Pan fo dau berson wedi eu huno mewn priodas sifil ac yn dymuno cael bendith yr Eglwys ar eu huniad, bydd yr Offeiriad yn gofyn iddynt ddangos tystysgrif y briodas. Os bydd wedi ei fodloni nad yw eu huniad yn groes i gyfraith yr Eglwys yng Nghymru, fe â rhagddo yn y Drefn a ganlyn.

SEFYLL

A'r mab a’r ferch yn sefyll o'i flaen, fe ddywed yr Offeiriad wrth y gynulleidfa:

Yr ydym wedi dod ynghyd ym mhresenoldeb Duw am fod E. ac E., sydd eisoes yn briod â'i gilydd, yn dymuno gofyn i Dduw fendithio eu priodas. Rhodd Duw i ddynolryw yw priodas. Y mae'r Ysgrythur Lân yn ei chyffelybu i'r undeb sydd rhwng Crist a'i Eglwys. Y mae felly i'w hanrhydeddu gan bob dyn. Ni ddylai neb briodi'n anystyriol neu'n ddifeddwl, ond gyda phwyll a pharch. Y mae Duw yn galw meibion a merched i'r ystad briodasol er mwyn sancteiddio eu cariad mewn undeb â'i gilydd tra byddant byw; fel y gallant fagu eu plant i'w garu ef, a'u meithrin trwy ei ras; ac fel y gallant anrhydeddu a chynorthwyo'r naill y llall a bod yn gefn i'w gilydd mewn hawddfyd ac mewn adfyd.

Gellir defnyddio Gweinidogaeth y Gair fel y gosodir hi yn Nhrefn GIân Briodas.

BENDITHIO PRIODAS SIFIL

Dywed yr Offeiriad wrth y mab: 

E., a wyt yn cydnabod E. yn wraig i ti?

Ateb y mab: Ydwyf.

Dywed yr Offeiriad:

A wnei di fyw gyda hi yn ufudd i ewyllys a bwriad Duw? A wnei di ei charu, ei pharchu a'i chynnal, yn glaf ac yn iach, a phar​hau'n ffyddlon iddi, gan wrthod pawb arall, tra byddwch eich dau byw?

Ateb y mab: Gwnaf.

Dywed yr Offeiriad wrth y ferch: E., a wyt yn cydnabod E. yn ŵr i ti?

Ateb y ferch: Ydwyf.

Dywed yr Offeiriad:

A wnei di fyw gydag ef yn ufudd i ewyllys a bwriad Duw? A wnei di ei garu, ei barchu a'i gynnal, yn glaf ac yn iach, a pharhau'n ffyddlon iddo, gan wrthod pawb arall, tra byddwch eich dau byw?

Ateb y ferch:

 Gwnaf.

BENDITHIO PRIODAS SIFIL

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Yna bendithia’r Offeiriad y ddeuddyn:

Duw Dad, Duw Fab, Duw Ysbryd Glân, a'ch bendithio, eich diogelu a'ch cadw; edryched yr Arglwydd yn drugarog arnoch, a'ch cyflenwi â phob bendith ysbrydol a gras, ichwi fyw felly ynghyd yn y byd hwn, fel yn y byd a ddaw y cewch fywyd tragwyddol. Amen.
1. Y mae'n fuddiol i’r ddeuddyn dderbyn y Cymun Bendigaid ar y cyfle cyntaf wedi bendithio eu priodas.

2. Y mae'r trydydd erfyniad yn yr Ymbiliad i'w ddefnyddio yn ôl dewis yr Offeiriad.

GWEINIDOGAETH IACHÁU

GWEINIDOGAETH IACHÁU

Gellir dechrau unrhyw wasanaeth gyda’r cyfarchiad:

Tangnefedd i'r tŷ/lle hwn ac i bawb sydd yn byw ynddo. Amen.
ADRAN I

Y CYMUN

Os bydd unrhyw gymunwr yn analluog i ddod I’r eglwys oherwydd salwch neu lesgedd, hysbyser yr Offeiriad plwyf. Yna gall ef weinyddu'r Cymun Bendigaid yn y tŷ yn ôl y drefn a ganlyn.

Neu, gall neilltuo’r elfennau ar gyfer Cymun y Claf mewn gweinyddiad or Cymun Bendigaid yn yr eglwys. Os felly, gall ddefnyddio cymaint o Weinidogaeth y Gair ag y mae amgylchiadau'n caniatáu, gan hepgor Gweinidogaeth y Sacrament hyd at a chan gynnwys toriad y bara ar ôl hynny; ni raid iddo ef ei hun dderbyn y Cymun Bendigaid.

Yn Enw'r Tad, a'r Mab, a'r Ysbryd Glân. Amen.

Hollalluog Dduw, i ti y mae pob calon yn agored, pob dymuniad yn hysbys, a phob dirgel yn amlwg; glanha feddyliau ein calonnau trwy ysbrydoliaeth dy Lân Ysbryd, fel y carom di yn berffaith, a mawrhau'n deilwng dy Enw sanctaidd; trwy Grist ein Harglwydd. Amen.

Cyffeswn yn ostyngedig ein pechodau gerbron yr Hollalluog Dduw.

Hollalluog Dduw, ein Tad nefol 

yr ydym wedi pechu yn dy erbyn 

ar feddwl, gair a gweithred, 

ac yn yr hyn na wnaethom. 

Yr ydym yn ddifrifol yn edifarhau 

ac mae'n ddrwg gennym am ein holl bechodau.

GWEINIDOGAETH IACHÁU

Trugarha wrthym, drugarocaf Dad; 

maddau inni'r hyn oll a aeth heibio; 

a chaniatâ inni allu byth o hyn allan 

dy wasanaethu a'th fodloni mewn newydd‑deb buchedd, 

er anrhydedd a gogoniant dy Enw; 

trwy Iesu Grist ein Harglwydd. 
Amen.
Dywed yr Offeiriad:

Yr Hollalluog Dduw a drugarhao wrthych: maddau i chwi, a'ch gwared oddi wrth eich holl bechodau; eich cadarnhau a'ch nerthu ym mhob daioni; a'ch dwyn i fywyd tragwyddol; trwy Iesu Grist ein Harglwydd. Amen.
GWEINIDOGAETH Y GAIR






(a) Y Drefn a benodir am y dydd

NEU 



(b) Y Colect

O Dduw, a ddarperaist i'r rhai sy'n dy garu bethau daionus uwchlaw deall dyn: tywallt yn ein calonnau'r fath gariad atat, fel y bo i ni, gan dy garu uwchlaw pob dim a thrwy bob dim, allu mwynhau dy addewidion, sy'n fwy rhagorol na dim y gallwn ni ei ddeisyf; trwy Iesu Grist ein Harglwydd. Amen.
NEU

Nefol Dad, Awdur bywyd ac iechyd: diddana ac adfer y sawl sydd yn glaf, er mwyn iddynt gael eu nerthu yn eu gwendid ac ymddiried yn dy gariad diball; trwy Iesu Grist ein Harglwydd. Amen.
2 CORINTHIAID 1.3‑5

Bendigedig fyddo Duw a Thad ein Harglwydd Iesu Grist, y Tad sy'n trugarhau a'r Duw sy'n rhoi pob diddanwch. Y mae'n ein diddanu ym mhob gorthrymder, er mwyn i ninnau, trwy'r diddanwch a gawn ganddo ef, allu diddanu'r rhai sydd dan bob math o orthrymder. Oherwydd fel y mae dioddefiadau Crist yn gorlifo hyd atom ni, felly hefyd trwy Grist y mae ein diddanwch yn gorlifo.

GWEINIDOGAETH IACHÁU
IOAN 6.53‑58

Dywedodd Iesu wrthynt, "Yn wir, yn wir, 'rwy'n dweud wrthych, oni fwytewch gnawd Mab y Dyn ac yfed ei waed, ni bydd gennych fywyd ynoch. Y mae gan yr hwn sy'n bwyta fy nghnawd i ac yn yfed fy ngwaed i fywyd tragwyddol yn ei feddiant, a byddaf fi'n ei atgyfodi ef yn y dydd olaf. Oherwydd fy nghnawd i yw'r gwir fwyd, a'm gwaed i yw'r wir ddiod. Y mae'r hwn sy'n bwyta fy nghnawd i ac yn yfed fy ngwaed i yn aros ynof fi, a minnau ynddo yntau. Y Tad byw a'm hanfonodd i, ac yr wyf fi'n byw oherwydd y Tad; felly'n union bydd hwnnw sy'n fy mwyta i yn byw o'm herwydd innau. Dyma'r bara a ddisgynnodd o'r nef. Nid yw hwn fel y bara a fwytaodd y tadau; buont hwy farw. Caiff yr hwn sy'n bwyta'r bara hwn fyw am byth. "

NEU 




(c) Pan fo rhaid

IOAN 3.16

Do, carodd Duw y byd gymaint nes iddo roi ei unig Fab, er mwyn i bob un sy'n credu ynddo ef beidio â mynd i ddistryw ond cael bywyd tragwyddol.

GWEINIDOGAETH Y SACRAMENT

Yr Arglwydd a fo gyda chwi; 

A chyda'th ysbryd dithau.

Dyrchefwch eich calonnau; 

Yr ydym yn eu dyrchafu at yr Arglwydd.

Diolchwn i'n Harglwydd Dduw; 

Addas a chyfiawn yw gwneuthur hynny.

GWEINIDOGAETH IACHÁU
Yna dywed yr Offeiriad:

CwbI addas a chyfiawn a'n rhwymedig ddyled, yw bob amser ac ym mhob lle ddiolch i ti, Arglwydd, Sanctaidd Dad, Hollalluog, Dragwyddol Dduw.

Gan hynny gydag Angylion ac Archangylion, a chyda holl gwmpeini nef, y moliannwn ac y mawrhawn dy Enw gogoneddus, gan dy foliannu'n wastad a dywedyd:

Sanct, Sanct, Sanct, Arglwydd Dduw'r Lluoedd, 

nef a daear sy'n llawn o'th ogoniant. 

Gogoniant a fo i ti, O Arglwydd goruchaf.

Bendigedig yw'r hwn sy'n dyfod yn Enw'r Arglwydd. 

Hosanna yn y goruchafion.

NAILL AI

Y gogoniant, y mawl a'r diolch a fo i ti, Hollalluog Dduw, ein Tad nefol, creawdwr a chynhaliwr pob peth a gwneuthurwr dyn ar dy ddelw dy hun. Rhoddaist dy unig Fab Iesu Grist i gymryd ein natur ni ac i ddioddef angau ar y Groes er ein prynedigaeth. Gwnaeth yno yr unig aberth perffaith a chyflawn dros bechodau'r holl fyd; ordeiniodd hefyd, a gorchymyn yn ei Efengyl Sanctaidd gadw ohonom, goffa gwastadol am ei angau gwerthfawr hwnnw, nes ei ddyfod drachefn.

Gan hynny, O Dad trugarog, erfyniwn arnat sancteiddio â’th Ysbryd Glân dy roddion hyn o Fara a Gwin, fel y gallwn ni, o'u derbyn yn ôl ordinhad sanctaidd dy Fab a'n Gwaredwr Iesu Grist, fod yn gyfrannog o'i werthfawrocaf Gorff a'i Waed:

Yr hwn y nos y bradychwyd ef, a gymerodd Fara




(Yma cymer yr Offeiriad y Bara i'w ddwylo)

ac wedi iddo ddiolch, fe'i torrodd a'i roddi i'w ddisgyblion, gan ddywedyd: Cyrnerwch, bwytewch; hwn yw fy Nghorff a roddir drosoch: Gwnewch hyn er cof amdanaf.

GWEINIDOGAETH IACHÁU
Yr un modd wedi swper fe gymerodd y Cwpan

(Yma cymer yr Offeiriad y Cwpan i'w ddwylo)

ac wedi iddo ddiolch, fe'i rhoddodd iddynt, gan ddywedyd: Yfwch o hwn bawb, oblegid hwn yw fy Ngwaed o'r Cyfamod Newydd a dywelltir drosoch a thros lawer er maddeuant pechodau : Gwnewch hyn, gynifer gwaith yr yfwch ef, er cof amdanaf.

Am hynny, O Arglwydd a nefol Dad, gan goffdáu dioddefaint bendigedig, atgyfodiad nerthol, a dyrchafael gogoneddus dy anwylaf Fab, megis y gorchmynnodd ef i ni, a chan lawenhau yn rhodd yr Ysbryd Glân drwyddo ef, a hefyd gan ddisgwyl ei ddyfodiad drachefn mewn gallu a gogoniant mawr, yr ydym ni dy weision, gyda'th holl bobl sanctaidd, yn gosod gerbron dy Ddwyfol Fawredd y Bara hwn, Bara'r bywyd tragwyddol, a'r Cwpan hwn, Cwpan iachawdwriaeth dragwyddol.

Ac erfyniwn arnat dderbyn ein haberth hwn o foliant a diolch a rhoddi i ni ac i'th holl Eglwys faddeuant o'n pechodau a phob doniau eraill o'i ddioddefaint ef. A gweddïwn am i bawb ohonom sy'n gyfrannog o'r Cymun bendigaid hwn gael ein diwallu â'th ras a'th fendith nefol, a'n cyfrif yng nghwmni gogoneddus dy saint.

Trwy Iesu Grist ein Harglwydd, y bo trwyddo ef, ynddo ef, a chydag ef, yn undod yr Ysbryd Glân, bob anrhydedd a gogoniant i ti, O Dad Hollalluog, dros yr holl oesoedd byth heb ddiwedd. Amen.
NEU

Clodforwn di, Dad hollalluog, am i ti greu pob peth a'n Ilunio ninnau ar dy ddelw dy hun. Diolchwn i ti, gan fod pawb oll wedi syrthio i bechod, am i ti roi dy unig Fab, Iesu Grist, i fyw fel un ohonom ni, i ddioddef angau ar y Groes a chyfodi drachefn er ein hiachawdwriaeth.

GWEINIDOGAETH IACHÁU
Yr hwn y nos y bradychwyd ef, a gymerodd Fara,

(Yma cymer yr Offeiriad y Bara i'w ddwylo)

ac wedi iddo ddiolch, fe'i torrodd a'i roddi i'w ddisgyblion, gan ddywedyd: Cyrnerwch, bwytewch; hwn yw fy Nghorff a roddir drosoch: Gwnewch hyn er cof amdanaf.

Yr un modd wedi swper fe gymerodd y Cwpan,

(Yma cymer yr Offeiriad y Cwpan i'w ddwylo)

ac wedi iddo ddiolch, fe'i rhoddodd iddynt, gan ddywedyd: Yfwch o hwn bawb, oblegid hwn yw fy Ngwaed o'r Cyfamod Newydd, a dywelltir drosoch a thros lawer er maddeuant pechodau: Gwnewch hyn, gynifer gwaith yr yfwch ef, er cof amdanaf.

Gan hynny, Dad nefol, yn awr wrth gyhoeddi ei farw a'i atgyfodiad, cyflwynwn i ti dy roddion hyn o Fara a Gwin gan erfyn arnat dderbyn ein haberth hwn o foliant a diolch. Anfon dy Ysbryd GIân arnom ac ar y rhoddion hyn fel y bo i ni sy'n gyfrannog o'r Cymun Bendigaid hwn gael ein huno â’th holl ffyddlon bobl mewn heddwch a chariad; trwy Iesu Grist ein Harglwydd, y bo trwyddo ef ac ynddo ef a chydag ef yn undod yr Ysbryd GIân, bob anrhydedd a gogoniant i ti, O Dad Hollalluog, yn awr a byth bythoedd. Amen.

Mae'r Offeiriad yn torri’r Bara, gan ddweud.

Y Bara yr ydym yn ei dorri;

Onid cymun Corff Crist ydyw?

Yr ydym ni sy'n llawer yn un Bara, un Corff;

Oblegid yr ydym oll yn gyfrannog o'r un Bara.

GWEINIDOGAETH IACHÁU
Megis y dysgodd ein Hiachawdwr Iesu Grist ni, yr ydym yn eofn yn dywedyd:

Ein Tad, yr hwn wyt yn y nefoedd, 

sancteiddier dy Enw;

deled dy deyrnas;

gwneler dy ewyllys; 

megis yn y nef, felly ar y ddaear hefyd. 

Dyro inni heddiw ein bara beunyddiol. 

A maddau i ni ein dyledion,

fel y maddeuwn ninnau i'n dyledwyr. 

Ac nac arwain ni i brofedigaeth;

eithr gwared ni rhag drwg.

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Derbyniwch Gorff a Gwaed ein Harglwydd Iesu Grist a roddwyd drosoch, ac ymborthwch arno yn eich calon(nau) trwy ffydd gan roddi diolch.

Derbyn yr Offeiriad y Cymun Bendigaid a gweinyddir y Sacrament â’r geiriau hyn:

Corff Crist a'th gadwo yn y bywyd tragwyddol. 
Amen.

Gwaed Crist a'th gadwo yn y bywyd tragwyddol. 
Amen.

Pan fo angen gweinyddu'r Cymun Bendigaid yn y ddau fath gyda'i gilydd, defnyddir y geiriau hyn:

Corff a Gwaed Crist a'th gadwo yn y bywyd tragwyddol. Amen.

Terfynir y gwasanaeth fel a ganlyn:

Fy enaid, bendithia'r Arglwydd : 

a chwbl sydd ynof ei enw sanctaidd ef.

Fy enaid, bendithia'r Arglwydd : 

ac nac anghofia ei holl ddoniau ef;

Yr hwn sydd yn maddau dy holl anwireddau: 

yr hwn sydd yn iacháu dy holl lesgedd. (Salm 103. 1‑3)

GWEINIDOGAETH IACHÁU
Gall yr Offeiriad ddweud:

Dad graslon, rhown i ti fawl a diolch am y sicrwydd hwn o'n prynedigaeth, Cymun Bendigaid Corff a Gwaed dy annwyl Fab Iesu Grist, y cawn drwyddo faddeuant o'n pechodau, nerth yn ein gwendid ac iachawdwriaeth dragwyddol; trwy Iesu Grist ein Harglwydd. Amen.
Tangnefedd Duw, sydd uwchlaw pob deall, a gadwo eich calon(nau) a'ch meddwl (meddyliau) yng ngwybodaeth a chariad Duw, a'i Fab Iesu Grist ein Harglwydd: a bendith Duw Hollalluog, y Tad, y Mab, a'r Ysbryd Glân, a fo amoch ac a drigo gyda chwi yn wastad. Amen.
ADRAN 2(a)

FFURF CYFFES A GOLLYNGDOD
Rhoddodd ein Harglwydd Iesu Grist allu i'w Eglwys i faddau pechodau yn ei Enw. Arferir y weinidogaeth hon gan Esgobion ac Offeiriaid. Gellir rhoddi gollyngdod yn gyffredinol, fel yng ngwasanaethau cyhoeddus yr Eglwys, neu’n unigol a phreifat. Adeg y Diwygiad fe gadwyd yn y Llyfr Gweddi Gyffredin, ac yn ei ffurfiau diwygiedig diweddarach, yr arferiad o gyffesu ger​ bron Offeiriad, dan sêl cyfrinach. Mae cyffes yn agored i bob Cristion. Trwy'r weinidogaeth hon gall y sawl na fedr lonyddu ei gydwybod gael sicrhad, os yw’n edifeiriol, fod Duw yn maddau. Yma hefyd, mae cyfle i geisio cyfarwyddyd mewn amheuaeth neu anhawster. Mae'r gweddïau, y darlleniadau a’r defosiynau y gall yr Offeiriad ofyn ir edifeiriol eu defnyddio yn fynegiant priodol o'i ddiolchgarwch i Dduw ac o'i fwriad i beidio â phechu mwyach.

GWEINIDOGAETH IACHÁU
Os bydd amser ac amgylchiadau'n caniatáu a’r edifeiriol heb gyffesu yn y modd hwn o’r blaen, dylid ei hyfforddi ym mha fodd i ymbaratoi.

Gall yr Offeiriad yn gyntaf fendithio’r edifeiriol, gan ddweud.

Yr Arglwydd a fo yn dy galon ac ar dy wefusau, fel y gelli'n wirioneddol gyffesu dy bechodau, Yn Enw'r Tad, a'r Mab, a'r Ysbryd Glân. Amen.

Cyffesa'r edifeiriol, yn y ffurf ganlynol, neu gyffelyb:

Cyffesaf i Dduw Hollalluog, ac yn dy ŵydd di, fy mod wedi pechu o'm bai fy hun. Yr wyf yn cofio'n neilltuol y pechodau canlynol ...

Am y rhain, a'm holl bechodau eraill na allaf yn awr eu dwyn i gof, mae'n wir ddrwg gennyf; yr wyf yn benderfynol na phechaf eto, ac yr wyf yn gofyn i Dduw yn ostyngedig am faddeuant, ac i tithau am gyngor a gollyngdod yn ei Enw ef.

Gall yr Offeiriad yn awr roi cyngor, os bydd angen, a gofyn i’r edifeiriol ddefnyddio defosiwn priodol.

Fe rydd yr Offeiriad Ollyngdod i’r edifeiriol â’r geiriau hyn:

Ein Harglwydd Iesu Grist, a roddodd allu i'w Eglwys i ollwng pob pechadur sy'n edifeiriol ac yn credu ynddo, o'i fawr drugaredd a faddeuo i ti dy holl gamweddau. A thrwy ei awdurdod a roddwyd i mi yr wyf yn dy ollwng di o'th holl bechodau, Yn Enw'r Tad, a'r Mab, a'r Ysbryd Glân.

Amen. I Dduw y byddo'r diolch.

Gall yr Offeiriad fendithio’r edifeiriol, a diweddu gan ddweud:

Yr Arglwydd a dynnodd ymaith dy bechod. Dos mewn tangnefedd; a gweddïa drosof fi yr wyf finnau'n bechadur hefyd.

GWEINIDOGAETH IACHÁU
ADRAN 2(b)

ARDDODIAD DWYLO

Bydd yr Offeiriad yn gweinyddu hyn naill ai'n weithred ar wahân neu cyn Gweinidogaeth y Sacrament yn y Cymun Bendigaid.

Ein cymorth sydd yn enw'r Arglwydd;

Yr hwn a wnaeth nefoedd a daear.

SALM 62. 5‑7

O fy enaid disgwyl wrth Dduw yn unig: canys ynddo ef y mae fy ngobaith.

Efe yn unig yw fy nghraig a'm hiachawdwriaeth: efe yw fy amddiffynfa, ni'm hysgogir.

Yn Nuw y mae fy iachawdwriaeth a'm gogoniant : craig fy nghadernid, a'm noddfa sydd yn Nuw.

Os nad adroddwyd y Credo, yna cyffeser y ffydd fel hyn:

A wyt ti yn credu ac ymddiried yn Nuw Dad, a greodd y byd?

Yr wyf yn credu ac ymddiried ynddo.

A wyt ti yn credu ac ymddiried yn ei Fab Iesu Grist, a waredodd ddynolryw?

Yr wyf yn credu ac ymddiried ynddo.

A wyt ti yn credu ac ymddiried yn ei Ysbryd Glân, sy'n sancteiddio Pobl Dduw?

Yr wyf yn credu ac ymddiried ynddo.

GWEINIDOGAETH IACHÁU
Os na ddefnyddiwyd ffurf o Gyffes a Gollyngdod dylai’r claf adrodd ar ôl yr Offeiriad:

Cyffesaf i Dduw Hollalluog

y Tad, y Mab, a'r Ysbryd Glân,

imi bechu ar feddwl, gair a gweithred,

o’m bai dirfawr fy hun;

Gan hynny gweddïaf ar i Dduw drugarhau wrthyf.

Dywed yr Offeiriad:

Bydded i Dduw Hollalluog drugarhau wrthyt, maddau iti dy bechodau, a'th ddwyn i fywyd tragwyddol. Amen.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Gesyd yr Offeiriad ei ddwylo ar ben y claf a dweud:

E. Yn Enw'r Goruchaf Dduw, bydded iti ryddhad o'th ddioddef a chael adfer iti dy iechyd yn ôl ei ewyllys sanctaidd ef.

Yn Enw Iesu Grist, Tywysog Bywyd, Ilifed bywyd newydd trwy dy gorff meidrol.

Yn Enw Duw Ysbryd Glân, bydded iti iechyd mewnol a'r tangnefedd sydd uwchlaw pob deall.

GWEINIDOGAETH IACHÁU
Yna wedi ysbaid o ddistawrwydd

Bydded i Dduw'r tangnefedd ei hun dy lwyr sancteiddio, a bydded i'th gorff a'th feddwl a'th ysbryd gael eu cadw yn iach a di‑fai ar ddyfodiad ein Harglwydd Iesu Grist. Amen.

I drugaredd a nodded grasol Duw y cyflwynwn di.

Bendithied yr Arglwydd di a chadwed di.

Llewyrched yr Arglwydd ei wyneb arnat a thrugarhaed wrthyt. 

Rhodded yr Arglwydd i ti ei dangnefedd, yr awr hon a hyd byth. Amen.
ADRAN 2(c)

ENEINIO
Pan fo amgylchiadau'n caniatáu, dylid arfer yr Eneinio cyn Gweinidogaeth y Sacrament yn y Cymun Bendigaid. Bydd yr Offeiriad yn dwyn gydag ef ychydig o olew, a dylai fod yna ychydig o wadin wrth law.

Dywedodd Iesu, "Yr wyf fi wedi dod er mwyn i ddynion gael bywyd, a'i gael yn ei holl gyflawnder. " Ioan 10. 10
SALM 31. 1‑3 a 5

Ynot ti Arglwydd yr ymddiriedais; na'm gwaradwydder yn dragywydd: gwared fi yn dy gyfiawnder.

Gogwydda dy glust ataf, gwared fi ar frys : bydd i mi yn graig gadarn, yn dŷ amddiffyn i'm cadw.

Canys fy nghraig a'm castell ydwyt: gan hynny er mwyn dy enw tywys fi ac     arwain fi.

I'th law y gorchmynnaf fy ysbryd: gwaredaist fi, O Arglwydd Dduw y gwirionedd.

GWEINIDOGAETH IACHÁU
IAGO 5.14‑15

A oes rhywun yn glaf yn eich plith? Galwed ato henuriaid yr eglwys, i weddïo trosto a'i eneinio ag olew yn enw yr Arglwydd. Bydd gweddi a offrymir mewn ffydd yn iacháu y sawl sy'n glaf, a bydd yr Arglwydd yn ei godi ef ar ei draed; ac os yw wedi pechu, fe gaiff faddeuant.

Os nad adroddwyd y Credo, yna cyffeser y ffydd fel hyn:

A wyt ti yn credu ac ymddiried yn Nuw Dad, a greodd y byd?

Yr wyf yn credu ac ymddiried ynddo.

A wyt ti yn credu ac ymddiried yn ei Fab Iesu Grist, a waredodd ddynolryw?

Yr wyf yn credu ac ymddiried ynddo.

A wyt ti yn credu ac ymddiried yn ei Ysbryd Glân, sy'n sancteiddio Pobl Dduw?

Yr wyf yn credu ac ymddiried ynddo.

Os na ddefnyddiwyd ffurf o Gyffes a Gollyngdod dyla’ir claf adrodd ar ôl yr Offeiriad:

Cyffesaf i Dduw Hollalluog

y Tad, y Mab, a'r Ysbryd Glân,

imi bechu ar feddwl, gair a gweithred,

o’m bai dirfawr fy hun.

Gan hynny gweddïaf ar i Dduw drugarhau wrthyf.

Dywed yr Offeiriad:

Bydded i Dduw Hollalluog drugarhau wrthyt, maddau iti dy bechodau, a'th ddwyn i fywyd tragwyddol. Amen.

GWEINIDOGAETH IACHÁU
Ein Tad, yr hwn wyt yn y nefoedd, 

sancteiddier dy enw; deled dy deyrnas; 

gwneler dy ewyllys; megis yn y nef, 

felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. 

Canys eiddot ti yw'r deyrnas, 

a'r gallu, a'r gogoniant, 

yn oes oesoedd. Amen.

Os na fendithiwyd yr olew (a ddylai fod yn olew olewydden pur) eisoes gan yr Esgob, gellir dweud y weddi hon:

Hollalluog Dduw, a'n dysgaist trwy dy apostol Iago i eneinio'r claf yn enw'r Arglwydd fel y bo iddo wella: Bendithia'r olew hwn fel y gwareder y sawl a eneinir yn awr o holl gyfyngderau corff, rneddwI ac ysbryd; trwy Iesu Grist ein Harglwydd. 

Amen.

Gesyd yr Offeiriad ei ddwylo ar ben y claf a dweud.

Megis yr eneinir di oddi allan â'r olew bendigaid hwn, felly caniataed ein Tad nefol iti gael dy eneinio o'th fewn gan ei Ysbryd Sanctaidd ef. Amen.

Gan drochi ei fawd yn yr olew bendigaid, eneinied yr Offeiriad dalcen y claf ag arwydd y Groes a dweud.

E. Yn Enw ein Harglwydd Iesu Grist, eneiniaf di â'r olew bendigaid hwn iti gael gwellhad o holl wendidau dy gorff, dy feddwl a'th ysbryd. Rhoed y Tad trugarog iti gysur a Ilwyr ymddiried ynddo ef, a'th gadw'n ddiogel mewn tangnefedd, trwy'r un Iesu Grist ein Harglwydd. Amen.

GWEINIDOGAETH IACHÁU
Mewn distawrwydd diolchwn i Dduw am yr eneinio hwn.

I drugaredd a nodded grasol Duw y cyflwynwn di. Bendithied yr Arglwydd di a chadwed di.

Llewyrched yr Arglwydd ei wyneb arnat a thrugarhaed wrthyt. Rhodded yr Arglwydd i ti ei dangnefedd, yr awr hon a hyd byth.

Amen.

Gall yr Offeiriad ac eraill a fo’n bresennol gyfnewid arwydd tangnefedd â'r claf.

ADRAN 3

GWEINIDOGAETH GWAREDIAD

Mae iacháu yn rhan o weinidogaeth gyfan yr Eglwys ac wedi ei wreiddio mewn gweddi a sacrament. Wrth weinyddu'r iacháu sydd o Grist, rhaid inni bob amser gofio fod yna wahanol lefelau o afiechyd, sef yn gyntaf yr afiechyd ei hun ac yn ail y pryderon a'r ofnau a all fod wrth ei wraidd neu'n ei brysuro.

Ar dro gellir canfod trydydd a dyfnach lefel pan sylweddolwn nad "â dynion yr ydym yn yr afael, ond â thywysogaethau ac awdurdodau, a llywodraethwyr tywyllwch y byd hwn, a phwerau ysbrydol drygionus yn y nefoedd." (Effesiaid 6.12). Yn y Weinidogaeth Waredigol hon (a elwir weithiau yn Fwrw allan Gythreuliaid) dylai’r offeiriad fod yn dra gofalus i sicrhau mai dim ond gyda gwybodaeth ac awdurdod esgob yr esgobaeth y bydd yn gweithredu a, pha bryd bynnag y bo hynny’n bosibl, gyda chydweithrediad meddyg.

GWEINIDOGAETH IACHÁU
Wedyn gall yr Offeiriad, lle bo hynny’n addas, weinyddu'r Cymun Bendigaid, sef y Sacrament iachaol mawr hwnnw, a gweinyddu, fel y bo angen, Gyffes a Gollyngdod, Arddodiad Dwylo ac Eneinio. Dylai gweddïau'r ffyddloniaid fod yn gefn iddo.

Dylid cyfrif ôl‑ofal bugeiliol yn rhan annatod o gyflawn weinidogaeth gwaredu ac iacháu. Nid cyfrifoldeb yr Offeiriad plwyf yn unig fydd y gofal hwn ond bydd hefyd yn gyfrifoldeb y gynulleidfa i gyd.

ADRAN 4

ACTAU DEFOSIWN

ACT O FFYDD

Fy Nuw, credaf ynot ti ac ym mhob peth y mae dy Eglwys yn ei ddysgu, gan fod dy air yn wir.

Arglwydd yr wyf yn credu; cymorth di fy anghrediniaeth.

ACT O OBAITH

Fy Nuw, gobeithiaf ynot ti am ras ac am ogoniant, oherwydd dy addewidion, dy drugaredd a'th nerth.

Arglwydd, ynot yr ymddiriedais; na'm gwaradwydder yn dragywydd.

ACT O GARIAD

Fy Nuw, caraf di, gan mai ti yn unig sy'n sanctaidd ac yn deilwng o gariad; cymorth fi i'th garu â'm holl galon a'm cymydog fel mi fy hun.

Arglwydd Iesu, addolaf di; gwna imi dy garu'n fwy o hyd.

GWEINIDOGAETH IACHÁU
ACT O EDIFEIRWCH

Fy Nuw, mae'n wir edifar gennyf am fy holl bechodau a fu’n ofid iti, ac rwy'n penderfynu ceisio trwy dy ras beidio â phechu byth eto.

ACT O YMGYFLWYNIAD

Fy Nuw, cyflwynaf fy hun iti yn undeb offrwm Iesu Grist ar y Groes Sanctaidd.

lachawdwr y byd, fe'n prynaist trwy dy Groes a'th Werthfawr Waed; achub a chymorth ni, erfyniwn yn ostyngedig arnat, O Arglwydd.

ACT O GYMUNDEB YSBRYD

Os myn neb dderbyn y Sacrament, a’i fod yn ffyddlon ac edifeiriol, ond oherwydd gwaeledd mawr neu anallu corfforol yn methu bwyta ac yfed y Bara a’r Gwin, sicrhaed yr Offeiriad y person hwnnw y derbynnir holl lesâd y Cymun.

Enaid Crist, sancteiddia fi. 

Corff Crist, achub fi. 

Gwaed Crist, adnewydda fi. 

Dŵr o ystlys Crist, golch fi. 

Dioddefaint Crist, nertha fi. 

Iesu da, clyw fi. 

Yn dy glwyfau, cuddia fi. 

Na ad fy ngwahanu oddi wrthyt ti. 

Rhag y gelyn maleisus, amddiffyn fi. 

Yn awr angau, galw fi, 

A gwahodd fi atat ti. 

Fel, gyda'th Saint y molaf di, 

Hyd byth ac yn dragywydd. Amen.

GWEINIDOGAETH IACHÁU
ADRAN 5

CYFLWYNO UN YN MARW

SALM 16. 8‑11

Gosodais yr Arglwydd bob amser ger fy mron: am ei fod ar fy neheulaw, ni'm hysgogir.

Oherwydd hynny llawenychodd fy nghalon, ac ymhyfrydodd fy ngogoniant: fy nghnawd hefyd a orffwys mewn gobaith.

Canys ni adewi fy enaid yn uffern: ac ni oddefi i'th sanct weled llygredigaeth.

Dangosi i mi lwybr bywyd; digonolrwydd Ilawenydd sydd ger dy fron: ar dy ddeheulaw y mae hyfrydwch yn dragywydd.

Arglwydd, yr awr hon y gollyngi dy was mewn tangnefedd.

Yn wir, 'rwy'n dweud wrthyt, heddiw byddi gyda mi ym Mharadwys.

I'th ddwylo di y cyflwynwn ei (h)ysbryd, canys prynaist ef, ti Dduw'r gwirionedd.

Dos rhagot, Gristion, allan o'r byd hwn,

Yn Enw Duw, y Tad Hollalluog, a'th greodd di; 

Yn Enw Iesu Grist, ei Fab, a'th brynodd di;

Yn Enw'r Ysbryd Glân, sy'n dy sancteiddio di.

Bydded i'r angylion sanctaidd dy gymorth a'th amddiffyn; 

Bydded i gymun y saint dy gynorthwyo;

Bydded i'th Waredwr faddau iti a thrugarhau wrthyt;

Bydded iti orffwys mewn hedd, a boed dy drigfan ym mharadwys Duw.

TREFN CLADDEDIGAETH Y MEIRW

TREFN CLADDEDIGAETH Y MEIRW

TREFN

CLADDEDIGAETH Y MEIRW

DERBYN Y CORFF I’R EGLWYS

(Adeg y claddu, neu cyn hynny)

Gan gyfarfod â’r corff wrth y fynedfa ir jynwent, neu wrth borth yr eglwys, â’r Gweinidog o'i flaen, tra dywedir neu cenir un neu fwy o’r brawddegau neu'r salmau hyn:

Myfi yw'r atgyfodiad a'r bywyd. Pwy bynnag sy'n credu ynof fi, er iddo farw, fe fydd byw; a phob un sy'n byw ac yn credu ynof fi, ni bydd marw byth.    (Ioan 11. 25, 26)

Myfi â wn fod fy Mhrynwr yn fyw, ac y saif yn y diwedd ar y ddaear: yr hwn a gaf fi i mi fy hun ei weled, a'm Ilygaid a'i gwelant, ac nid arall. 



   (Job 19. 25, 27)

Peidiwch a gadael i ddim gynhyrfu'ch calon. Credwch yn Nuw, a chredwch ynof finnau. Yn nhŷ fy Nhad y mae llawer o drigfannau; pe na byddai felly, a fyddwn i wedi dweud wrthych fy mod yn mynd i baratoi lle i chwi? Ac os af a pharatoi lle i chwi, fe ddof yn ôl, a'ch cymryd chwi ataf fy hun, er mwyn i chwithau fod lle'r wyf fi. 

(Ioan 14. 1‑3)

Os byw yr ydym, i'r Arglwydd yr ydym yn byw, ac os marw, i'r Arglwydd yr ydym yn marw. Prun bynnag ai byw ai marw yr ydym, eiddo'r Arglwydd ydym. Oherwydd pwrpas Crist wrth farw a dod yn fyw oedd bod yn Arglwydd ar y meirw a'r byw. 

(Rhufeiniaid 14. 8, 9)

Ni ddygasom ni ddim i'r byd, ac eglur yw na allwn ddwyn dim allan chwaith. Yr Arglwydd a roddodd, a'r Arglwydd a ddygodd ymaith; bendigedig fyddo Enw yr Arglwydd.

(I Timotheus 6, 7; Job 1. 21)

Bendigedig fyddo Duw a Thad ein Harglwydd Iesu Grist! O'i fawr drugaredd, fe barodd ef ein geni ni o'r newydd i obaith bywiol trwy atgyfodiad Iesu Grist oddi wrth y meirw. 


















    (I Pedr 1. 3)

TREFN CLADDEDIGAETH Y MEIRW

SALM 27. 1, 4‑5, 9, 11‑14

Yr Arglwydd yw fy ngoleuni a'm hiachawdwriaeth rhag / pwy ‑yr / ofnaf?: yr Arglwydd yw nerth fy mywyd rhag / pwy / y dych/rynaf?

Un peth a ddeisyfais i gan yr Arglwydd / hynny a / geisiaf: sef caffael trigo yn nhŷ yr Arglwydd holl ddyddiau fy mywyd * i edrych ar brydferthwch yr Arglwydd * ac i y/mofyn / yn ei deml.

Canys yn y dydd blin y'm cuddia o / fewn ei / babell: yn nirgelfa ei babell y'm cuddia * ar / graig y'm / cyfyd / i.

Na chuddia dy wyneb oddi wrthyf * na fwrw ymaith dy / was mewn / soriant: fy nghymorth fuost * na ad fi ac na wrthod fi O / Dduw fy / iachaw/dwriaeth.

Dysg i mi dy / ffordd / Arglwydd: ac arwain fi ar hyd llwybrau uniondeb * o / herwydd / fy nge/lynion.

Na ddyro fi i fyny i ewyllys / fy nge/lynion: canys gan dystion a rhai a adroddant drawster * a / gyfo/dasant ‑ i'm / herbyn.

Diffygiaswn pe na chredaswn weied / daioni ‑ yr / Arglwydd: 

yn / nhir y / rhai / byw.

Disgwyl wrth yr Arglwydd * ymwrola ac efe a / nertha ‑ dy galon: disgwyl, / meddaf, / wrth yr / Arglwydd.

TREFN CLADDEDIGAETH Y MEIRW
SALM 130

O'r dyfnder y / llefais / arnat: O / ‑ / Ar/giwydd.

Arglwydd / clyw fy / llefain: ystyried dy glustiau wrth / lef / fy ngwe/ddiau.

Os creffi ar anwi/reddau, / Arglwydd: O / Arglwydd / pwy a / saif?

Ond y mae / gyda / thi: fa/ddeuant / fel y'th / ofner.

Disgwyliaf am yr Arglwydd disgwyl ‑ fy / enaid: ac yn ei / air ef / y go/beithiaf.

Fy enaid sydd yn / disgwyl am yr / Arglwydd: yn fwy nag y mae y gwylwyr am y bore * yn fwy nag y mae y / gwylwyr / am y / bore.

Disgwylied Israel / am yr / Arglwydd: oherwydd y mae trugaredd gyda'r Arglwydd * ac aml ym/wared / gydag / ef.

Ac ef a / wared / Israel: oddi wrth ei / holl / anwi/reddau.

Onis defnyddiwyd yn yr Orymdaith, gellir defnyddio un o’r salmau hyn o flaen y  Llith, pan ddygir y corff i’r eglwys y noson cyn y claddu, neu yn lle'r salmau yn Y Gwasanaeth yn yr Eglwys (pan na weinyddir y Cymun Bendigaid).

DARLLENIADAU A GWEDDÏAU AR NOSWYL

CLADDEDIGAETH

Pan ddygir y corff i’r eglwys ar noswyl y claddu, darllenir un o’r llithoedd a geir yn Y Llithoedd.

Dywed y Gweinidog:

Yr Arglwydd a fo gyda chwi; 

A chyda'th ysbryd dithau.

Gweddïwn.

Arglwydd, trugarha wrthym.

Crist, trugarha wrthym.

Arglwydd, trugarha wrthym.

TREFN CLADDEDIGAETH Y MEIRW
Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. Amen.

Yna dyweder un neu fwy or gweddïau canlynol, a’r Gras.

Dad pawb oll, gweddïwn arnat dros y rhai a garwn, er eu bod o'n golwg ni. Dyro iddynt dy dangnefedd; Ilewyrched bythol oleuni arnynt; ac yn dy ddoethineb grasol a'th allu anfeidrol cyflawna ynddynt fwriad daionus dy ewyllys perffaith; trwy Iesu Grist ein Harglwydd. Amen.
O Arglwydd Iesu Grist, Mab y Duw byw, a orffwysaist mewn beddrod, a thrwy hynny a sancteiddiaist y bedd i fod yn wely gobaith i'th bobl: gwna i ni ddwys ofidio am ein pechodau a fu'n achos dy ddioddefaint, fel, pan orwedd ein cyrff yn y llwch, y gall ein heneidiau fyw gyda thi sy'n byw ac yn teyrnasu gyda'r Tad a'r Ysbryd Glân, yn un Duw, byth heb ddiwedd. Amen.
Cantiatâ, O Arglwydd, megis y'n bedyddir ni i farwolaeth dy fendigedig Fab ein Hiachawdwr Iesu Grist, fod inni felly, trwy farwhau'n wastad ein serchiadau Ilygredig, gael ein claddu gydag ef; a thrwy'r bedd a phorth angau fynd ymlaen i'n hatgyfodiad llawen; trwy ei haeddiannau ef a fu farw, ac a gladdwyd, ac a gyfododd drachefn er ein mwyn, dy Fab Iesu Grist ein Harglwydd. Amen.
Gras ein Harglwydd Iesu Grist, a chariad Duw, a chymdeithas yr Ysbryd Glân, a fo gyda ni oll byth bythoedd. Amen.

Gellir hefyd ddefnyddio’r ddwy adran flaenorol o’r Drefn hon, neu unrhyw ran ohonynt mewn gwasanaeth yn y tŷ, lle mae’n arfer lleol.

TREFN CLADDEDIGAETH Y MEIRW
Y
GWASANAETH YN YR EGLWYS

(os gweinyddir y Cymun Bendigaid)

Pan fydd pawb wedi ymgynnull, gall y Gweinidog ddweud:

Yr ydym wedi dod ynghyd i gyflwyno ein brawd (chwaer) N. i ddwylo Duw hollalluog, ein Tad nefol. Yn wyneb angau mae gan Gristionogion sail sicr i obaith a hyder, ie, i lawenydd, am fod yr Arglwydd Iesu Grist, a fu byw a marw fel dyn, wedi atgyfodi, gan orchfygu angau, ac yn byw byth. Ynddo ef, gan hynny, y mae ei bobl yn etifeddion bywyd tragwyddol, a chan gredu hyn, yr ydym yn gosod ein holl ymddiried yn ei ddaioni a'i drugaredd.

Dechreuir yn awr drefn y Cymun Bendigaid.

Gellir defnyddio un neu'r ddau o’r Colectau hyn:

O Dduw, Crëwr a Gwaredwr pawb sy'n credu: dyro i'th was (wasanaethferch) E. a'r holl ffyddloniaid ymadawedig ddoniau anchwiliadwy dioddefaint dy Fab, fel yn nydd ei ymddangosiad yr amlygir hwy'n blant i ti; trwy Iesu Grist ein Harglwydd, sy'n byw ac yn teyrnasu gyda thi a'r Ysbryd Glân, yn un Duw, byth heb ddiwedd. Amen.
O Dduw, a roddaist dy annwyl Fab i farwolaeth y groes er ein hiachawdwriaeth, a'n gwaredu oddi wrth allu'r gelyn trwy ei atgyfodiad gogoneddus: dyro inni farw beunydd i bechod, fel y byddwn byw byth gydag ef yn Ilawenydd ei atgyfodiad; trwy Iesu Grist ein Harglwydd. Amen.
Darllener un o’r llithoedd, ac eithrio’r Efengylau, a geir yn Y Llithoedd.

TREFN CLADDEDIGAETH Y MEIRW
Gellir defnyddio’r salm neu'r anthemau canlynol:

SALM 116. 3‑8

Gofidion angau a'm cylchynasant * a gofidiau uffern / a'm dal‑/ iasant: ing a / blinder / a / gefais.

Yna y gelwais ar / enw yr / Arglwydd: Atolwg / Arglwydd / gwared ‑ fy enaid.

Graslon yw yr Arglwydd ‑ a / chyfiawn: a thosturiol / yw ein / Duw / ni.

Yr Arglwydd sydd yn cadw y rhai / anni/chellgar: tlodais ac e/fe / a'm ha/chubodd.

Dychwel O fy enaid / i'th or/ffwysfa: canys yr / Arglwydd ‑ fu dda / wrthyt.

Oherwydd i ti waredu fy / enaid ‑ oddi wrth / angau: fy llygaid oddi wrth / ddagrau ‑ a'm / traed rhag / llithro.
ANTHEMAU’R PASG: 3‑8

Nid yw Crist, * wedi ei gyfodi oddi wrth y meirw, * yn / marw / mwyach: nid yw marwolaeth yn arglwydd/iaethu / arno / mwyach.

Canys fel y bu farw * bu farw / unwaith ‑ i / bechod: ac fel y mae'n byw, * / byw y / mae i / Dduw.

Felly chwithau hefyd, * cyfrifwch eich hunain yn / feirw ‑ i / bechod: eithr yn fyw i Dduw yng / Nghrist / Iesu ‑ ein / Harglwydd.

Crist a gyfodwyd oddi / wrth y / meirw: ac a wnaed yn / flaenffrwyth ‑ y / rhai a / hunodd.

Canys gan fod mar/wolaeth ‑ trwy / ddyn: trwy ddyn hefyd y mae / atgy/fodiad ‑ y / meirw.

Oblegid megis yn Adda y mae / pawb yn / marw: felly hefyd yng / Nghrist ‑ y byw/heir / pawb.

TREFN CLADDEDIGAETH Y MEIRW
Darllener yn Efengyl un o’r rhai a geir yn Y Llithoedd.

Ar ôl y Cymun, dyweder:

Rhoddodd ymborth i'r rhai a'i hofna ef;

Fe gofia ei gyfamod yn dragywydd.

Hollalluog Dduw, ein Tad nefol, a roddaist i ni dy Fab Iesu Grist yn fara'r bywyd tragwyddol: pâr i ni oll sy'n gyfrannog o'i Gorff a'i Waed gael ein cyfodi y dydd diwethaf ynddo ef, sy'n byw ac yn teyrnasu gyda thi yn undod yr Ysbryd Glân, yn un Duw, byth heb ddiwedd. Amen.
Parheir y Gwasanaeth yn yr Eglwys gyda’r Cyflwyniant a’r Diweddglo.

Y GWASANAETH YN YR EGLWYS

(pan na weinyddir y Cymun Bendigaid)

Gellir defnyddio’r Gwasanaeth hwn wrth y bedd neu yng nghapel yr amlosgfa neu'r gladdfa.

Pan fydd pawb wedi ymgynnull, gall y Gweinidog ddweud:

Yr ydym wedi dod ynghyd i gyflwyno ein brawd (chwaer) E. i ddwylo Duw hollalluog, ein Tad nefol. Yn wyneb angau mae gan Gristionogion sail sicr i obaith a hyder, ie, i lawenydd, am fod yr Arglwydd Iesu Grist, a fu byw a marw fel dyn, wedi atgyfodi, gan orchfygu angau, ac yn byw byth. Ynddo ef, gan hynny, y mae ei bobl yn etifeddion bywyd tragwyddol, a chan gredu hyn, yr ydym yn gosod ein holl ymddiried yn ei ddaioni a'i drugaredd.

Dyweder neu caner un neu fwy o’r salmau canlynol. Gellir dweud neu ganu yr antiffon hwn o flaen ac ar ôl unrhyw salm neu nifer o salmau.

lachawdwr y byd a'n prynodd trwy dy Groes a'th werthfawr waed: achub a chymorth ni, O Arglwydd.

TREFN CLADDEDIGAETH Y MEIRW
SALM 23

Yr Arglwydd / yw fy / Mugail: ni / bydd eisiau / arnaf.

Efe a wna i mi orwedd mewn por/feydd gwelltog: efe a'm tywys ger/Ilaw y / dyfroedd / tawel.

Efe a / ddychwel ‑ fy / enaid: efe a'm harwain ar hyd llwybrau cyf/iawnder ‑ er / mwyn ei / enw.

le pe rhodiwn ar hyd glyn cysgod angau nid / ofnaf / niwed: canys yr wyt ti gyda mi * dy wi/alen a'th / ffon a'm ‑ cy/surant.

Ti a arlwyi ford ger fy mron yng ngŵydd fy ngwrthwy/nebwyr: iraist fy mhen ag / olew; ‑ fy / ffol / sydd / Iawn.

Daioni a thrugaredd yn ddiau a'm canlynant holl / ddyddiau ‑ fy / mywyd: a phreswyliaf yn nhŷ yr / Arglwydd / yn dra/gywydd.
SALM 90. 1‑6, 10, 12‑17

Ti Arglwydd fuost yn bre/swylfa ‑ i / ni: ym / mhob / cen‑/ hedlaeth.

Cyn gwneuthur y mynyddoedd * a Ilunio ohonot y / ddaear a'r / byd: ti hefyd wyt Dduw o dragwy/ddoldeb ‑ hyd dragwy/ddoldeb.

Trôi / ddyn i / ddinistr; a dywedi, Dy/chwelwch feibion dynion.

Canys mil o flynyddoedd ydynt yn dy olwg / di fel doe: wedi yr êl heibio, ac fel / gwylia/dwriaeth nos.

Dygi hwynt ymaith megis â Ilifeiriant * y / maent fel / hun: y bore y maent fel llys/ieuyn / a ne/widir.

y bore y blo/deua ‑ ac y /tyf: prynhawn y torrir ef / ymaith / ac y / gwywa.

Yn nyddiau ein blynyddoedd y mae deng mlynedd a thrigain * ac os o gryfder y cyrhaeddir pedwar ‑ ugain / mlynedd: eto eu nerth sydd boen a blinder canys ebrwydd y derfydd a / ni ‑ a e/hedwn / ymaith.

TREFN CLADDEDIGAETH Y MEIRW
Dysg i ni felly / gyfrif ‑ ein / dyddiau: fel y dygom ein / calon / i ddoe/thineb.

Dychwel / Arglwydd ‑ pa / hyd?: ac edifar/ha o / ran dy weision.

Diwalla ni yn fore / â'th dru/garedd: fel y gorfoleddom ac y llawenychom / dros ein / holl / ddyddiau.

Llawenha ni yn ôl y dyddiau y cys/tuddiaist / ni: a'r bly‑/ nyddoedd ‑ y / gwelsom / ddrygfyd.

Gweler dy waith tuag / at dy / weision: a'th o/goniant ‑ tuag at eu / plant hwy.

A bydded prydferthwch yr Arglwydd ein Duw / arnom ni: a threfna weithred ein dwylo ynom ni * ie trefna / waith ein / dwylo.

SALM 103. 1‑4, 13‑18

Fy enaid, ben/dithia ‑ yr / Arglwydd: a chwbl sydd ynof ei / enw / sanctaidd / ef.

Fy enaid, ben/dithia ‑ yr / Arglwydd: ac nac anghofia ei / holl / ddoniau / ef.
Yr hwn sydd yn maddau dy / holl ‑ anwi/reddau: yr hwn sydd yn ia/cháu dy / holl / lesgedd,

Yr hwn sydd yn gwaredu dy / fywyd ‑ o / ddistryw: yr hwn sydd yn dy goroni â thru/garedd ‑ ac / â thos/turi.

Fel y tosturia / tad ‑ wrth ei / blant: felly y tosturia yr Arglwydd wrth y / rhai a'i / hofnant / ef.

Canys efe a edwyn ein / defnydd / ni: cofia / mai / llwch / ydym.

Dyddiau dyn sydd / fel glas/welltyn: megis blodeuyn y maes / felly ‑ y blo/deua ‑ e fe.
Canys y gwynt a â drosto * ac ni bydd / mwy / o/hono: a'i le nid edwyn / ddim o/hono ef / mwy.

Ond trugaredd yr Arglwydd sydd o dragwyddoldeb hyd dragwyddoldeb * ar y rhai a'i / hofnant / ef: a'i gyf/iawnder ‑ i / blant eu / plant;

I'r sawl a gadwant ei / gyfamod / ef: ac a gofiant / ei orch‑/ mynion ‑ i'w / gwneuthur.

TREFN CLADDEDIGAETH Y MEIRW
SALM 121

Dyrchafaf fy llygaid / i'r my/nyddoedd: o'r / lle y / daw / fy / nghymorth.

Fy nghymorth a ddaw oddi / wrth yr / Arglwydd: yr hwn a / wnaeth / nefoedd ‑ a / daear.

Ni ad efe i'th / droed / lithro: ac / ni / huna ‑ dy / geidwad.

Wele / ni / huna: ac ni / chwsg / ceidwad / Israel.

Yr Arglwydd / yw dy / geidwad: yr Arglwydd yw dy / gysgod / ar dy ‑ dde/heulaw.

Ni'th dery yr / haul y / dydd: na'r / lleuad / y / nos.

Yr Arglwydd a'th geidw / rhag pob / drwg: e/fe a / geidw – dy / enaid.

Yr Arglwydd a geidw dy fynediad / a'th ddy/fodiad: o'r / pryd hwn / hyd yn ‑ dra/gywydd.
SALM 139. 1‑12

Ar/glwydd / chwiliaist: ac / adna/buost / fi.

Ti a adwaenost fy eis/teddiad ‑ a'm cy/fodiad: de/elli‑fy meddwl ‑ o bell.

Amgylchyni fy llwybr ‑ a'm gor/weddfa: a hysbys / wyt yn fy / holl / ffyrdd.

Canys nid oes / air ‑ ar fy / nhafod: ond wele Arglwydd ti a'i / gwyddost / oll.

Amgylchynaist fi yn / ôl ‑ ac ym/laen: a go/sodaist ‑ dy / law arnaf.

Dyma wybodaeth ry / ryfedd‑i/mi: uchel yw ni fedraf/ oddi / wrthi.

I ba le yr af oddi / wrth dy / ysbryd?: ac i ba le y ffoaf ‑ o'th / ŵydd?

Os dringaf i'r nefoedd / yno ‑ yr wyt / ti: os cyweiriaf fy ngwely yn / uffern / wele ‑ di yno.

Pe cymerwn a/denydd y / wawr: a phe trigwn / yn ei‑/ thafoedd ‑ y / môr:

TREFN CLADDEDIGAETH Y MEIRW
Yno hefyd y'm ty/wysai ‑ dy / law: ac y'm / daliai / dy dde‑/ heulaw.

Pe dywedwn * Diau y ty/wyllwch ‑ a'm / cuddiai: yna y byddai y / nos ‑ yn o/leuni ‑ o'm / hamgylch.

Ni thywylla y tywyllwch rhagot ti ond y nos a o/leua ‑ fel dydd: un ffunud yw ty/wyllwch a go/leuni ‑ i/ ti.

Darllener un o’r Ilithoedd a geir yn Y Llithoedd. Yna gellir canu emyn.

Y GWEDDÏAU

Dywed y Gweinidog:

Yr Arglwydd a fo gyda chwi; 

A chyda'th ysbryd dithau.

Gweddïwn.

    *Arglwydd, trugarha wrthym. 

Crist, trugarha wrthym. 

Arglwydd, trugarha wrthym.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. Amen.

*Gellir defnyddio’r Litani Leiaf a Gweddi’r Arglwydd naill ai yn y fan hon, neu yn y lle a nodir wedi’r Traddodiant.

TREFN CLADDEDIGAETH Y MEIRW
Ti, Grist, yw Brenin y gogoniant; 

Ti yw tragwyddol Fab y Tad.

Pan orchfygaist holl nerth angau; 

Agoraist deyrnas nef i bawb sy'n credu.

Ti sydd yn eistedd ar ddeheulaw Duw yng ngogoniant y

Tad;

Yr ŷm yn credu mai tydi a ddaw yn Farnwr arnom.

Gan hynny yr atolygwn i ti gynorthwyo dy weision; 

Y rhai a brynaist â'th werthfawr waed.

Pâr iddynt gael eu cyfrif gyda'th saint; 

Yn y gogoniant tragwyddol.

Gall y Gweinidog ychwanegu un neu ragor or gweddïau hyn:

Bydd rasol, Arglwydd, wrth ein brawd (chwaer) ymadawedig, fel, wedi ei ryddhau (rhyddhau) oddi wrth rwymau pechod a marwolaeth, y perffeithir ef (hi) trwy dy ras a'i dderbyn (derbyn) i'r bywyd tragwyddol; trwy Iesu Grist ein Harglwydd. Amen.
Hollalluog Dduw, a ddatguddiaist mai dy annwyl Fab yw'r atgyfodiad a'r bywyd: gweddïwn arnat ein cyfodi ni o angau pechod i fywyd cyfiawnder, fel, wedi ymado â'r bywyd hwn, y gorffwyswn ynddo ef, megis y mae ein gobaith am ein brawd hwn (chwaer hon), a derbyn yn y diwedd y fendith: Da was da a ffyddlon; dos i mewn i lawenydd dy Arglwydd. Caniatâ hyn, O Dad trugarog, trwy Iesu Grist, ein Cyfryngwr a'n Gwaredwr. Amen.
Dad nefol, a roddaist i ni yn dy Fab Iesu Grist wir ffydd a gobaith diogel: cymorth ni i fyw fel y rhai sy'n credu ac yn ymddiried yng nghymun y saint, maddeuant pechodau, a'r atgyfodiad i fywyd tragwyddol, a chryfha ynorn y ffydd a'r gobaith hwn holl ddyddiau ein bywyd; trwy Iesu Grist ein Harglwydd. Amen.

TREFN CLADDEDIGAETH Y MEIRW
Hollalluog Dduw, Tad pob trugaredd a rhoddwr pob cysur: bydd rasol wrth y rhai sy'n galaru, fel trwy fwrw pob gofal arnat ti, y cânt brofi diddanwch dy gariad; trwy Iesu Grist ein Harglwydd. Amen.

Diolchwn i ti, O Dduw, 

am ddatguddio dy gariad a'th ras 

yn y rhai sydd wedi byw yn ôl dy ewyllys 

ac sy'n awr yn gorffwys. 

Gofynnwn am i'w bywyd a'u hesiampl 

barhau i'n calonogi a'n harwain 

holl ddyddiau ein bywyd; 

trwy Iesu Grist ein Harglwydd. Amen.

Arglwydd trugarog, 

yn dy gariad rhoddaist inni dy Fab 

i orchfygu angau 

ac i ddwyn bywyd tragwyddol i'th bobl. 

Cysura dy weision yn eu profedigaeth, 

a chryfha ein ffydd a'n gobaith yn dy Fab, 

ein Gwaredwr Iesu Grist. Amen.

Dad nefol,

ti sy'n noddfa a nerth i ni.

Gofynnwn iti ein cynorthwyo'r awr hon;

cryfha ein ffydd,

dilea ein hofnau,

adnewydda ein gobaith.

Arweinied yr Ysbryd Glân ni

trwy dywyllwch ein tristwch

i oleuni dy gariad tragwyddol

yn Iesu Grist ein Harglwydd. Amen.

Parheir y gwasanaeth gyda’r Cyflwyniant a’r Diweddglo canlynol.

TREFN CLADDEDIGAETH Y MEIRW
Y CYFLWYNIANT

Dywed y Gweinidog, yn sefyll:

Cyflwynwn ein brawd (chwaer) E. i ddwylo Duw, ein Crëwr a'n Gwaredwr.

O Dduw, ein Tad nefol, sydd trwy dy allu mawr wedi ein cynysgaeddu â bywyd, ac yn dy drugaredd wedi rhoddi inni fywyd newydd yng Nghrist Iesu: cyflwynwn i'th ofal tosturiol E. ein brawd (chwaer), trwy Iesu Grist dy Fab ein Harglwydd, a fu farw ac a gyfododd drachefn i'n hachub, ac sy'n byw ac yn teyrnasu gyda thi mewn gogoniant byth bythoedd. Amen.

Y DIWEDDGLO

Gorffwys dyro, Grist, i'th weision gyda phawb o'th saint, 

lle nid oes gofid mwy na phoen, 

na gorthrymderau blin a gwae, 

ond bywyd yn dragwyddol.

Tydi dy hun yn unig sydd anfarwol, 

Creawdwr a Chynhaliwr dyn; 

Marwolion ydym ni o bridd y ddaear, 

ac i'r un pridd y dychwelwn, 

canys felly yr ordeiniaist, 

pan greaist ni, gan ddywedyd: 

Pridd wyt ti, ac i'r pridd y dychweli. 

I'r llwch y disgyn pawb ohonom ni; 

Dan wylo uwch y bedd dyrchafwn gân: 

Alelwia, Alelwia, Alelwia.

NEU

TREFN CLADDEDIGAETH Y MEIRW
Gras ein Harglwydd Iesu Grist, a chariad Duw, a chymdeithas yr Ysbryd Glân, a fo gyda ni oll byth bythoedd. Amen.

NEU




Dyro iddo (iddi), O Arglwydd, orffwys tragwyddol;

A Ilewyrched goleuni gwastadol arno (arni).

NEU 

Awn ymaith mewn tangnefedd;

Yn enw Crist. Amen.

Y TRADDODIANT

Os bydd y tir heb ei gysegru, dywed yr Offeiriad yn union o flaen y Traddodiant y weddi a geir yn Bendithio’r Bedd.

Yn y lle y rhoddir y corff i'w gladdu dywed y Gweinidog:

Yng nghanol bywyd yr ydym mewn angau; gan bwy y mae i ni geisio ymwared, ond gennyt ti, O Arglwydd, sydd am ein pechodau'n gyfiawn yn ddicllon?

Er hynny, Arglwydd Dduw sancteiddiaf, Arglwydd galluocaf, O iachawdwr sanctaidd a thrugarocaf, na ollwng ni i chwerw boenau angau tragwyddol.

Ti adwaenost, Arglwydd, ddirgelion ein calonnau; na thro dy glustiau trugarog oddi wrth ein gweddïau; eithr arbed ni, O Arglwydd sancteiddiaf, O Dduw galluocaf, O lachawdwr sanctaidd a thrugarog, tydi deilyngaf Famwr tragwyddol, na ad i ni yn ein hawr olaf, er unrhyw boenau angau, syrthio oddi wrthyt.

Os na ddefnyddiwyd y Cyflwyniant eisoes, defnyddier ef yma.

TREFN CLADDEDIGAETH Y MEIRW
Yna dywed y Gweinidog:

Yn ffydd Crist, a chan gredu fod enaid ein brawd hwn (chwaer hon) yn nwylo Duw, yr ydym yn traddodi ei gorff ef (chorff hi)

(ar Ian y bedd)

i'r ddaear, pridd i'r pridd, Iludw i'r Iludw, llwch i'r llwch,

(yn yr amlosgfa)

 i'w amlosgi,

(ar y môr)

 i'r dwfn,

mewn gwir a diogel obaith o'r atgyfodiad i fywyd tragwyddol, trwy ein Harglwydd Iesu Grist, a newidia. ein corff gwael ni, fel y bydd yn gyffelyb i'w gorff gogoneddus ef, trwy'r nerth sy'n ei alluogi i ddarostwng pob peth iddo ei hun.

Mi glywais lais o'r nef yn dywedyd, Gwyn eu byd y meirw sydd yn marw yn yr Arglwydd o hyn allan. le, Gwyn eu byd, medd yr Ysbryd: cânt orffwys oddi wrth eu Ilafur.

Yna, os na ddywedwyd hyn eisoes yn y Gweddïau, ychwaneger:

Arglwydd, trugarha wrthym. 

Crist, trugarha wrthym. 

Arglwydd, trugarha wrthym.

Ein Tad, yr hwn wyt yn y nefoedd, 

sancteiddier dy enw; deled dy deyrnas; 

gwneler dy ewyllys; megis yn y nef, 

felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. Amen.

Gellir defnyddio yma rai o’r Gweddïau a geir o’r blaen, os na ddefnyddiwyd hwy'n barod.

TREFN CLADDEDIGAETH Y MEIRW
Y DIWEDDGLO

Arhosed cymorth Duw gyda ni'n wastad a, thrwy ei drugaredd, gorffwysed eneidiau'r ffyddloniaid mewn tangnefedd. Amen.

NEU Bydded i Dduw, ffynhonnell gobaith, eich llenwi â phob Ilawenydd a thangnefedd. wrth i chwi arfer eich ffydd, nes eich bod, trwy nerth yr Ysbryd Glân, yn gorlifo â gobaith. Oblegid ohono ef a thrwyddo ef ac ynddo ef y mae pob peth. Iddo ef y bo'r gogoniant am byth. Amen.

NEU Gras ein Harglwydd Iesu Grist, a chariad Duw, a chymdeithas yr Ysbryd Glân, a fo gyda ni oll byth bythoedd. Amen.
NEU Bydded i Dduw tangnefedd, yr hwn a ddug yn ôl oddi wrth y meirw ein Harglwydd Iesu, Fugail mawr y defaid, trwy waed y cyfamod tragwyddol, eich cyflawni ft phob daioni, er mwyn ichwi wneud ei ewyllys ef; a bydded iddo lunio ynom yr hyn sydd gymeradwy ganddo, trwy Iesu Grist, i'r hwn y byddo'r gogoniant yn oes oesoedd. Amen.
NEU Bydded i Dduw yn ei gariad a'i drugaredd diderfyn ddwyn yr Eglwys gyfan, y byw a'r meirw yn yr Arglwydd Iesu, i atgyfodiad llawen a chyflawniad ei deyrnas dragwyddol. Amen.
NODIAD. Gellir defnyddio Y Gwasanaeth yn yr Eglwys, ar wahân i’r Cyflwyniant, fel Gwasanaeth Coffa. Dylid defnyddio un o’r ffurfiau Diweddglo sy’n dilyn y Cyflwyniant i ddiweddu'r gwasanaeth.

Os bydd pregeth, fe ddaw ar ôl y Llith, neu, os Y Cymun Bendigaid fydd Y Gwasanaeth yn yr Eglwys, fe ddaw ar ôl yr Efengyl.

Mae Trefn Claddu Llwch wedi Amlosgiad i'w chael ar ôl Trefn Claddedigaeth Plentyn.
TREFN CLADDEDIGAETH Y MEIRW
TREFN CLADDEDIGAETH PLENTYN

Gan gyfarfod â’r corff a mynd o’i flaen i’r eglwys neu at Ian y bedd, dywed y Gweinidog un neu fwy or brawddegau hyn:

Myfi yw'r atgyfodiad a'r bywyd. Pwy bynnag sy'n credu ynof fi, er iddo farw, fe fydd byw; a phob un sy'n byw ac yn credu ynof fi, ni bydd marw byth.    (loan 11. 25, 26)

Myfi yw'r bugail da; yr wyf yn adnabod fy nefaid, a'm defaid yn f’adnabod i. 

(Ioan 10. 14)

Gwyn eu byd y rhai pur eu calon, oherwydd cânt hwy weld Duw.        (Mathew 5. 8)

Peidiwch â gadael i ddim gynhyrfu'ch calon. Credwch yn Nuw, a chredwch ynof finnau. Yn nhŷ fy Nhad y mae llawer o drigfannau; pe na byddai felly, a fyddwn i wedi dweud wrthych fy mod yn mynd i baratoi lle i chwi? Ac os af a pharatoi lle i chwi, fe ddof yn ôl, a'ch cymryd chwi ataf fy hun, er mwyn i chwithau fod lle'r wyf fi. 

(loan 14. 1‑3)

Gyfeillion annwyl, yn awr yr ydym yn blant Duw, ac nid amlygwyd eto beth a fyddwn. Yr ydym yn gwybod, pan amlygir hynny, y byddwn yn debyg iddo, oherwydd cawn ei weld ef fel y mae. 








          (I loan 3. 2)

Os byw yr ydym, i'r Arglwydd yr ydym yn byw, ac os marw, i'r Arglwydd yr ydym yn marw. Prun bynnag ai byw ai marw yr ydym, eiddo'r Arglwydd ydym. Oherwydd pwrpas Crist wrth farw a dod yn fyw oedd bod yn Arglwydd ar y meirw a'r byw. 

(Rhufeiniaid 14. 8, 9)

TREFN CLADDEDIGAETH Y MEIRW

Yn yr eglwys gellir yn awr weinyddu'r Cymun Bendigaid.

Gellir defnyddio Mathew 18. 1‑5, 10 fel Efengyl. Dilynir y Cymun Bendigaid gan y Cyflwyniant.

Os na weinyddir y Cymun Bendigaid, parheir y gwasanaeth fel a ganlyn:

SALM 23

Yr Arglwydd / yw fy / Mugail: ni / bydd eisiau / arnaf.

Efe a wna i mi orwedd mewn por/feydd gwelltog: efe a'm tywys ger/Ilaw y / dyfroedd / tawel.

Efe a / ddychwel ‑ fy / enaid: efe a'm harwain ar hyd Ilwybrau cyf/iawnder ‑ er / mwyn ei / enw.

le pe rhodiwn ar hyd glyn eysgod angau nid / ofnaf / niwed: canys yr wyt ti gyda mi * dy wi/alen a'th / ffon a'm ‑cy/surant.

Ti a arlwyi ford ger fy mron yng ngŵydd fy ngwrthwy/nebwyr: iraist fy mhen ag / olew; ‑ fy / ffiol / sydd / Iawn.

Daioni a thrugaredd yn ddiau a'm canlynant holl / ddyddiau ‑ fy / mywyd: a phreswyliaf yn nhŷ yr / Arglwydd / yn dra/gywydd.

MATHEW 18. 1‑5 a 10

Yr amser hwnnw daeth y disgyblion at Iesu a gofyn, "Pwy sydd fwyaf yn nheyrnas nefoedd?" Galwodd Iesu blentyn ato, a'i osod yn eu canol hwy, a dywedodd, "Yn wir, 'rwy'n dweud wrthych, heb gymryd eich troi a dod fel plant, nid ewch fyth i mewn i deyrnas nefoedd. Pwy bynnag, felly, fydd yn ei ddarostwng ei hun i fod fel y plentyn hwn, dyma'r un sydd fwyaf yn nheyrnas nefoedd. A phwy bynnag sy'n derbyn un plentyn fel hwn yn fy enw i, y mae'n fy nerbyn i. Gwyliwch rhag i chwi ddirmygu un o'r rhai bychain hyn; oherwydd 'rwy'n dweud wrthych fod eu hangylion hwy yn y nefoedd bob amser yn edrych ar wyneb fy Nhad sydd yn y nefoedd."
Gellir canu emyn.

TREFN CLADDEDIGAETH Y MEIRW
Y GWEDDÏAU

Yr Arglwydd a fo gyda chwi; 

A chyda'th ysbryd dithau.

Gweddïwn.

*Arglwydd, trugarha wrthym. 

Crist, trugarha wrthym. 

Arglwydd, trugarha wrthym.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, 

felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. Amen.

Hollalluog Dduw, ein Tad nefol, a addewaist i ni trwy dy Fab Iesu Grist fywyd tragwyddol: dyro inni gredu'n ddiysgog fod y plentyn hwn yn ddiogel yng ngofal dy gariad tragwyddol; trwy Iesu Grist ein Harglwydd sy'n byw ac yn teyrnasu gyda'r Tad a'r Ysbryd Glân, yn un Duw, byth heb ddiwedd. Amen.

Gellir defnyddio rhai o’r Gweddïau a geir o’r blaen naill ai yma neu ar ôl y Traddodiant yn ôl dewis y Gweinidog.

Y CYFLWYNIANT

I ti, O Dduw sanctaidd a Thad cariadlon, y cyflwynwn dy blentyn N., a gwedcriwn y bydd i ni yn dy amser di dy hun lawenhau gydag ef (gyda hi) yn dy deyrnas dragwyddol; trwy Iesu Grist dy Fab ein Harglwydd. Amen.

*Gellir defnyddio’r Litani Leiaf a Gweddi’r Arglwydd naill ai yma neu ar ôl y Traddodiant.

TREFN CLADDEDIGAETH Y MEIRW
Y TRADDODIANT

Os bydd y tir heb ei gysegru, dywed yr Offeiriad yn union o flaen y Traddodiant y weddi a geir yn Bendithio’r Bedd.

Yn y lle y rhoddir y corff i'w gladdu dywed y Gweinidog:

Fel y tosturia tad wrth ei blant: felly y tosturia yr Arglwydd wrth y rhai a'i hofnant ef. Canys efe a edwyn ein defhydd ni: cofia mai llwch ydym. Dyddiau dyn sydd fel glaswelltyn: megis blodeuyn y maes, felly y blodeua efe. Canys y gwynt a â drosto, ac ni bydd mwy ohono: a'i le nid edwyn ddim ohono ef mwy. Ond trugaredd yr Arglwydd sydd o dragwyddoldeb hyd dragwyddoldeb ar y rhai a'i hofnant ef: a'i gyfiawnder i blant eu plant.

Yn ffydd Crist, a chan gredu fod enaid y plentyn hwn yn nwylo Duw, cyflwynwn ei gorff









  (chorff)

(ar Ian y bedd)

i'r ddaear, pridd i'r pridd, Iludw i'r Iludw, llwch i'r llwch,

(yn yr amlosgfa)

i'w amlosgi,

(ar y môr)

i'r dwfn,

mewn gwir a diogel obaith o'r atgyfodiad i fywyd tragwyddol, trwy ein Harglwydd Iesu Grist, a newidia ein corff gwael ni, fel y bydd yn gyffelyb i'w gorff gogoneddus ef, trwy nerth ei allu ef i ddarostwng pob peth iddo ei hun.

TREFN CLADDEDIGAETH Y MEIRW
Yna, os na ddywedwyd hyn eisoes yn y Gweddïau, ychwaneger:

Arglwydd, trugarha wrthym. 

Crist, trugarha wrthym. 

Arglwydd, trugarha wrthym.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. Amen.

Gellir defnyddio yma rai o’r Gweddïau a geir o’r blaen, os na ddefnyddiwyd hwy’n barod.

Y DIWEDDGLO

Iddo ef, sydd i'r gallu ganddo i'ch cadw rhag syrthio, a'ch gosod yn ddi‑fai a gorfoleddus gerbron ei ogoniant, iddo ef, yr unig Dduw, ein Gwaredwr, trwy Iesu Grist ein Harglwydd, y byddo gogoniant a mawrhydi, gallu ac awdurdod, cyn yr oesoedd, ac yn awr, ac yn oes oesoedd. Amen. (Jwdas 24, 25)

TREFN CLADDEDIGAETH Y MEIRW
CLADDU LLWCH WEDI AMGLOSGIAD

Pan fydd llwch wedi amlosgiad i'w gladdu mewn tir sydd wedi ei gysegru gellir amlosgi heb unrhyw wasanaeth ffurfiol. Yna defnyddier ffurf briodol y Traddodiant i gladdu'r llwch.

Gellir defnyddio’r Gwasanaeth yn yr Eglwys naill ai o flaen yr amlosgiad neu ar ei ôl.

Dyfid claddu llwch Cristionogion mewn tir sydd wedi ei gysegru, oddieithr pan gleddir yn y môr. Ni chaniateir i glerigwr yn yr Eglwys yng Nghymru gymryd rhan mewn gwasgaru Ilwch, ac ni all yntau ychwaith ganiatáu i lwch gael ei wasgaru mewn unrhyw fynwent dan ei ofal.

Pan fydd llwch i'w gladdu, ar Traddodiant wedi ei ddefnyddio, gall y Gweinidog ddefnyddio’n gyntaf Y Gwasanaeth yn yr Eglwys ynghyd ag unrhyw rai o’r Gweddïau.

Yn y lle y bydd y claddu dywed y Gweinidog:

Gan gredu fod ein brawd (chwaer) yn gorffwys yng Nghrist, a chan lawenhau yng nghymun y saint, yr ydym yn traddodi ei lwch (llwch) i'r ddaear mewn gwir a diogel obaith o'r atgyfodiad i fywyd tragwyddol; trwy Iesu Grist ein Harglwydd. Amen.

TREFN CLADDEDIGAETH Y MEIRW
Yna, os na wnaed hyn eisoes, fe ddywedir:

Arglwydd, trugarha wrthym. 

Crist, trugarha wrthym. 

Arglwydd, trugarha wrthym.

Ein Tad, yr hwn wyt yn y nefoedd, 

sancteiddier dy enw; 

deled dy deyrnas; 

gwneler dy ewyllys; 

megis yn y nef, felly ar y ddaear hefyd. 

Dyro i ni heddiw ein bara beunyddiol. 

A maddau i ni ein dyledion, 

fel y maddeuwn ninnau i'n dyledwyr. 

Ac nac arwain ni i brofedigaeth; 

eithr gwared ni rhag drwg. Amen.

Gellir defnyddio yma rai o’r Gweddïáu a geir or blaen os na ddefnyddiwyd hwy’n barod.

Y DIWEDDGLO

I Frenin tragwyddoldeb, yr anfarwol a'r anweledig a'r unig Dduw, y byddo'r anrhydedd a'r gogoniant yn oes oesoedd. Amen.

BENDITHIO'R BEDD

Os bydd ytfir heb ei gysegru, defnyddier y weddi hon cyn y Traddodiant.

O Dduw, Tad ein Harglwydd Iesu Grist, bendithia'r bedd hwn yn orffwysfa i gorff dy was (wasanaethferch); trwy dy Fab bendigaid, yr atgyfodiad a'r bywyd, sy'n byw ac yn terynasu gyda thi a'r Ysbryd Glân, yn un Duw, byth heb ddiwedd. Amen.

TREFN CLADDEDIGAETH Y MEIRW
Y LLITHOEDD

DOETHINEB SOLOMON 3. 1‑9

Eithr y mae eneidiau y rhai cyfiawn yn Ilaw Duw; ac ni chyffwrdd cystudd â hwynt. Y rhai angall oedd yn tybied eu bod hwy yn meirw; a drwg y cyfrifid eu diwedd hwynt, a'u mynediad oddi wrthym ni yn ddinistr: eithr y maent hwy mewn heddwch. Oblegid er eu cystuddio hwy yng ngolwg dynion, y mae eu gobaith hwy yn Ilawn tragwyddoldeb. A lle y ceryddwyd hwy ychydig, hwy a gânt lawer o fudd: oblegid Duw a'u profodd hwynt, ac a'u cafodd yn addas iddo ei hun. Efe a'u profodd hwynt fel aur yn y ffwrn, ac a'u derbyniodd fel aberth llosg. Ac yn amser eu gofwy hwy a ddisgleiriant, ac a redant i mewn ac allan, fel gwreichion mewn sofl. Hwy a farnant genhedloedd, ac a lywodraethant bobloedd; a'u Harglwydd hwy a deyrnasa byth. Y rhai a ymddiriedant ynddo ef a ddeallant y gwirionedd; a'r rhai ffyddlon mewn cariad a arhosant gydag ef: oblegid gras a thrugaredd sydd i'w saint ef, ac efe a ofala dros ei etholedigion.

IOAN 5. 24‑29 a 6, 37‑40

Dywedodd Iesu wrth ei ddisgyblion, "Yn wir, yn wir, 'rwy'n dweud wrthych fod y sawl sy'n gwrando ar fy ngair i ac yn credu'r hwn a'm hanfonodd i yn meddu ar fywyd tragwyddol. Nid yw'n dod dan gondemniad; i'r gwrthwyneb, y mae wedi croesi o farwolaeth i fywyd. Yn wir, yn wir, 'rwy'n dweud wrthych fod amser yn dod, yn wir y mae yma eisoes, pan fydd y meirw yn clywed Ilais Mab Duw, a'r rhai sy'n clywed yn cael bywyd. Oherwydd fel y mae gan y Tad fywyd ynddo ef ei hun, felly hefyd rhoddodd i'r Mab gael bywyd ynddo ef ei hun. Rhoddodd iddo hefyd awdurdod i weinyddu barn, am mai Mab y Dyn yw ef. Peidiwch â rhyfeddu at hyn, oherwydd y mae amser yn dod pan fydd pawb sydd yn eu beddau yn clywed ei lais ef ac yn dod allan; bydd y rhai a wnaeth ddaioni yn codi i fywyd, a'r rhai a wnaeth ddrygioni yn yn codi i farn."

"Bydd pob un y mae'r Tad yn ei roi i mi yn dod ataf fi, ac ni fwriaf allan byth mo'r sawl sy'n dod ataf fi. Oherwydd yr wyf wedi disgyn o'r nef nid i wneud fy ewyllys fy hun ond ewyllys yr hwn a'm hanfonodd i. Ac ewyllys yr hwn a'm hanfonodd i yw hyn: nad wyf i golli neb o'r rhai y mae ef wedi eu rhoi i mi, ond fy mod i'w hatgyfodi yn y dydd olaf. Oherwydd ewyllys fy Nhad yw hyn: fod pob un sy'n gweld y Mab ac yn credu ynddo i gael bywyd tragwyddol. A byddaf fi'n ei atgyfodi ef yn y dydd olaf."

TREFN CLADDEDIGAETH Y MEIRW
IOAN 6. 53‑58

Dywedodd Iesu wrth yr Iddewon, "Yn wir, yn wir, 'rwy'n dweud wrthych, oni fwytewch gnawd Mab y Dyn ac yfed ei waed, ni bydd gennych fywyd ynoch. Y mae gan yr hwn sy'n bwyta fy nghnawd i ac yn yfed fy ngwaed i fywyd tragwyddol yn ei feddiant, a byddaf fi’n ei atgyfodi ef yn y dydd olaf. Oherwydd fy nghnawd i yw'r gwir fwyd, a'm gwaed i yw'r wir ddiod. Y mae'r hwn sy'n bwyta fy nghnawd i ac yn yfed fy ngwaed i yn aros ynof fi, a minnau ynddo yntau. Y Tad byw a'm hanfonodd i, ac yr wyf fi'n byw oherwydd y Tad; felly'n union bydd hwnnw sy'n fy mwyta i yn byw o'm herwydd innau. Dyma'r bara a ddisgynnodd o'r nef. Nid yw hwn fel y bara a fwytaodd y tadau; buont hwy farw. Caiff yr hwn sy'n bwyta'r bara hwn fyw am byth.

IOAN 11. 21‑27

Dywedodd Martha wrth Iesu, "Pe buasit ti yma, Syr, ni buasai fy mrawd wedi marw. A hyd yn oed yn awr, mi wn y rhydd Duw i ti beth bynnag a ofynni ganddo." Dywedodd Iesu wrthi, "Fe atgyfoda dy frawd." "Mi wn," meddai Martha wrtho, "y bydd yn atgyfodi yn yr atgyfodiad ar y dydd olaf." Dywedodd Iesu wrthi, "Myfi yw'r atgyfodiad a'r bywyd. Pwy bynnag sy'n credu ynof fi, er iddo farw, fe fydd byw; a phob un sy'n byw ac yn credu ynof fi, ni bydd marw byth. A wyt ti'n credu hyn?" "Ydwyf, Arglwydd," atebodd hithau, "yr wyf fi'n credu mai tydi yw'r Meseia, Mab Duw, yr Un sy'n dod i'r byd."

RHUFEINIAID 8. 31‑39

Os yw Duw trosom, pwy sydd i'n herbyn? Nid arbedodd Duw ei Fab ei hun, ond ei draddodi i farwolaeth trosom ni oll. Ac os rhoddodd ei Fab, sut y gall beidio â rhoi pob peth i ni gydag ef.? Pwy sydd i ddwyn cyhuddiad yn erbyn etholedigion Duw? Ai Duw, ac yntau'r un sy'n eu dyfarnu yn ddieuog? Pwy sydd yn ein collfarnu? Ai Crist Iesu, ac yntau'r un a fu farw, yn hytrach, a gyfodwyd, yr un sydd ar ddeheulaw Duw, yr un sydd yn ymbil trosom? Pwy a'n gwahana ni oddi wrth gariad Crist? Ai gorthrymder, neu ing, neu erlid, neu newyn, neu noethni, neu berygl, neu gleddyf? Hyn yn wir yw ein rhan, fel y mae'n ysgrifenedig: "Er dy fwyn di, fe'n rhoddir i farwolaeth ar hyd y dydd, fe'n cyfrifir fel defaid i'w lladd." Ond yn y pethau hyn i gyd yr ydym yn ennill buddugoliaeth lwyr trwy'r hwn a'n carodd ni. Yr wyf yn gwbl sicr na all nac angau nac einioes, nac angylion na thywysogaethau, na'r presennol na'r dyfodol, na grymusterau nac uchelderau na dyfinderau, na dim arall a grewyd, ein gwahanu ni oddi wrth gariad Duw yng Nghrist Iesu ein Harglwydd.

TREFN CLADDEDIGAETH Y MEIRW
I CORINTHIAID 15. 3‑20

Yn y lle cyntaf, traddodais i chwi yr hyn a dderbyniais: i Grist farw dros ein pechodau ni, yn ôl yr Ysgrythurau; iddo gael ei gladdu, a'i gyfodi y trydydd dydd, yn ôl yr Ysgrythurau; ac iddo ymddangos i Cephas, ac yna i'r Deuddeg. Yna, ymddangosodd i fwy na phum cant o'r brodyr ar unwaith — ac y mae'r mwyafrif ohonynt yn fyw hyd heddiw, er fod rhai wedi huno. Yna, ymddangosodd i Iago, yna i'r holl apostolion. Yn ddiwethaf oll, fe ymddangosodd i minnau hefyd, fel i ryw erthyl o apostol. Oherwydd y lleiaf o'r apostolion wyf fi, un nad wyf deilwng i'm galw yn apostol, gan i mi erlid eglwys Duw. Ond trwy ras Duw yr wyf yr hyn ydwyf, ac ni bu ei ras ef tuag ataf yn ofer. Yn wir, mi lafuriais yn helaethach na hwy i gyd — eto nid myfi, ond gras Duw, oedd gyda mi. Ond prun bynnag ai myfi ai hwy, felly yr ydym yn pregethu, ac felly y credasoch chwithau.

Yn awr, os pregethir Crist, ei fod wedi ei gyfodi oddi wrth y meirw, sut y mae rhai yn eich plith yn dweud nad oes atgyfodiad y meirw? Os nad oes atgyfodiad y meirw, nid yw Crist wedi ei gyfodi chwaith. Ac os nad yw Crist wedi ei gyfodi, gwagedd yw ein pregethu ni, a gwagedd hefyd yw eich ffydd chwi. Ceir ein bod yn dystion twyllodrus i Dduw, am ein bod wedi tystiolaethu iddo gyfodi Crist — ac yntau heb wneud hynny, os yw'n wir nad yw'r meirw yn cael eu cyfodi. Oherwydd os nad yw'r meirw yn cael eu cyfodi, nid yw Crist wedi ei gyfodi chwaith. Ac os nad yw Crist wedi ei gyfodi, ofer yw eich ffydd, ac yn eich pechodau yr ydych o hyd. Y mae'n dilyn hefyd fod y rhai a hunodd yng Nghrist wedi darfod amdanynt. Os ar gyfer y bywyd hwn yn unig yr ydym wedi gobeithio yng Nghrist, nyni yw'r mwyaf truenus ymhlith dynion. Ond y gwir yw fod Crist wedi ei gyfodi oddi wrth y meirw, yn flaenffrwyth y rhai sydd wedi huno.

TREFN CLADDEDIGAETH Y MEIRW
1 CORINTHIAID 15. 20‑26 a 35‑58

Y gwir yw fod Crist wedi ei gyfodi oddi wrth y meirw, yn flaenffrwyth y rhai sydd wedi huno. Gan mai trwy ddyn y daeth marwolaeth, trwy ddyn hefyd y daeth atgyfodiad y meirw. Oherwydd fel y mae pawb yn marw yn Adda, felly hefyd y gwneir pawb yn fyw yng Nghrist. Ond pob un yn ei briod drefn: Crist y blaenffrwyth, ac yna, ar ei ddyfodiad ef, y rhai sy'n eiddo Crist. Yna daw'r diwedd, pan fydd Crist yn traddodi'r deyrnas i Dduw'r Tad, ar ôl iddo ddileu pob tywysogaeth, a phob awdurdod a gallu. Oherwydd y mae'n rhaid iddo ef ddal i deyrnasu nes iddo osod pob gelyn dan ei draed. Y gelyn olaf a ddileir yw angau.

Ond bydd rhywun yn dweud: "Pa fodd y mae'r meirw yn cael eu cyfodi? A pha fath gorff y byddant yn dod?" Ddyn ynfyd, beth am yr had yr wyt ti yn ei hau? Ni roddir bywyd iddo heb iddo farw yn gyntaf. A'r hyn yr wyt yn ei hau, nid y corff a fydd ydyw, ond gronyn noeth, o wenith efallai, neu o ryw rawn arall. Ond Duw, yn ôl ei ewyllys ei hun, sydd yn rhoi corff iddo, i bob un o'r hadau ei gorff ei hun. Oherwydd nid yr un cnawd yw pob cnawd, ond un peth yw cnawd dynion, peth arall yw cnawd anifeiliaid, peth arall yw cnawd adar, a pheth arall yw cnawd pysgod. Y mae hefyd gyrff nefol a chyrff daearol, ond un peth yw gogoniant y rhai nefol, a pheth gwahanol yw gogoniant y rhai daearol. Un peth yw gogoniant yr haul, a pheth arall yw gogoniant y lloer, a pheth arall yw gogoniant y sêr. Yn wir, y mae rhagor rhwng seren a seren mewn gogoniant.

Felly hefyd y bydd, gyda golwg ar atgyfodiad y meirw. Heuir mewn llygredigaeth, cyfodir mewn anllygredigaeth. Heuir mewn gwaradwydd, cyfodir mewn gogoniant. Heuir mewn gwendid, cyfodir mewn nerth. Yn gorff anianol yr heuir ef, yn gorff ysbrydol y cyfodir ef. Os oes corff anianol, y mae hefyd gorff ysbrydol. Felly, yn wir, y mae'n ysgrifenedig: "Daeth y dyn cyntaf, Adda, yn fod byw." Ond daeth yr Adda diwethaf yn ysbryd sydd yn rhoi bywyd. Eithr nid yr ysbrydol sy'n dod gyntaf, ond yr anianol, ac yna'r ysbrydol. Y dyn cyntaf, o'r ddaear y mae, a llwch ydyw; ond yr ail ddyn, o'r nef y mae. Y mae'r rhai sydd o'r llwch yn debyg i'r dyn o'r llwch, ac y mae'r rhai sydd o'r nef yn debyg i'r dyn o'r nef. Ac fel y bu delw'r dyn o'r llwch arnom, felly hefyd y bydd delw'r dyn o'r nef arnom.

TREFN CLADDEDIGAETH Y MEIRW
Hyn yr wyf yn ei olygu, frodyr: ni all cig a gwaed etifeddu teyrnas Dduw, ac ni all llygredigaeth etifeddu anllygredigaeth. Clywch! Yr wyf yn mynegi dirgelwch i chwi: nid ydym i gyd i huno, ond yr ydym i gyd i gael ein newid, mewn eiliad, ar drawiad amrant, ar ganiad yr utgorn diwethaf. Oherwydd bydd yr utgorn yn seinio, y meirw yn cael eu cyfodi yn anllygredig, a ninnau'n cael ein newid. Oherwydd rhaid i'r llygradwy hwn wisgo anllygredigaeth, ac i'r marwol hwn wisgo anfarwoldeb. A phan fydd y llygradwy hwn wedi gwisgo anllygredigaeth, a'r marwol hwn wedi gwisgo anfarwoldeb, yna bydd y geiriau hyn sydd yn ysgrifenedig yn dod yn wir: "Llyncwyd angau mewn buddugoliaeth. O angau, lle mae dy fuddugoliaeth? O angau, lle mae dy golyn?" Colyn angau yw pechod, a grym pechod yw'r Gyfraith. Ond i Dduw y bo'r diolch, yr hwn sy'n rhoi'r fuddugoliaeth i ni trwy ein Harglwydd Iesu Grist. Felly, fy mrodyr annwyl, byddwch yn gadarn a diysgog, yn helaeth bob amser yng ngwaith yr Arglwydd, gan eich bod yn gwybod nad yw eich llafur yn yr Arglwydd yn ofer.

DATGUDDIAD 20. 11‑13

Gwelais orsedd fawr wen a'r Un oedd yn eistedd arni, hwnnw y ffoesai'r ddaear a'r nef o'i ŵydd a gadael eu lle yn wag. Gwelais y meirw, y rhai mawr a'r rhai bach, yn sefyll o flaen yr orsedd; ac agorwyd llyfrau. Yna agorwyd Ilyfr arall, sef llyfr y bywyd; a bamwyd y meirw ar sail yr hyn oedd yn ysgrifenedig yn y llyfrau, yn ôl eu gweithredoedd. Ildiodd y môr y meirw oedd ynddo, ac ildiodd Marwolaeth a Thrigfan y Meirw y rhai oedd ynddynt hwy, ac fe'u barnwyd, pob un yn ôl ei weithredoedd. 

